
   

DISTRIBUCIÓN GRATUITA

m a z a h u a  •  j ñ a t i o  •  j ñ a t r ’ j o  •  m a z a h u a  •  j ñ a t i o  •  j ñ a t r ’ j o  •  m a z a h u a m a z a h u a  •  j ñ a t i o  •  j ñ a t r ’ j o  •  m a z a h u a  •  j ñ a t i o  •  j ñ a t r ’ j o  •  m a z a h u a

Inxiskuama nu tr’antee
Libro del adulto

   

Li
br

o 
de

l a
du

lt
o 

  
  

  
  

  
  

  
  

  
  
  
  

In
xi

sk
ua

m
a

 n
u 

tr
’a

nt
e

e
Ra

 m
im

iji 
na

 jo
o  

• V
iva

mo
s m

ejo
r





Agradecemos a las autoridades y personal del Instituto Nacional para la Educación de los Adultos, Delegación Estado de México y a los y las inte-
grantes de los círculos de estudio de la zona mazahua por su participación.

Vivamos mejor. Mazahua. MIB. Libro del adulto. D.R. © Instituto Nacional para la Educación de los Adultos, INEA. Francisco Márquez 160, Col.
Condesa, México, D.F., C.P. 06140. Primera edición 2005.

Esta obra es propiedad de sus autores y autoras, y los derechos de publicación han sido legalmente transferidos al INEA.
Prohibida su reproducción parcial o total por cualquier medio, sin autorización escrita de su legitimo titular de derechos.

ISBN Obra completa, Modelo Educación para la Vida y el Trabajo: 970-23-0274-9
ISBN MEyT Indigena Bilingüe: 970-23-0191-2
ISBN Vivamos mejor. Mazahua. MIB. Libro del adulto. Ra mimiji na joo. Yo Jñiñi Jñatra’jo. MIB. Inxiskuama nu tr’antee: 970-23-0619-1

Impreso en México.

Créditos a la presente edición

Coordinación académica
Sara Elena Mendoza Ortega
Juan Antonio Durán Mendieta

Autoría
María de Lourdes Aravedo Reséndiz
María Teresa Córdoba Ireta
Alejandro F. Galicia López

Adaptación de contenidos
José Dolores Juárez Guadalupe
Grisell Aniceto Ventura

Revisión técnica
Juan Antonio Durán Mendieta
María Dolores Rivera Torres

Revisor lingüístico
Antonio López Marín

Colaboración
Liv Kony Vergara Romaní
Melior Chávez Ruiz
Victor Fabián Ruiz Rosales

Reconocimiento primigenio: El contenido de este módulo tiene como antecedente los materiales producidos en la primera y segunda ediciones, 
cuyos créditos son:

Primera edición. Coordinación académica: Ana Deltoro Martínez. Autoría: María de Lourdes Aravedo Reséndiz, María Teresa Córdova Ireta,
Alejandro F. Galicia López. Colaboración: Jorge A. Caballero Manzo, Jorge Díaz Stringel, Ana Deltoro Martínez, Juan Manuel Gutiérrez Vázquez,
César León Ledesma Ayala, José N. López Marrón, Concepción Santamaría Estévez. Asesor académico: Juan Manuel Gutiérrez Vázquez. Lectora
interna: Mirna Vara Aguirre. Revisores externos: Carlos Arreola Woog, Rafael Camacho Solís, Pablo Latapí Sarre, Silvia Schmelkes del Valle,
Bertha Sola Valdéz.

Segunda edición. Revisión de contenidos: María de Lourdes Aravedo Reséndiz, Alicia Mayén Hernández, Alicia Bello Quintos, Patricia Enríquez
Vázquez, Nora Estrada Márquez.

Coordinación gráfica
y cuidado de la edición
Greta Sánchez Muñoz
Adriana Barraza Hernández

Revisión editorial
Marcela Zubieta

Diseño
María Luisa Martínez Passarge

Diagramación
Juan Pablo Rosas Mora

Ilustración
Erick Arellano
Guadalupe Calvo
Aurora del Rosal
Lourdes Domínguez
Juan Manuel Gaucher
Irla Granillo
Antonio Mandujano
Judith Meléndez
Ramón Villegas
Elizabeth del Castillo
Gustavo Carralda

Fotografía
Melior Chávez Ruiz



3

6

8

16

24

32

38

46

50

66

100

77
91

Yo b’üb’ü ba

Nu k’o ra mamaji.
Nujio ra xits’iji.

Xorü

1. Pjek’o ra s’ongüji ma na jots’i.
2. K’o xe dyaja yo dya ga joo ga ts’aküji.
3. Yo ra kjaji pa dya ra kjogüji nu nrrümü

kja inzumüji ñeje nu jango ri karaji.
4. Jangorga pjorüji na joo.  

Nujio ro kjagoji.
Pjek’o ro meyago ñeje pjek’o ra dyets’kjo yo.

Xorü

1. Inzeroji, ri paraji o dya ri paraji.
2. Mojo ra paraji inzeroji.
3. Inzeroji jets’kiji ra chaanaji ko nu xoñijomü.
4. Soo ra pjorgo inzero.

Nujio ro kjagoji.
Pjeko ro meya go ñeje pjeko ra dyets’kjo yo.

Nu jangorga karagoji

Pa ra pjorügobi na
joo pesk’a ra patebi



Xorü

1. Jango ma kjats’ü, jango ga kjats’ü ñeje jangorga kjats’ü.
2. Nujio jango ga so’oji ñeje yo ri mbeñeji nrre te’eji.
3. Nu jango ga kjasgoji ñeje ma ri kjaji nrre porü.
4. Pjeko ri ne’eji pa ra inch’iiji.

Nujio ro kjagoji.
Pjeko ro meyago ñeje pjeko ra dyets’kjo yo.

Xorü

1. Nujio na joo ga zoji yo dyaja.
2. Me ri nets’ego ñeje ri parats’ekjo.
3. Jango ga mimiji ko yo ntee nu jango ri b’üb’üji.
4. Ra joküji jangorga mimiji ngek’o ra mimiji na joo.

Nujio ro kjagoji.
Pjeko ro meya go ñeje pjeko ra dyets’kjo yo.

Yo ts’ixorü b’ëpji.

Xiskuama nujio ro kjagoji.

Ri te’egoji ñeje ri porüji



Mojo ra nu’uji

• Ra nuji yo b’üb’ü kja nu xoñijomü ñeje nu jango gi karaji k’o ra
ts’ak’ü o dya ra ts’ak’ü na joo pa re mimiji.

• Ri mamaji ñeje ri ts’ats’eje o ri pjos’üji k’o ra jok’ü na joo nu jangorgi
mimiji.

Nujio ra nuji kja nu xiskuama nu tr’antee

Ma gi neji ri mimi na joo, ra paraji tenxe yo b’üb’ü nu ja ri
karaji. Tenxe yo na joo ngejio: yo jñon’ü, xorü ri pech’e, ri
pjorü, yo ntee ra zoji na joo jango ra si’iji, ñeje inb’ëpjigoji,
tenxe yo paa.

Pa re mimiji na joo, ra pjorüji inm’üb’ü ñeje inzeroji, ngeko
ra zooji na joo, ñeje yo kara kja injmiji.

Nu k’o ra mamaji

Ra mimiji na joo

Yo xits’iji

Kja nu xiskuama nuts’k’e ri mama k’o ya gi ts’ogü ngek’o me ra mbaraji na joo
ñeje ri para ja ga kjats’ü ñeje nu jango gi b’üb’ü ñeje ri ts’aa tenxe yo ngek’o ri
jok’ü na joo jango gi mimi. Soo re xipji yo ntee k’o gi para nujio paa kja nu
ngunxoru ñeje yo b’echi b’anutrjo.

Pa ri xorü yo ts’ixorü k’o ri xits’koji, ri ñu’u na joo kjo ya gi ts’akje nujio xiskua-
ma xorü.

Na joo ri pes’i tenxe yo xiskuama ma jiyo dyotü inxompüte

Yo xits’iji

• Yo xiskuama ngejio: inxiskuama nu tr’antee, nu eñe nu tizi na joo, nu ja ba
enje inzeroji, ra pjorüji na joo ñeje nu otr’ü ra kjaji.

• Ma ri ts’aji k’o xits’iji kja yo xiskuama nuts’k’e ri zopjü ñeje ri ñu’u yo naño
ts’ixorü, ri mama k’o gi ñu’u, ri ma jñaa nu jango jñaa k’o dyaja, ri jiod’ü
k’o dyaja k’o ri ñeje. Nu k’o ri ts’aji ra ts’ats’eji, yo dyaja ra yejui ñeje k’o
dyaja ra pjosüji.

• Ma dya soo maa kja nu ngunxorü k’o dyaja ntee, k’o inxompute, k’o
inbedyiji, k’o nu gi dyojui ñeje yo b’echi büntrjo nu jange gi b’üb’ü. Ma ga
kjanu nutsk’e soo ri para ma gi zoji yo dyaja ntee, ma gi potr’püji yo gi
paraji ñeje k’o nu ma yo dyaja, pjosk’ü ri xorü na joo.

• Nu ma nu xiskuama nu tr’antee otr’kü ri ñu’u o ri ts’aa k’o ba enje kja nu
ts’ixiskuama, ñu’u k’o ba enje nu jaa kjuarü nu xiskuama. Ma dya gi para
dyonü inxompute. Kja yo xiskuama xorü xits’iji nrre naño k’o ri ts’aa,
ngek’o otr’ü ri ñu’u na joo, ngek’o ri para pjek’o ma xiskuama k’o ne
jionk’ü ma gi xorüji.



Ra mimiji na joo

• Ya gi keme k’o dya gi para.
Ma dya gi para yo ts’ixorü k’o
mamaji, ñu’u kja yo xiskuama
k’o gi pes’i o dyonü yo dyaja
ntee k’o xorü kja nu
ngunxorü, inxompnute o k’a
para nu ts’ixorü nu k’a dya gi
parage.

?

Jango ga kjaa inxiskuama nu tr’antee

Pa ra soo re ts’aja na joo inxiskuama, na joo ri para jango ba enje yo ts’ixorü
ñeje k’o mamaji.
Nu xiskuama pes’i k’o nziyo xorü:

Xorü 1. Nu jaa ga kargoji
Xorü 2. Pa ra pjorügobi na joo pesk’a ra patebi
Xorü 3. Ra mimiji ñeje ra te’eji
Xorü 4. Jango ga k’aragome k’o yo dyaja ntee ñeje k’o b’üb’ü nu 

jango ri karaji.

Ma pjürü nujio xorü b’üb’ü nu jango xogü k’a mama; pjek’o ra mamaji. nu
b’üb’ü yo pjek’o ra ts’aa nzii ga d’aja. Na joo ma ga mb’ürü nzii ga d’aja
xorü, zopjü ya ri mama ko xits’iji kja nu ts’ixogü.

Yo xits’iji

K’a d’aja xorü b’üb’ü k’o nziyo ts’ixorü. 
Nujio ngeje:

K’a d’aja ts’ixorü yo mamaji na joo jo jmurüji ngek’o kejme ga kjaba:

Kja yo pëpji ra ätr’äji yo ts’ixorü

Yo mamaji ko ra mbaraji ma z’o pjüji.
Yo ts’ixorü yo jod’üji kja nu ngunxorü ñeje
Yo onüji k’o d’aja ntee.

Nu jangorga karagoji

XORÜ

Ts’ixorü: 
1. Pjek’o ra s’ongüji ma na jots’ü.
2. Yo dyaja nujio ra s’ongüji ma na jots’ü.
3. Jangorga pjorüji kja ingumüji ñeje nu jango ri

karaji.
4. Jangorga pjorüji ngek’o ra mimiji na joo.

9



Ra mimiji na joo

Xäk’ä yo me na joo k’o mamaji kja nu ts’ixorü

• Tenxe yo ts’ixorü ba enje yo pezhe yo ntee k’o ya
kjogüji.

• Kuatr’ü na punkjü yo ntee k’o pjek’o ma kjaji kja nu
ts’ixorü.

Pjek’o ro meyago ñeje pjek’o ra dyets’kjo yo

Ma ra ngarü nu xorü nuts’k’e ri chotr’ü nujio xogü
k’o ro kjagoji ñeje pjek’o ro pjechigo, pjek’o ra dyet-
s’kjo yo ñeje pjek’o ra yepe...

Ma ra ngarü, ri chotr’ü yo xogü, ra nu’uji yo ya ro
pjech’iji, nudya ya ngarü nu xiskuama nu jango ra
kjaji nu pëpji ngek’o ra paraji jango ga kja k’o ya
pjech’iji kja nu xiskuama.

Yo xits’iji

Kja nu xiskuama kuatr’ü yo xits’i jangorgi chotr’ü yo pëpji k’o ri ts’aa.

Nunu mama, nuts’k’e ri opjü kja ints’ixiskuama nu k’o
otr’k’üji. Nuts’k’e, na joo ri ts’aja ints’ixiskuama ngek’o ri
dyatr’ä yo ba enje kja nu xiskuama.

Nunu mama jangorgi jiod’üji kja ngunxorü yo
xiskuama, nu xiskuama k’o pezhe, ñeje yo eñeji k’o dyaja
ntee.

Nunu mama ri ts’aa yo ts’ib’ëpji nu jango dya b’üb’ü nu
ngunxorü.

Nunu mama ra ts’aji yo b’ëpji nziga yeje ntee o ñeje yo
b’üb’ü kja nu ngunxorü.

11



12

Ra mimiji na joo

  Jangorga karagoji

Xorü



13

Jangorga karagoji

Ra kjaji na joo, ñeje yo b’üb’ü nu jango ri karaji ngek’o dya pje ra
kjaji. Pa ra karaji na joo ra nuji pama pama yo nee pje ra ts’aki
jango ga karaji, nujio b’üb’ü kja yo jñonü, ri paxü kja ingumü, ri
xaja, ri potr’p’ü inb’itu, ri jiäs’ä na joo yo jñonü, ma na joo gi
mimi, ma na joo gi ts’araji indyoji, ri dyedyi yo paa, na jango ri
k’araji ñeje yo b’ëpji k’a ri kjaji.

• Ra nuji na joo yo pjenrre ts’aa nu ja ri karaji, pjek’o
ne ts’aa ñeje nu jangorga kjogüji na joo ngek’o na
jorga zo’o yo ntee.

• Ra paraji na joo jangorga kjapji ngek’o ra karaji na
joo.

• Xipji na joo, ri ch’ütr’pü tenxe yo na joo k’o b’üb’ü
tenxe yo paa, ngek’o ra joküji na joo.

1. Pjek’o ra s’ongüji ma na jots’i.

2. Yo dyaja nujio ra s’ongüji ma na jots’i.

3. Jango ga pjorüji kja ingumüji, ñeje nu jango ri 
karaji.       

4. Jango ga pjorüji ngek’o ra mimiji na joo.

Nujio ro kjagoji.
Pjek’o ro meyago ñeje pjek’o ra dyets’kjo yo.

Pjek’o ra mamaji:

Yo ts’ixorü:

Ra mimiji na joo

Ts’ixorü

Pjeko ra s’ongoji ma na jots’i.

D’aja paa pjenrre ri mamaji ngek’o ra mamaji yo pjenrre kjogü. Nziga kjaa, gi
para yo pjenrre mama. Sötr’pü. 

Ma ya ne ts’ütr’ü nu ts’itr’i…

Xipji yo indyoji d’aja k’o ya gi
ts’ogü nziga ga kjaa yo 
Mama a nrrüb’ü. Máma pjeko ne
chebi. 

• Zopjü ya ri mamaji nujio pjenrre
mama ñeje ri mamaji
Pjeko ne chebi ko yo mama a
nrrüb’ü.

Nujio dyaja yo kjogü pama pama nrre naño ga
s’onk’ü  inzero. Ra nu’üji na joo nujio s’onk’üji
ngek’o na joorgi soo.

Jangorga karagoji

Nu trus’ü ñeje nu paré s’onk’ü inzero

Ma ri ts’üs’ü nu trus’ü s’onk’ü inzero ra ts’ak’ü ri xor’ü nujio ne
chu’u kjüstrus’ü. Nu trus’ü kjüs’üji na punkjü nu d’akjëë, nujio
s’ot’ü kja mbürü jo mbaraji. Nudya kja nuji nu sitrus’ü dya ga
joo ga ts’apü nu jange ni ts’üs’ü injñüü. Kjak’ü ri jeje na
punkjü ma xorü.

Kjapü ra te’e nu ngijeme nu jango gi ts’üs’ü injñüü me pjäntr’ä
na punk’jü.

Nu paré je b’üb’ü kja nu kjoreje, tr’apjü, tin’uarü ñeje nu paré
s’onk’ü yo b’üb’ü kja mboo kja inzero ma gi sii na punkjü
tenxe yo paa, pa dya ri sodye ri jiezi k’a gi sii na punkjü.

Pjek’o gi mama yo pjenrre kjaji kja nu ts’ixorü.

Ra mimiji na joo

Opjü tenxe yo s’ombüji yo ntee nu jango karaji

1

2

3

Zoji indyoji yo pjek’o ri ts’aji ma
na joots’ü nujio opjü nziga
d’ajaji.

• Jñus’ü k’o jñii k’o gi para
nujio mama ma gi zoji.

Pjek’o mbeje ma na jots’ü, pjek’o mbeje nu ngijeme

Dyonü k’o jñii o nziyo ntee
k’o menzumüji o indyoji
ngek’o ra xits’iji pjek’o nee ra
mama ma na jots’üji o pje
mbeje nu ngijeme.

Ma na jots’ü
ngeje nu...

Ma na jots’ü ngeje ma:



Nujio ngijeme:

Jangorga karagoji

Ra mbeñeji  k’o... Ma na josgoji ngeje ma me na joo
ga sooji, ma ga kjaa jextr’o ma
soo ngijeme ma mengi nee.         
Tenxe yo paa ra mborüji na joo
ngek’o dya pje ra kjaji. Jo xits’iji
na jorga sooji ngek’o dya pje ra
ts’aa inzeroji ngek’o na joorga soo
yo ntee k’o b’üb’ü nu ja ri k’araji.

Yo ngijeme yo mazi sooji.
Kja inb’edyigo ñeje nu jango ri kargome

Nudya dyätr’ä yo ba enje kja nu ts’ixiskuama d’aja ma na jots’ü ñeje nu ngi-
jeme.

Pa ra para pje ma ngijeme k’o soo inb’edyigo ñeje yo b’üb’ü nu
jango ri karame, ri dyonü ja ngek’o mazi ya zo’oji.

1 Jiod’ü ints’ixiskuama,ya ri opjü kja ints’idyaxü.

2 Ma ñu’u k’o ts’icha inb’edyi o k’o k’ara nu gi b’üb’ü dyonü yo:

Ra mimiji na joo

• Ja ga chu’u, jango nzii kjëë k’o edyi yo ntee nu k’o jo zodye nu
kjëëdyana.

• Inchu’u yo ngijeme k’o zoo a ngezeji nu kjëë (ri xipji) ra xits’iji ja ga
chu’u yo ngijeme ñeje yo ja ga zooji, yo ngijeme ngejio okjii, ütr’eje,
ñeje nu juaxkijeme, nu jango  sooji na ü’ü ngejio paja, ñeje d’iji.

• Pjek’o ne mbürüji.
• Jango nzii ga zooji.
• Jango ga zooji ma ga mbürü.
• Jango ga jogüji.

Opjü k’o nee ra mama kja ints’ixiskuama

Zopjü na joo yo mama jo opjü kja nu ts’ijua’rü nu k’o otr’ü. Nu d’aja kja nu
otr’ü ts’ijuarü opjü nu ngijeme nu k’o kja zoo yo ntee. Jñusb’ü inchu’u yo
tr’ante ñeje yo xe seb’i. Ma ri jñusb’ü ja nzii ga zooji, jmut’ü jango nzi ngi-
jeme ga zooji k’a d’aja ntee k’o gi dyonüji.

Inchu’u nu ngijeme  Jango nzi ga kjogü    Jango ga zoji    Jango ga jogüji
Ma so’oji. 

Yo ngijeme  k’o mazi sooji

Jangorga karagoji

Ma sodye d’aja ntee dya ga
joo ga zoo inzero me so’o
paja, me na ü’ü, dya ga
zezhi, me poo ink’uëë, me
inji na punkjü, dya satr’a. Na
joo ga jñets’e ma ga porü a
jmii, inb’ili ñeje inpjojo
tenxe yo, ne ra mama dyaga
joo ga pëpji  inzero.
Ma so’o yo dyaja ngejio: me
porü, dya b’üb’ü na joo, dya
mäjä, dyabtr’o k’o so’o na
ü’ü nujio dya ngeje ngijeme.

Ra mbeñeji  k’o...

Chets’pi yo mamaji k’o gi jmutüge ñeje indyoji. Jmütü nziga d’aja
yo ngijeme yo mamaji kja nu ts’ijuarü k’a b’üb’ü a nrrüb’ü opjü yo
mamaji yo ngijeme k’o mazi jo zooji.

Yo ngijeme
k’o mazi so’oji.

Pjek’o ne
mbürü.

Yo kjëë k’o
edyi yo ntee.

Jango ga
jogüji.

19

Ra mimiji na joo

Mamaji:

• Jango nzii kjëë edyi ma me sodyetr’o
• Pje ma ngijeme k’a b’üb’ü nu jango

gi k’araji, xe pëpjitr’o yo ntee ma
sodyeji, nu jango gi b’üb’ü me na
s’ee, dyanrra juipji nrrajma, me jää
na punkjü xijomü o me yürü na
punkjü, me b’üb’ü na punkjü yo
kjogü nu kjëë.

• Jñanrra nu kuatr’ü a nrrüb’ü.
Mamaji pjek’o ma ngijeme k’o ra
zo’oji yo ts’itr’i nu jango karaji
dyaga joo.

• Jñanrra na joo yo kuatr’ü a nrrüb’ü, mamaji pjek’o ra ts’aa yo ntee,
nu jango pëpjiji ma dyaxk’a joo.

Jangorga karagoji

Pje ma ngijeme k’a so’o ri dyembi na joo. Nziga tenxets’üji mamaji
jangorga kjapüji.

Nujio ngijeme d’iji

Nu ngijeme d’iji ngeje ma me na poxüts’ü, dya ga joo nu nrreje ñeje nu
jango k’iji, ngek’o gi soodye ma ga kjanu ra dyak’ü d’iji.

Gi para pjek’o ma ngijeme k’o pebi nu d’iji. Jangorga
ts’ap’ü. Opjü kja ints’ixiskuama k’o mamaji, ri xipjiji indyo-
ji o inb’edyiji.

Jñanrra na joo yo
kuatr’üba.

Ra mimiji na joo

Ri mamaji k’o indyoji yo ngijeme k’o pjütrk’üji d’iji, ri opjü nu d’aja
ts’ijuarü k’a kuatr’ü a nrrüb’ü, ngek’o ri mama ja ngek’o yo kua-
tr’üba me sooji nu jango gi b’üb’ü, sotü nu ts’ijuarü.

Nu ngijeme k’a
pjütr’kü nu d’iji

Nu jango ga ts’aaji nu
b’üb’üji ngek’o ga únüji d’iji

Nujio ngijeme k’o dyoji nu d’iji dya ga joo ga ts’apü yo ts’itr’i, yo
ts’ixutr’i ñeje yo tr’ante nu kja inB’onrroji, me únü na punkjü yo
ts’itr’i k’o edyi dyëch’a nziyo kjëë. Nujio sooji nu ngijeme ma dya kjaji
na joo nu jango karaji ñeje yo nu dyoji ñeje ma dya ju’uji nu merio,
ñeje ma dya xajaji, dya potr’pü inb’ituji, dya pje paraji pje ra ts’aji.

Jangorga karagoji

Jñanrra yo kuatr’üba, opjü kja ints’ixiskuama yo dyarga joo ra ts’apü yo
ntee nu ja mbemeji.

Mása

Ya ro nu’uji jango ga kja yo ngijeme kjo ne pjütr’kü nu d’iji, ri dyonü
na joo pjeko ne mbürü, d’ange nrre chütr’pü inkjëë k’o edyi, pjek’o
ts’apü, jango ma zoo, jangorga jogü ñeje pjek’o ra ts’aa ngeko dya ra
zoodye pa ra dyüs’ü k’o jo xits’iji ri opjü kja nu ts’ijuarü.

Ngijeme Kjëë Kjo k’o pes’i
ins’ok’ü

Pjek’o ra
ts’aa

Ja ga zoo Jango ga
nrrisi

Ra mimiji na joo

Zopjü nu ts’ixorü kjo k’o ngeje yo pes’i
ins’ok’ü.

Kjo k’o ngeje yo pes’i ins’okü

Kja inB’onrroji, yo ngijeme yo me so’oji me únüji d’iji yo pes’i inzok’ü ngeje yo
dyoxü, yo masa, ñeje k’o dyaja pjema ts’idyoxü.
Pa ra zooji yo ngijeme ne jiod’ü k’o jñii s’ok’ü.

a) Nu pes’i ins’okü kja nu ngijeme
b) Nu sodye
c) Nu jango karaji (ma na pox’ü nu nrreje, xijomü,

ts’imörö, ñeje k’o dyaja pjema ts’imörö, ñeje ma gi
kja inpjojo kja jomü-ma dyagi kjomü).

Yo ts’idyoxü, yo dyoxü ñeje yo masa nujio b’üb’üji kja nu nrreje ñeje kja yo
jñonü ma dya ätr’äji na joo ñeje ma dya xiñeji ma ga ma pojoji.

Maga s’odye nu ntee exiñestr’o dya ga joo ga zoo me únü üñi, na ü’ü a
mbeme, únü d’iji me chamba b’oxü ñeje kjii, me nee ra nzhok’ü ñeje únü
paja.

Ra xipjiji yo ntee k’o soo d’iji dyara jieziji nu injñonüji, ra zii na punkjü nrreje
ra ma ún’ü nu ätr’ä ntee k’a b’üb’ü nu ja karaji.

Yo masa ñeje yo dyoxü ra s’ombü ints’ixepjo.

Ma pjürü nu ngijeme, nu zodye dya pjek’o soo;
nujio ñets’e ma ga te’e nu ngijeme. Ma pes’i
masa yo ntee sooji nujio: me k’axtr’üji, me xis’iji
(b’ezo ñeje nrrixu), d’iji k’a chamba dyoxü, na
ü’ü a ñii, na ü’ü a mbeme, poo inkue, dya s
atr’a, ne ra nzhok’ü, me sopü. Ri ma ñu’u kja
nu ngungijeme k’a b’ech’i  b’untr’o nu jango
karaji ngek’o ra dyak’üji jñeche.

Ri para na joo yo pjek’o ra ts’ak’ü: ma jango gi b’üb’ü ma dya pes’iji yo:
nrreje, ñeje nu jango ri pojoji.

Ra xits’iji yo pjek’o re ts’aaji
• Ri paxü na joo nu jango gi b’üb’ü
• Ri dyögü inpjojo o ri jiäs’ä jñonü
• Ri jiäs’ä nu nrreje k’a gi sii
• Ri peche yo lulu k’o gi sii.
• Dya ri xich’i poxnrreje yo gi tujmü.
• Ri xiñe na joo ma re dyätr’ä yo jñonü.
• Re xiñe na joo ma re ma pojo ñeje ma re nzhogü.
• Re xiñe na joo ma ri ñonü.
• Ri paxu na joo kja ingumüji ñeje kja injñiñiji.
• Dya ri sii nu ngekuchi k’o dya taa na joo.
• Ri jiätr’ä yo ts’añab’ü kja nu tr’oo.

K’o gi parage nu d’iji, pjek’o ri ts’aa ngek’o dya ra kjogü nu ngijeme.

Nujio ri xitsk’oji ñeje yo ro kjajidya, xipji inbedyi ñeje yo gi dyoji pjek’o
mbeje yo ngijeme k’o d’ak’ü d’iji ñeje jangorgi ts’apü.

Pjek’o xits’i yo ntee nujio gi xipjige.

Nu diji ngeje yo ñets’e kja inxepjo ma b’üb’ü yo
ts’ikits’idyoxü ñeje ma dya ga joo yo jñonü k’o jää
ts’ikits’idyoxü, je ñets’e nziga kja ma únü diji, b’üma dyojui ,
b’oxü ñeje kjii k’o na xii, ma nzhok’ü, únü paja dya ga joo ga
zoo tenxe inzero. Pa dya ra sodye nu ntee so ra si’i
“Vida suero oral“.



Nujio mama kja nu ts’ijuarü k’o ba enje a nrrüb’ü, re mamaji yo gi
dyoji ñeje inbedyi.

Pjek’o ma ntee k’o me únü d’iji ñeje yo masa pjenga.

Pjek’o ra kjaji pa dya ra sodyeji

Ñu’u kja nu tsixiskuama nu mama jangorga
pjorüji na joo nu jango xits’iji yo A B C nu d’iji,
Juan’ü yo mama na joo ya ri dyätr’ä daja xiskua-
ma. Kuatü kja nu ngunxorü, o nu jango ra jñanr-
ra na joo yo ntee k’o k’ara kja nu jñiñi.

Ma gi dyoji yo inbedyi ñeje yo gi dyoji kja nu ngunxorü re eñeji nu tizi
na joo.

Nujio ro nuji, dyüsp’ü inchu’u k’o re ts’age ñeje inbedyi pa dya re sooji nu
d’iji.

Ra mbeñeji  k’o...

Yo ngijeme k’o dak’ü d’iji ngejio kjak’ü yo dyoxü, yo ts’idyoxü
ñeje yo masa k’o b’üb’ü kja inmaxara yo nzhünü ñeje kja
inpjojo yo ntee ñeje nu nrreje k’a na mpoxü o yo jñonü k’o
dya taa na joo ga kja yo nzekuchi nujio ngijeme je b’üb’ü ma
dya gi xiñe ma gi pa pili, ma gi ätr’ä yo jñonü o dya gi peche
yo lulu ñeje yo dyaja k’ajna, ra paxüji na joo nu jango ri
b’üb’üji, ri xiñe na joo ma gi ätr’ä yo jñonü. Ma gi pojo kja
jomü xipjiji ra dyogü o ri ts’om’ü k’o nu ñonü. Ri b’ajnü na joo
nu nrreje k’a ri sii.



Ra jmut’üji yo ngijeme

Jmut’ü yo ngijeme yo ñets’e na joo kja inbedyi ñeje nu jango gi karaji.
Pa ri jmut’ü, ri jñanrra na joo nu jango ga mbürü, k’a ra zoombü
inzero ma b’üb’ü na joo o nuk’o gi parge k’o na joo.

Opjü yo gi jmut’ü kja ints’ixiskuama ri xipji yo xopunte
pjenga gi jmut’ü ga kjanu.

Ri mamaji ko nujio indyoji jango gi jmut’üji yo ngijeme. Texets’üji
jmut’üji yo dadyo ngijeme dyo ri dyüs’üji kja yo
ts’ijuarü k’o b’üb’ü a xoñiji:

• Nujio ngijeme k’o gi paraji

Nujio ngijeme: Nujio ngijeme:

Nujio ngijeme: Nujio ngijeme:

• Nujio gi parage dyüs’ü kja nu ts’ijuarü k’o jñii o nziyo ngijeme k’o jmut’ü
ñeje k’o dya jmut’ü.

Zoji yo mama k’o gi ts’aji ñeje re xipji pjek’o ra kjaji pa dya ra zodyeji.

Pa ra paraji na joo jango ga dyak’ü nujio ngijeme, ts’aa k’o mama kja
nu ts’ikits’ixorü 1.2. b’üb’ü k’o naño ngijeme.

Nujio ngijeme yo jmut’ü Nujio ngijeme yo dya jmut’ü



Ri dyonü yo ätr’ä k’o b’üb’ü kja nu ngungijeme yo inbedyiji o yo
kara nu jango gi b’üb’ü jango ga zooji jangorga ts’apüji yo ngijeme
k’o dyisiji kja nu ts’ijuarü ngijeme k’o muk’üji ñeje yo ngijeme k’o
dya soo ra muk’üji, dyüs’ü k’o gi paraji kja ints’ixiskuama.

• Juanü k’o mama na joo ngek’o re pech’pe yo indyoji k’o b’üb’ü
kjanu ngunxorü.

Yo ngijeme yo mut’ü, ngeje yo
ts’idyoxü k’o kich’i kja inzeroji.
Nujio ts’idyoxü ra totr’üji kja yo
jñonü yo dya kja ga joo, kja

nrrajma o kja nu
nrreje. Ra muk’üji

ingijeme yo ntee k’o sodye, ma
sooji tr’eje o k’ütreje.

B’üb’ü yo ngijeme k’o dya
ra muk’üji nujio ngeje: ma
dya gi ñonü na joo, ma gi
soo okjii, ma gi sii paré,
ma ga b’ob’ü inm’üb’ü
ñeje nu mut’ü ngijeme.

Yo d’aja ts’idyoxü soo ra ngichi
kja inzeroji ma ga zaak’ü yo

mixi, yo dyoo,
nu miño nujio ra muk’ü

nu songo.

Nu üjyojo

Nu üjyojo ngeje nu ngijeme k’a ra muk’üji ra pjütr’k’ü ko nujio
ts’idyoxü nu jango ga zoo, soo ra jiopü ma me sitr’o injñü’ü.

Gi parage pje mbeje nu üjyojo, jango ga zo’oji.

Dyonü indyoji ñeje inbedyi pjek’o paraji nu üjyojo, jango ga
zo’oji, dyüs’ü kja ints’ixiskuama.

Chets’pi k’o xits’iji ma gi dyonü ko nu k’o gi dyüs’ü opjü nu jango jiad’ü k’o
gi para na joo k’a b’üb’ü kja nu ngijeme.

Mamaji ko inbedyi o indyoji nu k’o jo xits’iji ya ri churüji:
So’o ra jiopü jango ga zoo yo ntee k’o soo üjyojo k’o yo soo tr’eje.
Pjenga.

Nu üjyojo ngeje nu ngijeme k’a s’omb’ü, ra muk’ü ñeje soo
ra nrrixki, me s’ütr’kü kja injiojo pes’i insok’ü nujio
ts’idyoxü. Ne mbiptr’ö treje kjo ints’es’i k’a mezhe ja nzii
ngoo, ra dyak’ü paja ma nzhä’ä dya pje ne ra sii, me togü
ñeje me k’atr’ü ñeje k’o dyaja.

Zopjü nu ts’ixorü nu üjyojo ngeje nu
s’ongijeme.

Nu üjyojo ngeje d’aja ngijeme k’a dya ga joo.

Pjek’o mbeje nu üjiojo

Nu üjyojo ngeje nu ngijeme k’a s’omb’ü, ra muk’ü k’o jmancha ga tee, k’a
s’ombü kja injyojo, ra soo ra s’ombü k’o naño inzero.
Je b’üb’ü kja nu ts’idyoxü k’a ne ra mimi nu jango ne kjaa, dyanrra ri mimi kja
nrrajma ngek’o ra soo ra te’eji.

Jango ga te’e

Yo ts’idyoxü kich’i kja inzeroji kja inte’eji o nu kja inxiñuji ko nu
nrrajma nu ri kjüs’üji, ba enje kjo incheje nu soo üjyojo kja na kjogü kja
injyojo, nu jango soo ra ngeme menda mezhe, dya jango ü’ü. Numa inzeroji
ga tóm’ü k’o nu ngijeme, yo ts’idyoxü k’o keme soo ra te’etr’o, nujio kjogü
kja yo ts’ipale k’o ga únütr’o k’o ngijeme yo ntee k’o sii na punkjü paré, dya
kja ñonüji na joo o soo okji.

Ra xipjiji yo ntee k’o pes’i treje ñeje tses’i ra maa kja nu ngungijeme ngeko ra
únüji ñeje ra dyätäji dadyi. Nu jangorgi pjos’ü yo ntee k’o soo üjyojo, ra xipji
jangorga kjaa yo nee.

Nu jangorga kjaji

Nu jangorga kjaji nu ngijeme ra xipji yo:
• Ri ts’aa yo dyepjad’ü B C G. Yo kja musüji.
• Ri ñonü na joo, ri sii k’o gi nu’u nu jango gi b’üb’ü.
• Ri paxü na joo kja inzumüji ngek’o ra pjak’ü nu nrrajma dyara mimi na

punkjü ntee kja nu ngumü.
• Ri pjorü na joo ma gi b’üb’ü k’o yo ntee k’o soo yo üjiojo, ngek’o ri xib’i na

joo inmomüji ko ne jñonü nu sodye, ra ngomü a ne’e k’o d’aja ts’ibitu kja
na jiaja, ñeje a xiñu.

• Ri ñu’u  yo ntee k’o soo üjyojo kjo poji kja nu ngungijeme ñeje kjo sii tenxe
yo injñe’che k’o xipji ñeje tenxe yo paa k’o xipji nu ätr’ä ntee, ñeje ra
nutr’püji na joo ints’ii, inbili ñeje inpjojo. K’o xipjiji.

• Dyari jiombeñe yo ntee k’o d’ach’k’o karatr’oji yo soo üjyojo, b’üma ya
mut’ü yo  dyaja k’o sooji na ü’ü, ra xipjiji ra moji,  ra  ma nu’uji nu ätr’ä
ntee.



Zopjü nu ts’ixorü Nujio tr’angumü ko pjorü nu na
joo.

Nujio tr’angumü ko pjorü nu na joo 

Nujio  jñiñi kja nu B’onrro mu mamaji nujio ngijeme mi mamaji mi pes’i nziyo
yo nrre mi naño sok’ü; nujio inrrajma nu xoñijomü nujio mama yo säjä, nu
kjoxtr’ü ñeje yo ts’isiño. Nziga kjaa yo pjenrre kjaji mi mbeñeji nujio ngijeme
mi sük’ü e palesito ma dya mi kjaa yo mi xits’iji kja nu mizhokjimi, nziga d’aja
yo mizhokjimi ma penk’e yo ngijeme.

Nujio azteca mi mamaji ma mi üd’ü e Tláloc mi pjütü ünrrodye, o mi mok’ü a
dyizi o dya ma joo a dyee o a nga.   

Nudya ri paraji tenxe yo ngijeme k’a ra sürü pes’i nu jango mbürü k’a chebi
yo d’ats’eje yo pjosüji nu jango karaji ñeje yo pjenrre paraji.

Ra mbeñeji  k’o... Nu üjyojo ngeje nu ngijeme
k’a ra mükji ngeko ga
nrru’uji, sootr’o pje ra kjaji
pa dya ra sodyeji ma xe
ts’irga paraji, nunu sodye
pesk’a ra ma nu’u d’adyi nu
ätr’ä ntee k’a b’üb’ü kja nu
ngungijeme ngek’o ra nu’u
na joo. Yo b’edyi o k’o dyaja
ntee k’o mimiji nu sodye
nrre ra nu’u nu ätr’ä ntee
d’ange ya mut’üji.

Na joo ra ts’aaji nu dyepjad’ü
ma kja ne mus’ütr’oji.

Nu ingugijeme yo jñiñi

Ne chu’u ngungijeme yo jñiñi tenxe yo ra jok’üts’ü na joo pa dya ri sodye, ra
kjuatü yo ngijeme, ngeko xe ra mimiji na punkjü kjëë, na joorga zo’oji ngeko
ra soo pjenrre ra ts’aji nu jango karaji o ra mbos’üji yo nu dyoji.
A B’onrro ma ärk’ä yo ätr’ä ntee ngeje nu nrre b’üb’ü kja nu ngungijeme yo

jñiñi pjenrre ga ts’ak’üjiba: nujio kara na joo, nujio ra dyätr’kä  ñeje yo
dyätr’käts’eje.

Nujio ra dyätr’käts’eje ngeje yo dak’ü jñeche pjiño yo b’üb’ü kja nu jñiñi ñeje
ko xe naño jñeche ko me na joo pa yo ntee.

Nujio intr’angumü nu jñiñi ko pjosü yo ntee k’o karaji nu ngeje ra tsa’a yo: ra
jmutü yo ntee ko kara kja nu jñiñi ngeko ra xipjiji jangorga mborüji inzero
ngeko dya ra sodyeji ra dyätäji yo ntee k’o sodye ngeko ra nzhogü inzero nu
jango ma kjaa ma dyabe mi kjogü yo nrrümü o ma dyabe mi sodye. 

Jää kja nu B’onrro yo jñech’pjiño nrreze mi jinkjo  ko nujio mi joküji yo ntee
ko mi sodye ñeje mi chutr’püji yo  nrre naño ts’iui k’o ma joo ma nrrisi yo mi
sodye.

Nu ngungijeme yo jñiñi, nudya, dya jextr’o  ra ätä yo pëpji ko nu tr’atalámu a
B’onrro nrre soo ra dyätä yo ntee ko kara kja nu jñiñi ngeko ra sooji na joo. 



Mama na jense pjeko ne ra mama nujio
kuatr’üba:

• Gi mamage na joo, ma ra
jñaji o ra kuatr’üji yo ra
songüji inzeroji k’o soo ra
sonk’ü ma na joo yo ntee.
Pjenga.

Dyüs’ü kja ints’ixiskuama k’o mamaji kja nu tootr’ezi o kja nu jñantr’ezi. K’o
ra pjütr’kü ma gi sii na punkjü, yo ngijeme yo kis’iba kja nu ts’ijuarü. Jñanrra
na joo yo mama:

• Mamaji: pjek’o ra kjaji pa dya ra sodyeji

Opáre

S’oreje

Ngijeme

Üts’ürga
Ünzero

Ra mbeñeji  k’o... Nuts’k’oji ri mamago k’a ri b’untr’joji na
joo dya ri sodyeji, pesk’a ra nu’u nu
jango kja nu gi b’üb’ü. Na joorga
sotr’kjaji inzero.

Pesk’a nrre ra nu’u nu jango gi ñonü
ñeje jango ga kja nu gi b’üb’ü o nu
jango gi pëpji k’o ri ätr’äji ma dya pje ri
kjaji ñeje yo me na joo k’o ra paraji
ngek’o me na joorga so’oji. Mazi ga maa
a xoñiji ra nu’uji na joo.

Yo mamaji ñeje ma na jots’ü 



TS’IXORU

K’o xe dyaja yo dyaga

Tenxe yo pjenrre ts’aa, ngema dya ri janrraji na joo ngek’o ga kjogü nu
nrrüm’ü. Ma ra pjorüji na joo dya pje ra kjaji. Nujio gi soo ma kjogü nu
nrrum’ü ngejio: Me na ü’ü tenxe inzero, ma gi jñontr’ü, ma ga k’uatr’ü
inzhodye, ma jango gi ok’ü, ma ra zäk’ä, ma ri sii s’oreje ma b’ezhi
injñü’ü, ma ra zak’ü ñeje ma ra mb’ük’uts’ü yo k’ijmi, ñeje ma dya gi
jüsü na joo nu pjäntr’ezi, ma ga dyogü nu sibi ma enje dyebe, dya ri säjä
ra nrräträ kja injmi’i yo uii  nujio nrrekjua, pjad’ü, nzhünü ñeje k’o dyaja,
tenxe yo dya ga joo ga ts’aküji ngek’o. Dya ri b’üb’üji na joo.

joo ga ts’ak’üji

Ra paraji na joo yo dya ga joo ga ts’aküji ngek’o ra karaji
na joo.

Yo nrrümü



40

Ra mimiji na joo

Mamaji ko indyoji kjo ya kjogüji k’a d’aja nrrümü, mama pjeko mbes’i.
Jñanrra yo kuatr’üba, mama pjeko kjaji.

• Dyüs’ü k’o dyaja nrrümü k’o ya gi ts’ogü
• Pjek’o gi kjaa ma gi sii na punkjü nu páre
• Pjek’o ri ts’aa ma gi kjüsü na punkjü yo tr’us’ü
• Pjek’o gi mama ge ma dya gi ätr’ä na joo nu sibi nu b’üb’ü kja

ingumü, soo ra tsa nrrumü. Jange k’o
• Pjek’o ra tsa’a ma ri sogü nu soreje kja ingumü, kjo ngek’o ra ts’apü

nrrümü
• Pjek’o ma nrrümü yo tsa’a kja nu ñi’i k’o dya ga jo’o

Yo nrrümü dya k’agü yo, nujio kjaji ñeje sootr’o dya ra kjogü

Dyüs’ü k’o ya gi ts’ogüge o yo dyaja ntee o inbedyi k’o ya kjogü
nrrümü:

Zopjü na jens’e yo ts’ixorü ñeje
ri mamaji.

Mamaji jango ga potr’pü ma mimi na
joo d’aja ntee nu nrrümü.
Dyüs’ü k’o gi mbeñe na joo nu k’o gi
mámaji.

Pjema nrrümü yo mazi kjogü nu jango gi karaji

Mama pjek’o ma nrrumü ko kjogü inbedyi ñeje nu jango gi karaji, janzi ga
kjogü nu kjëë ñeje jango ga kjogü yo nrrumü.

   
Mámaji nujio jo xits’iji ñeje jangorgi ts’apü pa dya ra kjogü nu nrrümü.

Zopju nu ts’ixorü.

Yo nrrümü ko mazi kjogü

Yo nrrüm’ü ngejio pje ts’aa ma dya gi para pjek’o ra kjogü, ñets’e na joo ma
pje gi kja. Sotr’o ri ts’aa na joo ngek’o dya ri ts’ogü nrrümü. Yo nrrümü soo ri
jmutü ga kjaba:

Nujio nrrümü Janzi ga kjaa Jango ga mbürü
Yo nrrümü k’o kjogü nu jango ri karaji

1. Yo nrrumü yo kjogü kja ngumü

Ngeje yo nrrum’ü k’o mazi kjogü ngek’o ra ma mimi ja nzii zana kja nu
ngungijeme, nujio tu’u ngeje yo ts’itri ñeje yo ts’ipale.

Tenxe kja yo ngumü me p’esiji o kjaji yo soreje, yo tr’oxkü b’it’u, xabo
jñech’e, jñaxa, yo tr’ëdyi ñeje k’o dyaja, ma dya ra kjaji na joo ra kjogü
nrrumü yo ntee.

Yo nrrumü k’o kjogü kja ngumü ngejio: yo togü, yo zatr’a, yo ok’üji k’o na
mbeñe, ünzero, ma ga pjak’ü nu pjäntr’ëzi, ñeje ma ga dyogü nu sibi k’a
b’üb’ü kja nu ngumü.

Nu jango b’üb’ü na punkjü nrrumü ngeje kja ngosibi, ngek’o yo ts’itri ya soo
ra mimiji nu ma dya b’üb’ü yo tr’antee.

2. Yo nrrumü kja inb’ëpji

Yo nrrumü tsa’a nu jango gi pëpji. Mazi kjogü yo mb’ëpji k’o kja
pjürütr’o, ñeje nu jango dya ga joo. Nu jango mazi kjogü nu nrrumü ngeje
ma ätr’äji d’aja ngumü ún’ü pjenrre kjaji ñeje k’o pas’ü k’o na jiü’ü, nujio dya
ga joo pa yo mbëpji.

Mamaji k’o indy’oji ma ya kjogü nu nrrumü mama jango ga kjaa:

3. Yo kjak’üji yo sontee

Nu dya ga joo ga ts’ak’ü ngeje yo ra jionk’ü chu’u zoo dya ri ñe’e, ma ra
yapk’ü, ma ra ts’ak’ü  mbekue ñeje yo ntee ko kara kja nu jñiñi. Nu na soo ga
ts’ak’ü soo ra pjütr’k’üji.

Nujio ra yapk’üji soo ra kjogü kja nu nrrumü, kja nu ñi’i, kja nu b’ëpji ñeje nu
jango jmúrü yo ntee. Nujio ra pjütü ma kjogü ngejio: ma tu’uji, nujio potr’üji
ko nu pjäntr’ëzi ñeje tenxe yo ok’ü , ñeje ma potr’üts’eji. 



Tenxe yo nrrumü kjogü ma gi
pjorü o ma dya gi para. Nujio
ne ra Mama, sootr’o dya ra
kjogü ma ri tsa’a na joo. Nujio
pjenrre Kjak’üji kja inzero
ngejio: ma ga yapk’üji ko nrre
naño kja inzero Ma gi
jñontr’ü, ma ga uatr’ü
inzhodye, ma gi dyok’ü, ma ga
zak’a Ma gi sii yo xireje, ma gi
ts’utr’ü nrreje, ma dya soo ri
ts’us’ü injñüü ma ga pjak’üji
ko nu pjäntr’ëzi, ma ga
mbük’üts’ü ñeje ma Zak’ü yo
ts’iui.

Ra mbeñeji  k’o...

Yo sii s’oñeche ñeje yo ünzero  

Yo dyaja nrrumü k’o me ts’aa ngeje yo ünzero.

Yo sii s’oodyenchje ñeje yo ünzero ngeje ma gi si’i o bechi b’üb’ütr’o yo dya
ga joo.

Jango ga mbürü yo ünzero

• Ma ri sii na punkjü ñeche k’o dya xitsi nu ätr’ä nu ntee
• Ma gi b’üb’ü nu jango jää yo

dya ga joo, ngejio: yo s’ooreje,
yo bonu,yo potr’ü ts’iui, yo
potr’ü ngo’o ñeje ma ra
chätr’ä a jmii yo ts’izaa yo dya
ga joo.

• Ma ri sii yo jñonü yo dya ga
joo, yo ts’izaa yo dya ga joo
ñeje yo s’okjojo.

Pa dya re sii yo s’oñeche ñeje yo ünzero

• Dya ri sogü yo jñeche, yo s’oñeche, yo potrü ts’iüii, yo bona, yo
ixteje, yo ne mbech’eji o yo dyaja yo dya ga joo ngek’o dya ra pench’i yo
ts’itri.

• Ri  jñuspü inchu’u yo s’oñeche ri kuatr’pü d’aja ñiiximo ngek’o ra mbaraji
pjek’o mbeje.

• Dya ri xichi s’oñeche kja inxito yo oreje
• Ri sii jñoñü yo na joo k’o kja ätr’äji, iyo k’o ya mezhe dyätr’äji
• Dya ri sii yo jñoñü k’o ba enje kja yo xibote k’o ya me b’ench’e o yo ya me

b’äns’ä ñeje k’o dya dya’a.
• Ri pjongü yo jñonü kja nu xibote ma ya gi xos’ü
• Dya ri chomü paré yo dya ga joo
• Ri ñu’u ma xe na joo nu jñeche ma ri sii

1 Jñüsü k’o mama na joo nujio onk’ü yo b’üb’ü kja inberra ñeje kja injodye

A) Yo zatra k’o nu pareje

B) Ma ra zoo nu na jee k’a dya
k’omü

C) Ma gi ok’ü k’o nu tr’edyi

D) Ma ra zatra yo tr’eje ma gi
jezi nu sibi ra zärätrjo

E) Nu ünzero d’ak’ü ma gi sii na
punkjü jñeche.

(   ) Ma ri jñorü sibi nu jango gi
b’üb’üji

(   ) Ri chusü na joo yo pareje ri pes’i
nu jango  dya kjo ra nrrorü

(   ) Ri ñu’u na joo, ri pes’i nu jango
dya kjo ra nrrorü nujio tr’ëzi k’o
ok’ü

(   ) Ri pes’i nu jango dya kjo ra
nrrorü  ñeje yo xijñeche ri xich’i
kja yo xito

(   ) Ri ts’otrb’ü nu jango ri pes’i nu
nrreje.

2 Kjo gi parage pjek’o ra kjaji pa dya ra tsa’a nrrumü. Dyüs’üba

3 Dyüs’ü k’o dyaja ünzero k’o gi para

Yo otr’ü ra pjos’üji
Pj eko ra kjaji ma ts’aa nrrumü

Dyüs’ü kja yo ts’idyaxü, k’o ri ts’aa pa ri pjos’ü yo ntee k’o kjogü
nrrumü.

1. Nu b’ezo na tr’its’i kjanu
nrrenzhümü, kjanu nrrogü a jomü jo
pjatr’ü a ñii kja nu xotr’ü   

2. Nu ts’itr’i jo pantra d’aja boto a
ne’e, dya kja soo ra ts’os’ü
inñüü, dya me katr’ü, me jeje
na punkjü.

3. Nu nrrixu jo pjese daja yek’o k’o
mi poo asete k’o me b’ajnü, jo
xisb’i kja inchankji

Mama k’o yo xits’iji nujio ya kjogü.

Yo otr’ü ra kjaji ngeje ma ra nu’uji dadyi yo ntee nuk’o ya kjogü d’aja
nrrumü ngek’o ya ro sidyiji kja nu ngungijeme. Ma ri ts’aa yo otr’ü ra
kjaji dya ra nrru’u yo ntee.

Dyonü inxopunte, nu ätr’ä ntee o k’o yo dyaja ntee ngek’o ra
xitsiji pje re ts’aa k’o ya kjogü.

Dyüs’ü nujio xits’iji kja inxiskuama ñeje ri ñu’u k’o otr’ü gi üs’ü.

Tenxeji ri dyonüji pjek’o re ts’aji k’o yo nrrumü k’o mazi kjogü kja
ngumü.

Yo na joo re tsa’a ma jango xotr’üts’ü.

Ma ya xotr’üts’ü:
Ri sichi nu jango xotr’ü.

Nujio jango b’üb’ü d’aja nrrumü

• Dya ri mapjü
• Dyonü jango ga kjogü nu nrrumü
• Ma ñu’u nu ätr’ä ntee ngek’o ra  mboxk’ü
• Dya re jñünü nu ntee k’o ya kjogü nrrumü
• Ñu’u kjo dya b’e tuu

Ñu’u kja nu xiskuama nu jango ba enje yo otr’ü ra
kjaji, yo tsixorü xotr’ü inkjii.

Opjü kja ints’ixiskuama yo jñeche k’o ne jiod’ü Kja yo ngijeme ñeje yo
ts’inrrumü, ngek’o ra nu’uji yo otr’ü ra kjaji, k’o nujio ri dyätr’ä nu jango
ri pes’i yo jñeche, ngek’o yo ri pes’itr’o ma ne jionk’ü. Ma ri pjos’ü
tenxets’üji, ñu’uji na joo jangorgi jmurüji, ri xipji ra mboxk’ü k’o dyaja
ntee k’o b’üb’ü nu jango gi karaji.

Ra mbeñeji  k’o... Kjo na nojo o ts’ike nujio ri paragoji, ra
soo ra pjos’üji, pa ri ts’aa yo otr’ü ra
mbosk’üji nu k’a d’aja ntee k’a jo kjogü
nrrumü ne k’a ra mbeñeji na joo kjo ri
pjechiji k’o ra kjaji, ngek’o dya ra
s’ombüji k’o dyaja ngek’o dyara nrruu. 

Jestr’o k’o ri paraji na joo k’o ra kjaji.
Ma dya ri paraji pjek’o ra kjapji d’aja
ntee k’a kja ne kjoktr’o nu nrrumü ra
meb’i kja nu ngungijeme, dyara jezitr’oji
ra nrruu.

Nu nrrumü ngejio pje tsa’a dya mezhe ga kjogü ngek’o dya
ga joo ga zoo yo ntee, k’o nujio me tu’u yo ts’itri ñeje yo
ts’ipale.

Me kjogü na punkjü kja ngumü ngeje ma ga jiopü yo ntee
k’o k’araji. Na joo ra paraji yo nrrumü yo b’üb’ü nu jango ri
k’araji ngek’o dya pje ra kjogüji.

Ma ri paraji na joo nu nrrumü pesk’a ra jok’üji ma dya soo
pje k’o ra kjaji, ra köxanteji.

Mamaji pje ne ra mama nujio ra dionk’üji :
Ya gi kjogü o gi jñanrra k’a d’aja yo nrrumü
nziga kjaa yo kuatr’ü a Xoñiji.
Jango ga kjaa gi sooge ma kjogü yo
mrrumü.

jñaa,
jñaa, jñaa,

jñaa.

jñaa,
jñaa,
jñaa,
jñaa.

Nu k’o mazi dak’u mbekue
ngeje k’a dya gi kotr’ki ñii.

Ts’ixorü



49

Jangorga karagoji

Pa dya ra kjogü yo ngijeme

Dyüs’ü kja inxiskuama ko jñii nu k’o gi kjaa pa dya ra kjogü yo
ngijeme.

Zopjü na jense yo gi opjü kja inxixkuama ñeje ri tsa’a kja ints’ixiskuama
yo chu’u ko na joo pa dya ra kjogü yo ngijeme.

• Nujio gi kjaa pa dya ra kjogü yo
ngijeme ngeko najorgi soo ngeje ma
na jiaja tenxets’ü ñeje nu jango gi
b’üb’ü tenxe yo paa, nu jango ga
jñonüji ñeje ma ga ts’akji yo dyepjadü
ñeje yo dyaja ko ra nu’uji a xoñiji.

Nu nrrum’ü soo ra pjütü yo:

• Ma dya gi pjech’i o dya gi para
• Ma poo inkuee o ba enje inch’iji
• Ma dyagi kja yo jo xits’iji
• Ma jango gi janrratr’o
• Ma gi sii xiparé o nu xipjiño.

Pa dya ra kjogü yo nrrumü kja
ngumü ri ts’aa yo:

• Dya ri jiezi yo ts’itr’i ra nrrätr’ä kja
jñum’ü ñeje kja nrresibi, ñeje dya ra
embeji yo dyaga joo

• Ri pes’i na joo yo xineche
• Ri jñus’ü na joo yo tr’edyi
• Ri dyätr’ä na joo nu sibingumü
• Dyari nzhodü ma na k’aa nu jomü
• Dya pjek’o ri sogü kja jomü

Pjotr’pü ngenrra:

• Ma gi ech’e yo’o kja mojmü, pjorüji na joo ngek’o dya pjek’o ra zätr’ä.
• Dya ri xich’i s’oñeche kja nu inxito yo oreje
• Ri  pes’i na joo yo ñech’e ñeje yo tr’edyi ngek’o dya ra nrrorü yo ts’itr’i

Yo tr’ante kjogüji nu nrrumü, ri mbeñe:

• Ri janrra na joo ma ri pes’e kja nrrañi
• Ri pjorüji na joo ma gi ma pëpjiji
• Ma gi tes’e nu jango nu jes’e
• Ri ts’omü na joo nu jango gi xich’i nrreje ñeje kja meje

Nu kja ngunxorü:

• Dyari eñe yo dya ga joo, dya ri dyagü kja jomü ma na k’aa
• Ri jñüü nu jo yo ts’idyaxü, yo jñaxa nu ni xinch’b’i
• Ma ge nzhod’ü ñeje ma gi bügü dya pje ri jñütr’ü indye’e
• Dya pje ri sogü kja jomü.

Nu jango gi eñe:

• Dyari jiets’pi ra mats’e yo ts’itr’i ko nrreji, kja nrrareje ñeje kja tr’oo.

Mamaji yo nrrumü ko kjogü nujio
mamaji a nrrüb’ü ñeje yo jangorgi
tsa’a ko gi para. Pa dya ra soo ra
kjogü yo nrrumü.

Ra mbeñeji  k’o... Yo ts’itr’i ñeje yo ts’ixutr’i pjeko nrre
janrraji dadyi. Nuts’koji ri tr’anteji soo ra
jichiji yo ra ts’aji pa dya ra kjogüji yo
nrrumü, na joo ra xipjiji nujio dya ga joo
ko pjenrre kjogü nu jango karaji, ngeko ra
ts’aji na joo ñeje dya ra zu’uji. Nziga kjaa
ma eñeji nu jango poo nrreje, nu kja meje
ñeje yo dya  nu jango gi xich’i nrreje ñeje
nu jango b’üb’ü yo jñüntr’ezi; nu jango gi
pes’i yo soo ra zärä dadyi.Ngets’koji ra
jichiji ra mbaraji nujio ñeje ko dyaja ko
dyarga joo ra ts’apü inzeroji.

Jo nrrogü  d’aja mbëpji
ma mi ätr’ä ngumü.

Nu d’aja mbëpji ya ro nruutr’o
ma mi ätr’ä ngumü
Nu jango karaji, nu nrrumü jo
kjogü ma mi tägä a           
Xes’e kja nu ngumü kja nu
nrrogü.

Zopjü na joo nu k’o jo xits’iji a nrrübü ya ri dyüs’ü pjeko ri ts’aa pa dya ra
kjogü yo nrrumü.



Ñu’u nu xiskuama nu otr’ü ra
mboxk’ü jiod’ü nu Jango ba enje ko
ra xits’i jangorgi ts’apü pa dya ri
kjogü. Yo nrrumü.

Zopjü kja inxiskuama nu otr’ü ra mboxk’ü nu
ts’ixorü yo soojñeche ñeje nu ünzero.

Ma ra kjaji na joo kja ko
xits’iji pa dya ra kjogü
nrrumü kja nu ngumü, kja
inbëpji ñeje nu jango
karaji ngeje nujio nu
jangorgi ts’apü pa ra
pjorüji pa dya ra kjogüji yo
nrre naño nrrumü ngeko ra
mimiji na joo. Nujio na joo
yo xits’iji ra kjaji ngeko ra
mbara yo ntee tenxe yo ra
kjogü yo pjeko ra ts’apü
inzero, ñu’uji yo pjeko ra
tsa’a ngeko ri tsa’a yo gi
para pa dya ra kjogüji.

Ra mbeñeji  k’o...

Jñanrra



Jangorga pjorügoji na joo

Ts’ixorü

Pa ra karagoji na joo pesk’a ra nuji yo pje ts’aa ñeje jangorga kjapji pa
dya ra sodyeji, yo nrrum’ü ñeje k’o dyaja k’o dyaga joo ga ts’akji.
Nuts’koji nrre sootr’o pjenrre ra kjagoji ñeje yo dyaja. Ma na joo ga mimi
d’aja ntee, nujio bedyi, nu ja karaji na joo ga zoo k’a pes’i inzumü, yo
injñonü, b’üb’üji na joo, yo xorüji, b’ëpji, eñeji, yo paraji nu ts’aji, ra kjaji
na joo kja nu xes’e a xoñijomü.

Ma ri b’üb’üji na joo, nziga kjaa ma pjeko mamaji ma dya
sürüji, ma bechi b’üntr’o, ri mäjäji.

Mamaji pjeko ña’a nu ts’ixorü nu b’üb’ü a xoñiji nu k’o gi ne’ege,
pjenga:

Pjek’o ri ts’aa pa ri mimi na joo.

Pjek’o kja inbedyi ñeje nu jango gi karaji.

Pjek’o gi nee k’o ri jok’ü ñeje yo ntee k’o gi zooji.

Jangorgi ts’apü

• Pa ra jok’ügoji na joo ñeje ma ra
netr’kjoji, sotr’o pje ra kjaji ñeje ra
ätäji nu ngijeme k’o ri sooji ngek’o ra
nu’üji na joo yo dyaja.

Nujio jo mamaji k’o pes’i yo
ntee k’o k’ara a xes’e  kja
nu xoñijomü ngejio: Tenxe
nu d’aja ntee pes’i k’a ra
mimi na joo, ñeje yo

inmb’edyi, ra zooji na joo,
ra ñonüji na joo, ra jye’eji
inb’itu, ra jiäb’ä na joo

inzumü, ra mbes’i 
ngungijeme ñeje tenxe yo
ún’üji nu jango karaji k’o

ne jiod’üji...

Mama nziga yets’ui nu k’o jo mamaji a nrrüb’ü k’o kjaji nu jango karaji.

Jango ga zo’oji ma kjaji na joo pjek’o dya soo.

• Jñanrra na joo nu kuatr’üba: 

Na joo ga zoo

Nu eñeji

Yo ngumü

Jñonu

Nu na jiaja

Yo xorü

Ma karaji

Yo bëpji

Ma karaji na joo

Na joo

• Pjek’o gi mamage pjek’o mama nu kuatr’ü a nrrüb’ü.
Dyätr’ä d’aja ngronsi nu jango xinch’i mamage ja ngek’o gi ne’ege na joo.

Soo ri ts’ogü a nrree nu xinch’i ma gi nee.

Tenxe yo dyaja k’o dyoji nu kuatr’ü a nrrüb’ü ngejio gi nee,
Ja nzitr’o k’o dyoji nu kuatr’ü a nrrüb’ü na joo pa nuts’k’oji.
Jango ga zoo ma me na joo yo kuatr’ü a nrrüb’ü

Ja ngek’o yo kuatr’ü a nrrüb’ü ne k’a ra jok’ü nuts’k’e ñeje yo ntee k’o gi
zooji.

Pjek’o gi nee ri jokü a ngezeji, pjek’o soo ri ts’age pa ra ri jok’ü

B’üb’ü yo dya ga joo ñeje ma dya soo ra
jok’üji na joo, sootr’o ra potr’püji nu jango
ga kjaji ra jmurüji ngeko ra orüji nujio ra
nezgoji, pjek’o nrre ra kjaji ngek’o ra
mboxküji yo ri ne’eji.

Tenxe yo ntee pes’i yo ne jiod’ü k’o na joo. Nu ra xorü, nu karaji,
injñonüji, nu b’ëpji, inzumüji, inb’ituji, ñeje nu jango ra eñeji, ngejio ne
jiod’ü nu d’aja ntee ñeje yo dyaja k’o kara kja injñiñiji. Tenxe yo ntee ne
kja ra pes’iji na punkjü ngeko ra mimiji na joo.

Ra eñeji k’o nu tizi na joo

Kja nu ngunxorü soo ri eñe k’o yo
b’üb’ü kja nu ngunxorü, ñeje k’o
b’echi karatr’oji o inbedyi ri chep-
’tr’o jango ga xits’iji nu pebi nu
eñe, ma ri kjuarü ri eñe ri chjürü
nujio:

Juanü k’o jñii k’o b’üb’ü kja nu eñe kja mengi jñanrra ñeje ri mama pjenga.



Nzi ga yets’ui jñanrrab’i na joo yo kuatr’ü k’o dyoji nujio me na joo pa
nuts’koji ya ri jñüspü jango nzii kja yo ts’idyaxü.

Jñonü: 3, 9, 15

Yo xorü:

Nujio karaji:

Yo ngumü:

Yo b’ëpji:

Nu eñeji:

Nu na jiaja:

Ma pjoxk’ü yo inbedyi juanü yo xits’iji k’a d’aja yo ts’ijuarü, mamaji 
jangorgi ts’apüji.

Zopjü nu ts’ixorü

Pjembeje yo kjogü nu jango ga mimigoji.

Kjo ya gi dyärä ge d’aja paa ga jñaaji ma na joorga kargoji ñeje k’a pes’i d’aja
ntee, nu indyoji, yo kara nu jango gi b’üb’ü o d’aja inbedyi gi p ara pjeko ne
ra mama nu ts’ijñaa. Tenxeji mamaji ma na joo gi mimi na joo ga zoo d’aja
ntee o yo kara kja nu jñiñi ngeko ra zooji na joo tenxe yo ne jiod’üji.

Nujio b’üb’ü pa re soo na joo ngejio:

1. Yo na joo

2. Yo na joo jñonü

3. B’itu

4. Ngumü

5. B’ëpji ñeje yo na joo b’ëpji

6. Xorü

7. Ma pjork’üts’üji

8. Yo pjenrre gi kjaji

9. Nu jango gi karaji yo kara ñeje yo paraji

10. Ma jetsk’üji ts’eje

11. Nu tr’opjü ñeje yo gi sod’ü

12. Yo únüji kja na jñiñi, gunsibi, nrreje...

Tenxe nujio dya soo ra b’ezhi kja yo ntee. Nu tr’axiskuama a B’onrro, nu
pjürü mama ne chu’u nujio soo ra ts’aji, mama yo na punkjü yo soo pje ra
ts’aji tenxe yo meb’onrro.

Tenxe nujio ntee sootr’o pje ra kjaji ngeko ra mimiji na joo ñeje ra pes’iji
tenxe yo ne jiongüji nujio mama a nrrüb’ü.

Yo jñonü, nu na joo, ngumü, ñeje ko dyaja ngeko ra potr’püji yo dyaja k’o na
joo nziga kjaa: ra xorü, ra eñeji ñeje ra mimiji na joo ko nujio b’üb’ü kja
inbedyiji ñeje nu jango ri karaji.

Dya ra ne’etr’kjoji k’a ra kemetr’oji ga kjanu, dya ra tebeji ra säts’äje nu jok’ü
chu’u. Pama pama nuts’koji soo ra jok’üji na joo yo pjenrre kjogü.

Nujio soo ra kjaji

Ma ya ri paraji jangorga jok’üji yo kjogü ñeje ra pjosüji ko indyoji ngeko ra
mimiji na joo ñeje yo ne jiongüji ko yo ri karaji.

Ra mbeñeji  k’o... Nu sooji na joo ngejio ra ts’aa nu d’aja
ntee ñeje yo k’ara kja: nu xoñijomü.
Ngeje yo para yo ntee k’o k ara a
xoñijomü ngeko me na joorga zoo, ra
mbeñe na joo, menda nee. Ma gi mäjä
ne ra mama ra jo gi soo ngeko ri zooji
yo dyaja.

Nuts’k’e gi mama dya jango ga ük’ü, jaa iyo. Pjenga

Juanü k’a daja k’o dya ga joo ga ts’apü yo b’üb’ü nu jango gi karaji

1

2

Jango gi sooji nu jango gi b’üb’üji3

Yo dya ga joo ga ts’aküji:
Yo kjaa ra ts’aaji

Dyüs’ü k’o jñii yo gi para pa dya ra kjaa nrrumü4

Dyüs’ü k’o ja nzii yo gi para k’o kja gi ts’a kja ingumü o nu ja gi k araji pa dya
ra kjogü nu nrrumü.

1

2

3

5

Dyüs’ü jangek’o ts’apu na joo d’aja ntee ma kja ne ts’atr’o d’aja
nrrumü ma otr’ü ri pjos’ü.

6

7 Pjek’o ra ts’aa ngek’o na Joorge mimi.

1. Pjeko ra s’ongüji ma na jotsü.
2. Yo dyaja nujio ra s’ongüji ma na jotsü.
3. Jango ga pjorüji kja ingumüji ñeje nu jango ri karaji.
4. Jango ga pjorüji ngek’o ra mimiji na joo.

Pjek’o ro meyago ñeje pjek’o ra dyäts’kjo yo

Nu kja nu jyad’ü, nuts’k’e ri opjü k’o injñaa, nu k’o
ya gi meya. Ngek’o ra mboxk’ü ri yepe nu k’o ya ge
meya.

Xorü

  Jangorga karagoji

Pjek’o ro meya kjanu xorü d’aja

Pjek’o ra yepe

Pjek’o ra dyäts’kjo k’o ro meya kja nu xorü d’aja



Xorü

Pa ra pjorügobi
na joo pesk’a ra patebi

Yo me na joo k’o ri pes’iji ngeje inzeroji, na joo ra paraji
nujio b’üb’ü a mboo, pjek’o ne chu’uji, pjek’o nrre kjaji. Ma
ri negoji inzeroji nu ma ra paraji na joo ñeje ra pjorüji, ra
jezeji ra ts’aa na joo k’o nee ngek’o na jorga mimiji.

Pjek’o ra mamaji

• Ri ñe’eji na joo inzeroji, yo b’üb’ü a mboo ñeje k’o
kjaji, ra pjorüji na joo ngek’o dya pje ra ts’aa.

• Ri ts’aa na joo yo gi kjaji ngek’o ri te’eji na joo ñeje yo
dyaja, ngek’o dya ra s’odyeji.

Yo ts’ixorü

1. Gi paraji o dya gi paraji, inzeroji.

2. Xe ra paraji na joo inzeroji.

3. Inzerogoji jets’kiji ra karaji kja nu xoñijomü.

4. Soo ra pjorügo inzero.

Nujio ro kjagoji.
Pjek’o ro meya go ñeje pjek’o ra dyiets’kjo yo.

Ts’ixorü

Inzeroji, ri paraji 
o dya ri paraji

Tenxe yo ntee nrre naño ga janrraji ñeje naño ga ne’eji inzeroji. Nzii d’aja
onü jango ga kjaa me kentr’k’u, me su’uji, dya ne’eji jango ga kjaa tenxe
yo b’üb’ü kjaa inzeroji o yo dyaja.

Máma k’o gi janrra
nu kuatr’üba.

Mamaji pjek’o gi
jñanrraji ñeje ri
chjurü nujio ra
dionk’üji.



71

Pa ra pjorügobi na joo pesk’a ra patebi

1. Pjek’o gi mama ma gi janrra d’aja ntee k’a dya gi para.

2. Pjek’o gi kjaa ma gi janrra yo dyaja ntee k’o dya jñusk’ü .

3. Nuts’ke gi nee nu jango ga kja yo dyaja ntee, pjenga .

4. Nuts’ke ya nrrenk’ebi jango ga kjats’ü.

5. Nuts’ke mengi nee na joo inzero ñeje k’o dyaja .

Dyüs’ü k’o ya gi ts’ogü k’a d’aja ntee yo nrrend’k’ege o k’a d’aja k’a
exingetr’o ts’ürga. Máma pjeko gi ts’age o nu ntee k’o nrrenbeji.

Mamaji yo gi ts’ogüji k’o gi dyüs’üji, ya ri mamaji. Jangorga nets’ego
inzero ñeje inzero yo dyaja.



72

Ra mimiji na joo

Ts’aa yo ts’ib’ëpji kja nu ts’ikits’ixorü 2.1. Nujio na joo kja inzeroji

Yo mazi janrra  yo ntee
ngeje jango ga kjaa tenxe
inzeroji.

Tenxe yo ntee k’o karaji
kja nu xoñijomü nrre naño
inzeroji tenxe yo b’üb’ü a
mboo ñeje a xes’e ñeje nu
jango ga mbeñeji, jango
ga kjaji ñeje jango ga
zooji, nujio nrre nañoji jo
jñusküji k’o mi kara mi
jinkjo.

Nu jango ri karaji ñeje yo
dyaja ntee nrre nañoji a
nzhoo, k’o jo jñus’üji yo
inbedyiji, ma dya jñonüji
na joo dya teji na joo.

Inzeroji ne jiongoji na punkjü, ra ne’eji
na joo tenxe, ñeje yo b’üb’ü k’o

pjos’ü ra pëpji na joo.

Gi ne’ege k’a ri para inzero.

Ma gi para jango gi pjorü inzero ra mboxk’ü jangorgi mimi na joo.

Pjek’o gi nee ri para ñeje pjek’o kjaa inzero, pjenga.

Máma jange k’a d’aja yo b’üb’ü kja inzero ñeje jango ga ts’aa ma gi
kjaa yo ts’ib’ëpji nujio:

Ñonü.

Ma gi pedye b’ítu.

Ma gi ätr’ä d’aja ts’ikijñaa.

Zopjüji ya ri mamaji nu k’o gi opjüji. Ya ri mama: pjeko gi nee ri para jango
ga pëpji inzeroji, pjenga. 

Tenxe yo b’üb’ü kja inzero na joo ga
pëpjiji ngek’o ra mimiji na joo. Nujio
kjaji ngejio: yo ts’osü injñüü, ma na
joo ga zoo injñonü, ma xinch’i na joo
inkjii, ma müs’üji inch’iji ñeje ma ga
pojoji. Nujio na joo ri para inzeroji
ñeje ri para k’o pjenrre kjaji, ri
pjorüji ya ro pes’iji na joo.

Nu ngüjñonü,
ngeje nu künü yo jñonü               

Pa ra pëpji na joo inzeroji nee k’a ra ts’osü na joo injñüü ñeje k’a ra zezhi yo
únü yo jñonü k’o ri siiji.

Pjek’o ra ts’aa ma dya ra jñonüji,
eñe k’a d’aja ntee, otr’ü b’üb’ü inpjeme

yarge ngarü nu Ts’ibonrro. 

• Opjü pjek’o ne ra mama yo xits’iji.

Dyätr’ä nu xinch’i ñeje ri juanü k’a d’aja indyoji k’a ra zopjü nujio
ts’ixorü ñeje yo tr’onü. Tenxe yo dyaja ra úichiji a nzhoo ñeje ri mbeñeji
nu k’o jo zopjü indyoji.

• Ri mbeñeji nu k’o mengi nee ri sii na  punkjü.
• Mbeñe jango gi jñok’ü, jango gi jñonü ñeje jango gi soo ma gi k’ütr’ü.
• Jango gi sooji ma ya gi b’üb’ü kja inpjeme k’o gi si’i.
• Jango gi sooji inpjemeji, me na joo gi soo.
• Jango gi sooji ma dya gi jñonüji ma gi satr’a
• Jango gi sooji ma gi si’iji k´o dya zoo na joo.
• Jango gi sooji inpjemeji, jo dyak’üji d´iji.



Mamaji k’o ya gi ts’ogüji
Mbeñe k’o ra dyonk’üji ñeje ri opjü kja ints’ixiskuama:

• Pjek’o kja yo jñonü ma ya ne ngichiji kja inzeroji.
• Jange k’o b’üb’ü kja mboo inzeroji k’o dyieje ma ri ñonüji.

• Juanchargi jñanrra nu kuatr’üba

• Jange k’o gi para kja nu ngüjñonü yo kuatr’üba.
• Ya gi jñanrra yo dyaja k’o exingetr’o uii (kijmi)
• Jñanrra nu jango kjogü injñonü nu kja a mboo inzero ñeje ri mama janga
chuu yo gi para nujio b’üb’ü kja nu ngüjñonü.

Nu  ngüjñonü

S’ib’i
Te’e                       

Dyedyizi  

Xitr’i
Pjeme

Bixiga Nu unü tsireje

Ts’ürga
Peritoneo 

Tr’axepjo

Ts’ixepjo

Nu chäkui xepjo

Colon descendente

Dyetr’ünü

Dyekola

Zopjü nu ts’ixorü ya ri mamaji k’o indyoji.

Nu ngüjñonü ngeje nu k’ünü yo jñonü k’o gi si’iji

Nu  ngüjñonü, pes’i na punkjü yo pjenrre kja, yo yeje k’o pëpji na joo
ngejio: ma na joo ga zoo injñonü ñeje ma ga z’üjmü injñonü, o ngeje nü
ra pjongü yo jñonü k’o dya ga joo. Nujio jñonü k’o ri si’iji dya soo ra
kjogü kja ints’ibit’ü nu xepjo pa ra zätr’ä kja nu kjii, ne kjogü ma na joo
ga zoo injñonü me porüji nu jango ma kjaji ngek’o ra soo ra ngemeji.
Nujio  pes’i nu ngüjñonü ngejio: tee, dyedyizi, xitr’i, pjeme ñeje yo xepjo
exingetr’o nu xitr’i k’a xinch’i tenxe kja inzero, nrre pes’i k’o dyaja
ts’ixitr’i k’o chujnübi nujio pjongü k’o dya ga joo, ts’ijñi, s’ibi, ts’ürga,
bixiga ñeje nu dyetr’ünü.

• Jizhi kja nu ngüjñonü nu ñii nu jango kjogü yo jñonü ma kich’i kja inzeroji.
• Mámaji pjeko kjaa yo jñonü ma sätr’ä kja intee.

Ñu’u kja nu xiskuama nu ja ga kja inzero nu jango
ba enje nu ngüñonü.

Yo ins’ib’i

Mámaji nujio ko inb’edyi o indyoji.
Ya gi jiezi k’o gi sii nujio gi nee ma dya ga joo ins’ib’i.

Pje kjaa ma d’aja ntee  dya pes’i tenxe ins’ib’i.

Ja ga zoo yo ntee ma je ga kjanu a s’ib’i ñeje jango ga zo’o injñonü. 

• Jñanrra nujio kuatr’üba ya ri mama ko
inb’edyi ñeje indyoji.

Nuts’ke jango gi pjorü ins’ib’i.



Ri xits’iji ri ñu’u kja nu ts’ikixiskuama ra pjorüji na
joo, nu jango ba enje ma na joo intee ñeje ri
mamaji ko inb’edyi ñeje yo indyoji.

Nujio  tr’otr’ü kja ins’ib’i ngejio mazi sö´ö yo ntee. Ngeje ts’itr’ogü yo
kjaa yo ts’idyoxü nu k’o únü ixnrreje ko juatr’ü yo ins’ib’i. Nujio pjütü na
ü’ü,me na xi’i injñüü ñeje dya pjeko soo ri ñonü. Ko yo ins’ib’i ri ok’üji
ñeje ri künüji injñonüji ngeko ra soo ra si’iji chunuji ko ints’iñi ngeko
dyarga me’e. Ngeko ra pes’iji na joo   ins’ib’i. 

Ts’aa yo ts’ib’ëpji kja nu ts’ikits’ixorü 2.2. Ra pjorüji ins’ib’iji. 

Na joo ra pech’eji ins’ib’iji,
inb’is’apjü ñeje ints’iñi ma ga
ngarü ga ñonüji. Ra tr’otr’üji ko
d’aja ts’ib’itu k’a na jiaja ri
potr'ü kja Inñidye, ko xijonxedyi
nu pjünxedyi o ri popjü nu oo
Chutr’pü  nu karbonato. Nrre
ne jiongüji ri ts’aja d’aja
kjüs’ib’i Ngeko ri pjongü yo
jñonü ko pjo’o kja ins’ib’i
ngeko dya ra sonk’ü inb’is’apjü.
Ma ra sod’ü ins’ib’i ri ma ñu’u
nu ätr’äs’ib’i Ngeko dya ra
sod’ü tenxe ins’ib’i.



Nrreze ko mama kja nu ts’ixorü ñeje kja nu ts’ixiskuama ko indyoji
dyätr’äji yo mb’ääxiskuama nujio ra xipji inb’edyiji o nujio kara nu jango
gi b’üb’üji ngeko ra xipjiji jangorga mborü a zib’iji ñeje ri kuatü kja nu
ngunxorü nu jango jmürü na punkjü ntee. 

Ma na joo ins’ib’iji ngeje na gi ñonü na
joo, ma gi pech’e ins’ib’i , inb’is’apjü
ñeje ints’ijñi ma gi kjuarü nzi ga d’aja
jñonü ñeje ri maa kja nu ngüngijene nzi
ga sot’ü ñanto zana. Ma ri soo na ü’ü
k’a d’aja ins’ib’i, ri maa dadyi kja nu
ngüngijeme ngeko ra nutr’küji na joo.

Jñanrra na joo nujio ri si’iji

Jango ga kjaa gi jñanrra nujio kuatr’üba ko nujio ngijeme kja inpeme.

• Ne chu’u pjänxepjo ngijeme nu ko somb’ü kja nu ngüjñonü, nrreze kja nu
xitr’i je sätr’ä kja nu dyekola.

• Mbeñe k’a d’aja ngijeme o pjeko tsa’a nu ngüjñonü k’a nuts’ke o inb’edyi
ko ya gi ts’ogüji.

1

2

3

4

1

2

3

4

Ngijeme Jango gi soo Nu jango s’onk’ü

Jango nzi ra mezhe nu ngijeme Jango ga kjogü

Yo ngijeme yo mazi b’üb’ü kja inpeme ngejio:
Pjänxepjo ñeje tr’ogxixepjo, ngeje ma soji na ü’ü ñeje
me zärä. Nujio gi soo ma dya gi jñonü, ma dya gi sii na
joo injñonü, ma gi jñonü na punkjü ñeje ma gi sii paré
(paré, boreje,nujio inpezhi yo jñonü, ñeje ko dyaja) ma
mengi zonü ñeje ma sonk’ü yo ts’idyoxü.

Zopjü  nu ts’ixorü nu ngüjñonü.

Nu  ngüjñonü

S’ib’i
Te’e

Dyedyizi 

Xitr’i
Pjeme

Bixiga Nu únü tsireje

Ts’ürga

Peritoneo 

Tr’axepjo

Ts’ixepjo

Nu chäkui xepjo

Colon descendente

Dyetr’ünü

Dyekola

Nu ngüjñonü pjürü kja inte’e, nu jangeze ngeje nu ja pjürü nu jange soo
injñonü, nu jange ñonü injñonü  gi chutr’pü ints’iñi kja nu mbürü ga porü.
Nujio jñonü ma b’üb’ü kja inte’e pjürü porü ga mbezhi kjünü k’a kjog´ü kja
indyedyizi nrrezek’o kja nu xitr’i, kja nu zätr’ä kja inpeme, nrrezeku ya ro
kjogü kja inxepjo ngeko ra zoo na joo inzero.

• Te’e: Nunu pes’i nujio: ts’ijñi ñeje yo kjapü ra ñomü, nu k’o para jango ga
kja k’o gi si’iji (na kimi), jango ne ngichi yo jñonü ñeje nu jango ga kja yo
dyaja kja nu ngüjñonü k’a b’osü ints’ibitu. 

• Dyedyizii: Ngeje nu ne chuu dyedyizii, exingetr’o d’aja xitr’i k’a na
maja pes’i 12.5 cm k’a pjürü xinch’i nrreze kja indyedyiziji kja na zätr’ä
nu jango pjürü nu tr’axepjo, pes’i k’o jñii k’o pjosü: b’oxdyizii,
teedyizii, ñeje nu xitr’izii.

• Xitr’i: Ngeje d’aja xitr’i k’a me choxtr’o pes’i 25cm k’a na maja,
pjürü. Pjek’o ngeje yo ya kjaji ñeje yo somb’ü. Ga xinch’i kja
indyedyizii, sätr’ä kja inxepjo, je pongi kja inchimi, je pjürü kja nu
ts’itr’ogü je sätr’ä kja inpjeme. Je b’üb’ü a nrrüb’ü kja inmüb’ü.

• Pjeme: Je b’üb’ü a nrrüb’ü k’a inchimi ñeje kja ints’ürga. Chonü na
jee, nzero ñeje jñijñonü. Kja inpjemeji je pjürü nu ma na joo
ga zoo injñonü k’o chanaji k’o na joo jñonü ñeje yo  xebo. 

• Ts’ixepjo: Ngeje d’aja xitr’i k’a pesi 2.5 cm k’a na mbätr’ä
ñeje 2 m. k’a na maja. Chod’ü k’o jñii: Nu jango pjürü nu
ts’ixepjo (duodeno) nu yenga chäk’ui kja nu ts’ixepjo
(yeyuno) ñeje jñinga chäk’äji sätr’ä nu jango ts’otü.

• Tr’axepjo:  Nunu mazi na mbäträ ke nu otr’ü, k’a na maja
pesi 1.8 m. Nu na mbätr’ä pesi 3. m. k’o 75 cm, ts’ike ga
seb’i nu ja jñünü, chonü ga kja ba: ngoro, nu jango
kjuarü nu tr’axepjo ñeje nu kagala.

Yo dyaja yo b’üb’ü nu jango soo yo jñonü ngejio:

• Ts’ürga:  Ngeje nu me ne jiod’ü kja inzeroji. Me na
nojo, na jiü’ü süt’ü k’o 1.4 kg o  1.8 kg. Je b’üb’ü a
nrrüb’ü kja inmüb’üji, me na punkjü k’o kjaa, me
pes’i k’o ne jiod’ü nza  kja: yo ásuka ñeje yo na joo
ra zi’iji ngek’o ra te’eji na joo.

• Bixiga:  Je b’üb’ü a nrrüb’ü kja nu ts’ürga, jmütü
kjanü mbes’i tenxe yo mb’ekue k’o kjaji ñeje pjos’ü ra
potr’pü yo xebo.

• Jmeya: Exingetr’o d’aja jmoo,je b’üb’ü a nrrüb’ü kja inpjeme, pjongü k’o
dya kja nee.

Nujio ngijeme nu ngüjñonü

Ma pjenrre gi si’i ñeje yo jñonü k’o na i, nu xitr’i soo ra b’äns’ä, nunu
ne chuu ts’ib’äns’ä.

Nujio ngijeme k’o soo ra únü inpjeme ngejio: pjänxepjo
ñeje ma ga te’e nu pjänxepjo pjüt’ü nu üxepjo. Nujio gi
soo ma dya gi jñonü, ma gi si’i na punkjü jñonü k’o na ii,
ma gi si’i na punkjü paré ma mengi pets’a. Ma na ü’ü
inpjeme na joo ri ma ñu’u nu ätr’äntee ngek’o ra nuk’ü
ñeje ra xits’i pjek’o gi soo. Nu ngijeme k’o mazi b’üb’ü kja
ints’ixepjo ngeje ma
pjäntr’ä inxepjo yo pes’i insok’ü ngejio
ts’imasa, ts’iüii ñeje yo dyoxü.

Pa ra pes’iji na joo inzeroji ra pjorüji na joo yo ri si’iji. Nujio

b’üb’ü kja nu
ngüjñonü na joo ga pëpjiji  ma na
k’ünü yo gi sii ñeje ma ra pjongü ko
dya ga joo o yo pjojo yo pedye ma na
k’ünü yo jñonü.

Nujio pjenrre kjogü kja nu ngüjñonü
pjürü kja inte’e kja nu kjogü kja
inpeme ñeje kja inxepjoji.

Ra pjorüji nu nrreje k’a ri siji dyarga
poxü, ra nu’uji na joo yo jñonü ko ri
siji ñeje jango ga ätr’äji ngeko dya ra
zodye nu ngüjñonü.

Ra kjüsüji injñü’ü pa ra mimiji

Inzeroji, dya jextr’o yo jñonü yo ne jiod’ü nrre ne
jiod’ütr’o nu jñü’ü ko ba enje kja nu nrrajma k’a ri
kjüs’üji. Nu jñü’ü ñeje yo pjenrre na joo ra mboxk’üji
ma ga chunübi, dak’ü yo ra zets’i ko ne jiod’ü pa ra
pëpji na joo inzeroji. Nu kjüsñü’ü ngeje nu ra ngüs’ü
nu jñü’ü kja nu nrrajma k’a ri kjüs’üji ñeje nu
xinch’ñikjii pjotr’ü tenxe kja inzeroji, tus’ü yo dya
dyeje  kja inzeroji.

Dyätr’äji  ko nrre ri yeje  ntee. Dyotü indyoji ra mbezhe ya ro dyüs’ü
kja yo ts’idyaxü janzi ga ngüsü injñü’ü k’a gi pes’ige nziga d’aja ts’iedyi
nu paa nziga kja ma: soo ri jñü’ü d’aja nu edyi paa ya ri dyembi.

Ma mimi( ma soya):                           kjüs’ü jñü’ü nziga d’aja ts’iedyi

Ma ya ne nzhodu:                             kjüs’ü jñü’ü nziga d’aja ts’iedyi

Ma ya ne dak’u o ma ne b’ug’u:        kjüs’ü jñü’ü nziga d’aja ts’iedyi

Chets’piji ñeje ri mamaji nujio gi janrraji.
• Jangeko b’üb’ü a nrrübü ko mazi gi kjüs’ü dadyi injñü’ü.
• Jangeko dyanrra gi kjüs’ü dadyi injñü’ü.
• Pjenga dyanrre chetr’jui.

Tsa’a yo ts’ibëpji kja nu ts’ikits’ixorü 2.3. Nziga kja tenxe d’aja  injyojo.

1

2

3

B’üb’ü ko yeje kja nu jñü’ü:
Kjüsrrajma, ngeje inñii nu
nrrajma nrreze kja Inxiño je
sätr’ä a mboo kja injyojo Nu
ma gi kjüs’ü Inrrajma ne chuu
kjüsrrajma Pjonrrajma, ngeje
ma pjongü nu nrrajma kja
inzero Nrre ne chuu 
pjonrrajma.

• Ri kjüs’üji na joo injñü’üji
• Nrre chetr’o ga kjüs’üji injñü’üji.
• Ma ga jñus’ü na punkjü injñü’ü, me d’ak’ü na punkjü inm’üb’ü.

¡Mmhh!
¡Puff!

• Churü yo onk’üji nu k’o ya gi ts’ogü

1. Pjema ngijeme yo gi para k’o únü nu kjüsjñü

2.Mama yo ngijeme k’o mazi únü nu kjüsjñü nu jango gi karaji

3. Pjek’o ne pjüt’üji

4. Pjek’o ra kjaji pa ra pjorüji nu inkjüsñüji

5. Pjek’o ra dyets’üge ma gi pjorü inzero

6.Ma dya pje ri jyee na joo, ri ts’apü ra sodye inkjüsñü, pjenga.

Nu kjüsñü

Pemboxü 

Xiño Dyedyizi

Dyizi
Xitri

M’üb’ü 

Ximatr’a

Pjänjyojo 

Zapjänjiojo 

Jyojodye 
Tr’añiikjii 

Zopjü ñeje ri mama nu ts’ixorü.

NU  KJÜSÑÜ
Nu kjüsñü pes’i nujio:

• Nu xijño:  dyeje ra mbas’ü, ra mbopjü ñeje ra patr’ü n
nrrajma k’a kich’i kja inzeroji.

• Dyedyizi:  ngeje nu jango tr’ogü, k’a chäkui kja nu ngüjñonü
ñeje kja nu kjüsñü. K’o nujio ra jñonuji, nunu nrrajma ra nzhodü
a mboo kja inzeroji. Pjos’ü ngek’o ra k’os’ü na joo injñonüji.

• Dyizi: Pes’i k’o yeje k’o kjaa, pa ra jñaji, jok’ü jango ga zünü yo
jñaa, kja nu jiezi ra kjogü nu nrrajma ma ri kjüs’ü, ya ro mborü
nu xitr’i, b’üb’ü a mboo kja indyizi, ñeje kja inxoñiji nu
dyedyizi.

• Nu xitr’i:  Nunu b’üb’ü a nrre kja indyizi, pjürü a xes’e kja inchijmi ñeje a
xoñiji nu jango pjürü nu xitr’i. Nu xitr’i  dyeje ra nrrun’ü ñeje ra patr’ü nu
nrrajma k’a sätr’ä kja injyojo.

• Yo pjanjyojo:  Pes’i d’aja ts’ib’itu k’a dya ga mpizhi nu dya
ga zezhi ri jñunü, chonü k’o: pjänjyojo ñeje yo tsijyojo. Nunü
tumü nu nrrajma ma ra pjänträ ra dak’ü nu ngijeme k’e ne
chuu pjänjyojo.

• Jyojo:  Yejui, d’aja nu jodye ñeje nu b’erra, b’üb’ü kja inchimiji
ñeje kja xoñiji k’a inpjemeji exingetr’o d’aja mbudo, ma ga
ñunü te’e na nojo ñeje ga ts’aa ts’ike ma kjüsñü; ma ga
kjüs’ü injñü’ü te’e ma ga pjongü dagü, nu jyojo jodye mazi
na nojo k’e nu b’erra. Yo jyojo ngejio potr’pu nu nrrajma
k’o b’üb’ü kja inkjiji nu jango k’ich’i nu nrrajma k’o nee
inzeroji ma ga kjüs’ü injñü’ü ñeje pjongü yo dya kja
dyeje.

Ngijeme nu kjüsñü’ü

Yo ngijeme k’o mazi b’üb’ü kja nu kjüsñü ngejio: Nu trjeje, nu
pjänjyojo ñeje nu pjändyizi ba enje kja yo ts’idyoxü o kja yo ts’iui k’o ra
muk’ü ma ri chätr’ä a jmii yo ntee k’o soo nu ngijeme. Nu ngijeme
mut’ü jyojo  ñeje kja yo ts’idyoxü  nu ngijeme b’üb’ü kja yo tr’ajñijñi soo
ra únü tenxe yo ntee ra k’ich’i kja inzeroji ma ri kjüs’üji injñü’ü, ma ri
jñonüji ñeje ma ts’aküji d’aja dyepjad’ü. Yo ntee k’o pes’i nu ngijeme me
poo inkuee, dya satraji, dya kja ga jyuji, me dyotr’ü ma ga jeje ma ra
mezhe mazi ra dyak’ü, ri sogü ts’ijñi k’o me na pee k’o ra dyoji k’o kjii
ñeje ra dyak’ü pa’ja ma nzhä’ä. Pa dya ra dyak’ü ri ts’apü d’aja dyepjadü
“BCG” yo ts’itr’i o ma gi ch’ätr’ä a jmii yo soo nu ngijeme. 

Nu nrrajma ra kjüs’üji kja inxiñuji dya ra
kjapüji k’o inteji, ma ga ngich’i nu nrrajma
kja inxiñuji ga pa’ja, ga mbopjü ngek’o dya
sätr’ä na jotr’ü kja injyojoji, k’o nujio dya ra
dyak’ü ütr’ëje, pjändyizi ñeje nu pjänjyojo.
Ra kjüs’üji injñü’ü ngek’o ra potr’püji nu
nrrajma k’o b’üb’ü kja injyojoji ngek’o ra
te’eji ñeje inchimiji. Ri b’ob’ü na joo ma gi
nzhodü, ma gi mimi ñeje ma gi inji. Ri mimi
nu jango ngichi nu nrrajma. Dya ri inji k’o
yo pjiño ñeje yo uii, dya ri jyee yo b’itü k’o
me xixki ñeje dya ri ts’üs’ü tr’us’ü.

Pjembe k’o gi. Para kja ints’aja

Nuts’ke gi jñaa nu inzero. Jangeko b’üb’ü kja inzero ko gi jñaa o dyanrra gi
jñaa. Pjenga. 

Mama yo kuatr’üba:

Janzi kjëë mi pes’i ma gi jñanrra jo porü inzero.

Pjeko nrre gi jñanrra jo porü kja inzero, ma gi zonü ñeje
ma mengi potr’ü.

Pjek’o ngeje yo gi para kja inzero a xes’e ñeje a mboo,
opjü.

Zopjü nu ts’ixorü yo b’ezo
ñeje yo nrrixu nrre nañoji.

Yo b’ezo ñeje yo nrrixu nrre nañoji

Tenxe yo kara kja nu xoñijomü nrre ri nañoji yo uii ñeje yo ntee. Nujio ntee
xipjiji nrrixu ñeje b’ezo, ri paraji ma ga musüji d’aja mbane kjo ts’itrii o
ts’ixutr’i nrre naño ko b’üb’ü kja inzeroji, yo ts’itr’ii ñeje yo ts’ixutr’ii ri janrraji
ma ga porüji ma ga sot’ü dyech’a kjëë ngeje ma ga mbürü ra tsa’a b’ezo ñeje
nrrixu.

Yo mazi ri janrraji ko porü kja yo ts’ixutr’ii ma ga mbezhe nrrixu ngeje ma
pjürü ra xotr’ü kja ints’aja. 

Nu sämpa ngeje ma pedye kjii kja ints’aja,nunu kjogü d’aja zana mezhe k’o
jñii o yencho pa’a, tenxe yo ts’ixutr’ii ra xotr’üji ma ga sot’üji dyech’a kjëë o
ñeje dyech’a jñii. Ma pjürü ra xotr’ü nu ts’ixutr’ii so’o ra ngeme nrrunte ma ra
chempibi ints’aja d’aja b’ezo. Ko dyaja yo porü ngeje ma ga te’e insib’a nujio
b’üb’ü a xes’e kja inchimi k’o únü b’aa ma siji ints’imbane.

Hipófisis

Kja yo ts’itr’i porü ma sot’üji dyech’ayeje o dyech’anziyo kjëë. Kja indyok’a ya
gi únu ts’izambo, nujio ñünüji dabadiji ko inpjixi ko tuu. Ma ya zezhi ints’aja
yo b’ezo pedye na punkjü b’oxü ma chebi d’aja nrrixu k’a pjongü inkjii ma
sot’ü insämpa. Yo porü ngejio: te’e ints’üd’ü ñeje ink’üsane, me ngee ma
jña’a, te’e ind’aa ñeje kja na mbätr’ä injyojo. Ma ra chebi inb’oxü nu b’ezo ko
inb’oxü nu nrrixu so’o ra nrrunte nu nrrixu. Pa re musü d’aja ts’imbane ri zojui
na joo ko inpale o inmale ngeko ri mimiji na joo.



Zopjü nu ts’ixorü ñeje ri ñu’u nu jango b’üb’ü
inzeroji nu jango ba enje yo ints’aji yo b’ezo ñeje
yo nrrixu.

Ñu’u nu jango ba enje inzero yo ntee yo ints’ajaji.

Nrrixu

Jñanrra yo kuatr’üba.

Dyüs’ü kja yo kuatr’üba inchuu ko gi parage yo ints’aja ko b’üb’ü a mboo
ñeje a xes’e kja nu nrrixu ñeje kja nu b’ezo.

• Pjek’o ngejio porü kja yo nrrixu
ñeje kja yo b’ezo

B’ezo

Yo ints’aja yo nrrixu

Nujio ints’aja yo b’üb’ü a mboo ñeje a xes’e.

Yo b’üb’ü a mboo 

• Úmb’oxü nrrixu: B’üb’ü a nrrüb’ü kja inpjeme, exingetr’o d’aja ts’ikjü, kja
yo úmb’oxü b’üb’ü yo jmurkji, ma mengi chana ngeje ma ra mbürü ra
xotr’ü kja ints’aja nu nrrixu  ñeje me pes’i ts’irojo.

Yo ts’amoka

Úmboxü nrrixu 

Te’embane 

Dyizi ñiibili

Matr’ogü 

Bixiga 

Meato
urinario

Tsaxoñi 

Tr’ataxine Ts’ikixine 
Tr’ogü

• Yo ts’amoka: Je b’üb’ü a nrrüb’ü nu jango chebi yo yeje  nrrodye ngek’o
ra chebi nu jmurkji ma pedye kja nu úmb’oxü kja nu nrrunü kja nu
te’embane.

• Nu matr’ogü: Ngeje d’aja tr’ogü k’a pes’i dyech’a ts’idyaxü, dyeje pa ra
pjongü nu s’okjii, ma pjänträ nu matr’ogü ne chuu pjäntr’ogü, ra dyak’ü
ma gi pes’i ts’iui, ñeje yo me ich’i.

Yo b’üb’ä a xes’e

Nujio b’üb’ü a nrre  kja inpjeme.

• Tr’ataxine: Ngejio yeje zana ne tr’atr’a xinrras’ü ñeje nu ts’ib’itu xebo a
xes’e jäsä inxii.

• Ts’ikixine: Je b’üb’üji a nrrüb’ü yo tr’ataxine je chebi a mboo, dya Kasa
inxii.

Tr’ataxine 

Ts’ikixine 

Tsaxoñi 

Tr’eexi

Ñi’ib’ili

Ts’ats’ib’itu

• Ts’axoñi: Ngeje nu me choxtrjo pes’i na punkjü yo jmurkjii ñeje yo nrras’ü,
me porü na punkjü ma ga dyod’üji.

• Ts’ats’ibit’u: Ngeje nu me ts’ütr’ü jets’pi nu da’a ra ngichi kja nu matr’ogü
dya ra xütr’ü ñeje soo ra xütr’ü z’oo dya ra yonteji.

Kja yo nrrixu, a xes’e nu jango ne piluji, kja nu matr’ogü ñeje kja nu
dyekola b’echi b’üntr’o, ngeko ri ts’aa na joo ngek’o dya ra sonk’üji kja
inmatr’ogü o nu jango ne pilu, nziga kjaa ma gi kjuarü gi pojo ri chits’i
ga ma a nrrüb’ü ngek’o dya ra mgeme pjojo nu jango ne pilu.

Ints’aja yo b’ezo

Je b’üb’ü kja ints’aja nujio: yeje dok’a, pembilu ñeje da’a.

Bixiga nu ñiibilu

Pembilu

Pjänzero

Ñiibilu

Otr’ü ñizambo

Ñiid’a

Ts’ikits’ixepjo
Mape d’ok’a

Xidyok’a  dyok’a

Ñiizambo

Ts’ixepjo

Pemb’oxü

Da’a

Yo ints’aja yo b’ezo k’o b’ub’u a mboo

• Dyok’a: Ngeje k’o yeje k’o exingetr’o muru, je b’üb’ü a nrrüb’u kja
inpjeme, nunu Je pedye yo ts’izambo.

• Jñizambo: Nujio tunü yo ts’izambo k’o kjaji kja yo d’ok’a ngek’o ra
pjongü.

• Da’a:  Ngeje nu ma ga zezhi te’e na nojo me na mee kja na pjongü b’oxü
k’a ne chuu pjonzambo.

• Nu b’oxü: Ngeje ma ga chanui yo ts’izambo ñeje ma ga pjongü n
pemb’oxü, nu kja pembilu ñeje k’o dyaja, exingetr’o ba’a. Nu b’oxü dyeje
pa ra cheñe yo ts’izambo.

• Nujio pemb’oxü:  Chejui d’aja   ts’imape k’a na maja na jo ga ñünü, k’o
b’üb’ü a xoñiji ch’unübi k’o yo ts’ixepjo nu jango ne mbedye yo ts’izambo.
Ngeje nu jango pedye nu ts’ireje k’a chanabi k’o yo ts’izambo ngejio xipjiji
b’oxü.

• Pembilu:  Ngeje nu pjongü b’ilu je xinch’i k’a nu bixiga exingetr’o d’aja
lojo, nu k’o kjaa pjongü ts’ireje kja na chanui yo ts’izambo, ngek’o ra
mbezhi  b’oxü.

K’a d’aja yo ngijeme ko kjogü kja yo
nrrixu ngeje nu songijeme nu kja
dyizi nu te’embane. Kja nu B’onrro
otr’ü b’üb’ü kja nu xoñijomü pes’i na
punkjü nrrixu ko soo nu ngijeme.
Nunu songijeme sotr’o xe ts’irgi
choxtr’o ngeko xe ra jogüts’üji ma ra
nuk’üji inb’oxü na joo. Nujio ra ts’aji
tenxe yo nrrixu yo ya chempibi
ints’ajaji, yerga kjaji ka kjëë.

Ma musüji tr’ii

Nu ko d’aja yo kjaa na joo yo ntee ngeje ma musüji intr’ii. Ma kjaji yo so ra
kjagoji k’a ra mimi yo dyaja ko nrre chetr’ozügoji.

Jmurüji ko indyoji kja nu ngunxorü, ri churüji nujio ra
dyonküji kja ints’ixiskuama:
• Pjenga na joo ma muxtr’iji.
• Pjeko gi parage ma muxtr’iji.

Ma ätr’ä ts’imbane yo ntee

Nu k’o me na joo k’o kjaa yo ntee k’o kara kja nu xoñijomü ngema ätr’äji k’o
dyaja nu dyoji, ngek’o ra te’e d’aja d’adyo ntee. Ma ga te’e  yo dadyo ntee,
na joo ga ñets’eji pjek’o ma nteeji ngejio ra jñüs’ü yo nu dyoji.  

Pa ra dyätr’äji d’aja ts’itr’i, ne k’a ra chjunübi d’aja jmurkji ñeje d’aja
ts’izambo. Nujio  jmurkjii je pedye kja nu úmb’oxü nu nrrixu, ma ya ne
mb’ürü ra xotr’ü inzana, jezii d’aja jmurkjii kja nu úmb’oxü, kja yo d’ok’a me
únü na punkjü ts’izambo ma ya na zezhi. 

Ma ga chempiji ints’aji

Ma ga chempiji ints’ajaji jñaa na punkjü  k’o pes’i yo ntee, mazi ma me maja
ñeje nu jango ga kja inzero , dya ga joo ga jñanrraji yo nu dyoji, b’üb’ü na
punkjü jangorga mamaji ma ga chempi ints’aja yo ntee; nujio dyaja ngeje ra
chempibi ñeje ma ra ts’abi nu s’iya. Ma ra ts’aji nu s’iya dya soo kjok’o ra
jñanrra ngek’o nu b’ezo ñeje nu nrrixu soo ra mamabi k’o mbeñebi ñeje ma
ga  ts’abi ngeje ma ga chempibi yo ints’ajui.

Ma yeje tr’antee ra mamabi ra ts’abi ints’is’iya ma ra chebi nzi ga yejui
ints’ajui me nee k’e ra  chempibi.

Ma ra chempibi ints’aja nu b’ezo soo ra xichi yo ints’izambo kja inmatr’ogü
nu nrrixu ngek’o ra te’e d’aja ts’inbane.

Ma ga chempibi ints’ajaji ra kjaji na joo ngek’o ra jñets’e ma mengi nee, ri
ts’ompübi nzii ga yets’ui, tenxe yo kjaji dya ga joo ga jñanrra yo ntee nujio ya
chut’ü ñeje yo b’üb’ü nu jango gi karaji.

Nujio ya chut’ü ya nrrumbeñebi, zojui na joo pjek’o ra ts’abi, ngek’o ra mimiji
na joo.

Ma ra mamabi ra chempibi ints’ajui, ra mants’eje, dya kjo ra xipji, ra ts’aa na
joo. Dya kjok’o ra s’isk’i ri chempibi ints’ajui ma dya gi nee.                                                                                                                            
Jmurüji k’o indyoji k’o b’üb’ü kja nu ngunxorü, ri chürüji k’o  o’nk’ü  yo:

Pjek’o gi mbeñe pa re chanaji k’o dyaja ntee

Pje ne ra mama ma chempibi ints’aja yo ntee

Mama  k’o dyaja  k’o  kjaji ma ga chempi ints’aja yo ntee

Jñuspü inchuu kó gi para, yo b’üb’ü a mboo ñeje a xes’e kja ints’aja nu b’ezo
ñeje nu nrrixu.

Pjek’o kja ints’aja nu b’ezo ñeje nu nrrixu

• Tenxe zügoji soo ra sodyeji ma ra chempibi ints’ajui.
• Ri pjot’ü nu exingetr’o ts’imape k’a ts’ütr’ü yo únüji kja  nu ngungijeme.

Dya gi rresga , pjorü na joo, nu gi chut’übi 
Ñeje yo inbedyi.

Zopjü nu ts’ixorü. Insämpa’a yo nrrixu.

Insämpa’a yo nrrixu

Yo pa’a ma soo inpa’a yo nrrixu pezheji nrreze ma ra mbürü ra xotr’ü nu nrre
zana jod’ü nu jango ra mimi nu jmurkjii ngek’o ra te’e d’aja ts’imbane ma
süt’ü dyech’a nziyo pa’a ngeje ma k’ügü nu jmurkjii kja nu úmb’oxü, ma dya
chempibi ints’ajui ma ya kjogi yo dyech’a nziyo pa’a nrro ra mbuxtr’o na yeje.

Nu sämpa’a pjürü ma ga säjä inpa’a mezhe ko jñii oyencho pa’a. Nu sämpa’a
ñets’e ma ga mbürü xotr’ü nu tr’öxkjii k’o me na mpee ko pedye kja inzero
yo nrrixu kja inmatr’ogü, nu otr’ü pa’a ma xotr’üji ngeje ma pjürü insämpa’a.

Zezhjmurkji 
Pjojmurkji

Tsamoka 
Endometrio

Sämpa

Yo sämpa’a dya nrre chetr’jui ma kja pjürü. Nu pa’a ma pjürü nu xotr’ü ñeje
ja nzi mezhe dya nrre chetr’jui ; ma kja pjürü re so’o na ü’ü a nrrüb’ü kja
inpjeme o a xoñiji kja insonü. Nujio ne chuu üpjeme soo ra ngüs’ü ma ya
kjogü ja nzi kjëë. 

Nu sämpa dya ngeje d’aja ngijeme dya ri ts’eje ñeje dya ri suu. Ma so’oji
inpa’aji sotr’o ra kjaji tenxe inb’ëpji ; na joo ra mbech’eji ints’aji nu jango
xotr’ü ko nrreje ñeje xabo ngek’o na jiaja pa dya ra s’omb’üji.

Ma soo ra ngeme nrrunte nu nrrixu.

Kja yo úmb’oxü, d’aja jmurkjii te’e nrreze ma pjürü insämpa’a mezhe k’o
dyech’a nziyo pa’a. Ma sot’ü dyech’a nziyo pa’a nu jmurkjii k’a ya te’e sogü
nu úmb’oxü kja nu kjogü kja yo ts’amoka ; ngeje mamaji soo ra nrrunte.
Nujio yeje úmb’oxü pjos’übi , nziga d’aja zana nu k’a d’aja úmb’oxü jezi ra
mbedye k’a d’aja jmurkjii.   

Ma ga kjaba, d’aja nrrixu ma ra chempi ints’aja soo ra ngeme nrrunte, nu
jmurkjii soo ra zürüji k’a d’aja yo ts’izambo k’a b’üb’ü kja inmatr’ogü ma na
chempibi ints’aji. Nu jmurkjii dya sürü nu ts’izambo tenxe nu d’apa dya ra
nrrunte. Ma nu jmurkjii jo zürü nu ts’izambo nzhodü kja nu ts’amoka ngeko
ra zäträ kja nu te’embane ngeko ra chebi na joo pa ra te’e k’a d’aja dadyo
ts’itr’ii. Ma sotü dyech’a nziyo pa’a nu jmurkjii dya sürü nu ts’izambo pjürü
na yeje nu sämpa.                              

Nujio pa’a ko ra dyüs’üji.

Na joo k’a yo nrrixu ra dyüs’ü yo pa’a ko ra mezhe insämpa’a. Ma ts’aji yo
soo ra mbara jango nzii pa’a pes’i nziga d’aja insämpa’a, pjeko ma pa’a
pjürü, jango nzii pa’a ko mezhe nu sämpa’a ñeje ra mbara pjeko ma pa’a soo
ra nrrunte ngeko dya ra chempibi ints’aji nujio pa’a k’o ngeko dya ra nrrunte
ma dya nee.

D’aja ts’izambo soo chebi d’aja jmurkjii ma sot’ü jñii pa’a ma ya ne kjogü kja
inmatr’ogü nu nrrixu ma soo ra nrrunte ra kjogü a nrre nu sämpa’a nu
jmurkjii dya tuu d’apa o yepa’a dya soo ra chempibi ko jñii pa’a ma soo ra



1 2 3 4 5 6 7

22 23 24 25 26 27 28

29 30 31 1 2 3 4

nrrunteji ñeje ko jñii pa’a k’o yarge kjogü. Ma nu sämpa’a mezhe ko 28 pa’a,
nu pa’a 14 nu sämpa soo ra nrrunte, ma mezhe 35 pa’a, nu soo ra nrrunte ra
kjogü nu pa’a 17 ma sämpa’a. Pa ri para jingo ra kjogü ma soo ri nrrunte soo
ri dyüs’ü jingo ngeje ma na pa’a ints’aja; nujio xe jus’ü k’a ts’ike ma ya ne
kjogü ma soo re nrrunte.

Ma soo ra nrrunte

1 2 3 4 5 6 7

8 9 10 11 12 13 14

15 16 17 18 19 20 21

22 23 24 25 26 27 28

M’a xotr’ü

29 30 31 1 2 3 4

Nu sämpa k’o pes’i 28 paa

Nu sämpa k’o pes’i 25 paa

Nu d’adyo sämpa

Nu d’adyo sämpa

M’a xotr’ü M’a xotr’ü M’a xotr’ü

M’a xotr’ü M’a xotr’ü M’a xotr’ü M’a xotr’ü

Ma soo ra nrrunte

M’a xotr’ü M’a xotr’ü M’a xotr’ü M’a xotr’ü

M’a xotr’ü M’a xotr’ü M’a xotr’ü

M’a xotr’ü

Nu d’adyo sämpa

Nu sämpa k’o pes’i 35 paa

Nujio ri ts’aji pa dyari muxtr’iji

Tenxe yo jmüte ra mama ts’eji ja nzii ch’ii k’o ra zijui.

Pa dya kja ri müs’ü na punkjü inch’iji, b’üb’ü k’o yeje k’o ri ts’aji: nujio ri ts’aa
jango nzii kjëë k’o gi nee ñeje ma exi ok’üts’üji ints’aji. Nujio ri ts’aa jango
nzii kjëë soo ri b’ob’ü ngek’o ri muxtr’i, nujio ri kjaji jango nzii kjëë soo ri si’iji
o ts’aji dyepjad’ü o ra  jñuspübi kja inpjemeji. Tenxe yo nrre dyejio:

Yo exi ok’uts’üji ints’aja ngejio: kja nu nrrixu ra jyutr’püji ints’amoka ñeje ma
itaxüns’üji o ma dyopk’üji ints’amoka.

Nu b’ezo soo ra pjotü kja ind’aa nu jñus’ü ts’imape ñeje k’o dyaja k’o na joo
pa dya ra muxtr’iji. Nujio ma ri ts’apüji na joo dya ra muxtr’iji ñeje dya ri
soodyeji. Kja nu b’ezo soo ra jyutr’püji ñeje ra dyopk’üjij injñii yo ts’izambo. 

Pa ri mamaji k’o gi neji ri ts’aji, ma kja nu  ngungijeme ngek’o ra xits’iji pje ri
ts’aa.

Ma soo ra nrrunte

M’a xotr’ü M’a xotr’ü M’a xotr’ü M’a xotr’ü

M’a xotr’ü M’a xotr’ü M’a xotr’ü M’a xotr’ü

Ma gi nee ri muxtr’i ngeje ints’akje ñeje injmute.

Zopjü nu ts’ixorü ya ri mamaji k’o indyoji

Yo sonk’üji ma gi chenpiji ints’aji

Yo muk’üji ma gi chenpiji ints’aji ngeje ngijeme k’o d’ak’ü ma dya gi pjorüji.
Pes’i ins’okü yo ts’iuii, ts’idyoxü, ts’ojo ñeje tr’oo.

Nujio sonk’üji ma gi chenpiji ints’aji dya ne mbürü k’o nujio:

• Ma ri maa nu jango xaja yo ntee
• Ma gi chansa kja nrreje
• Ma gi s’utr’püji a nee
• Ma ga mbük’üts’ü d’aja ts’iuii.

Nujio ne pjütr’k’ü nu gijeme ngeje:

• Ma ri chenpibi  ints’ajui ma dya gi pjotü kja ind’aa nu mb’uxad’aa.
• Ma gi chenpibi yo ntee k’o kja dyepjad’ü k’o xipjiño kja inñinkjii.
• Ma gi chenpibi na punkjü ntee.
• B’üb’ü nrre ntee k’o ra somb’ü k’o nujio:

Chenpiji Ma gi chenpibi ints’aja yo ntee k’o ya sod’ü

Ma  nrrunte D’aja nrrixu ma ya sod’ü soo ra muk’ü ints’imbane ma nrrunte
o ma ya ra mus’ü.

Munkjii Ma xichiji nu soonkjii, ma gi kja dyepjad’u k’o na poxü.

Nujio sonk’üji soo ra tunk’üji yo soongijeme, dya kja ra soo re mus’ü
ts’imbane. Re nrrunte a xes’e kja inpjeme, yo ts’imbane k’o gi mus’ü
exisodyetr’oji ñeje yo yoxk’ü.

Yo dyaja nujio soongijeme ( VIH-SIDA) soo ra mbotr’k’ü.

B’üb’ü ko dyote somb’üji ma ga chenpiji ints’aji dyaja yo ri para ngejio kjaa:
ts’irojo o yo tr’ogü kja ints’aji kja indyek’ola o a nrre, ma pedye b’oxü kja
inmatr’ogü o kja ind’aa ñeje  ma jus’ü tr’axaxa kja ints’aji.

Zopjü nu ts’ixorü Nu ngijeme k’a muk’ü ñeje ri
ñu’u  kja nu ts’ikits’ixorü 2.4 ma gi kaja nu
ts’imape.

Nu ngijeme k’a muk’ü. (VIH / SIDA)

Kja nu B’onrro ñeje kja yo dyaja tr’ajñiñi, nu VIH/ SIDA ngeje d’aja nu ngijeme
nu me na s’oo ...

Nu SIDA ne ra mama:

Ngeje ma soo (síndrome)
Ma dya kja pes’i pjekorge mb’osü inzero (inmuno deficiencia)
Ra dyak’üji (adquirida) kjapü nu ntee dya kja soo ra ts’as’ü nujio ra s’omb’ü
inzero ñeje k’o dyaja ngijeme. Nuna ngijeme ra zints’i ri chuu.
Nu VIH ngeje nu ts’ikits’iui ma dya kja pes’i jangorga ts’as’ü  nujio ra s’omb’ü
inzero; nuna kíchi kja inzero nrrezeko ya ro pjütü nu muk’ü ngijeme.

B’üb’ü yo dyaja ntee ko pes’i nu VIH ñeje dya pes’i nu muk’ü ngijeme 
SIDA, soo ra mut’ü yo dyaja ntee.
Nu VIH/ SIDA soo ra pench’k’i ngextr’o ma: 

• Ma ri chempibi ints’aji ma dya pjeko gi pjotü ko d’aja ntee ko pes’i VIH/
SIDA.

• Ma dakji kjii k’a s’od’ü ma ra xich’k’iji kja inñiikjii, ma gi kjaa
dyepjad’ü k’o s’od’ü o ma ra dyak’üji k’a d’aja k’a b’üb’ü kja inzero yo
dyaja ko pes’i VIH.

• Ma d’aja nrrixu k’a ya s’od’ü jmutü inbane ma nrrunte, ma ga musü o ma
jotü.

Nü VIH/ SIDA dya dak’üji ko nujio:

• Ma jango gi xaja ñeje nu jango gi sii jñonü kja yo jñiñi.
• Ma gi zengate, ma gi chajui ñeje ma gi sutr’pü a nee o xe dyaja k’o ra
chebi yo ntee ko pes’i VIH/SIDA.

• Ma gi pjorü yo ntee k’o pes’i VIH/SIDA ma ngeje indyoji o inbedyi.
• Ma gi jeje o ma jense k’a d’aja ntee k’a pes’i VIH/SIDA o ma gi jñonübi ma
gi kompübi k’a d’aja mojmü, nu jango gi sii nrreje ñeje nu ts’ijuañi.

• Ma gi mimi. Ma gi pëpji, ma gi xorü o pjeko gi kjaa ko yo dyaja ntee k’o
pes’i VIH/SIDA.

Tenxezügoji soo ra dyak’üji nu SIDA, ngeko na joo ra pjorüji ga kjaba :

• Ri pjorü ma re chempibi ints’aja.
• Dya ri dyompü injmüte.
• Re dyonü jango ga kjaa nu ngijeme.                                                                                                                                     
• Nu kjii ñeje ma gi chempibi na joo.
• Dya ri pjosjui ko nujio gi dyätr’ä ints’üdü ñeje nu dyepjad’ü.

Nu jango gi soo ma gi pes’i nu VIH/SIDA ngejio:

• Dya kja ga jiük’ü, me dak’ü diji, mengi soo treje o paja ma kjogü d’aja
zana.

• Ma pjek’o nrre pes’i kja inxingero, ma ñets’e yo ts’ipótr’ü kja indyizi ñeje
kja inkalü.

Nziga d’aja yo naño ntee ko ya mbes’i nujio soo ra maa kja nu
ngungijeme k’a b’üb’ü nu jango karaji.

Tenxezügoji soo ra nutr’küji inkjii kjo dya ri pes’iji nu VIH/SIDA, ma ra nets’eji
ga kjanu ngeko na joorga soji nujio :

• Na joorgi soo
• Dya ra jmutüji
• Ra xits’iji yo na joo ñeje ra dyätr’k’äji nu äträntee
• Ra pes’iji na joo inzeroji.

K’a d’aja yo ri pes’iji tenxe yo ntee ngeje ma
soo ra musüji na punkjü dadyo tr’ii nziga
kjaa yo dyaja yo kara kja nu xoñijomü nujio
soo ra únü yo ntee ra ts’aji injñaa yo jñiñi,
ra zoji ñeje ra nee yo nu dyoji. Ma musüji na
punkjü tr’ii ngeje ma ra mamats’eji jingo ri
ngeje ñeje jango ga ts’aji nu jango karaji.

Jñanrra ñeje ri zopjü nujio kuatr’üba:

Nuts’ko ri
ne’ego e Carlo,

me mäjä.

Ri
ne’ego ne

Rosa, pes’i na
joo b’ëpji.

Nuts’ko ri
ne’ego e
Juanita

pes’i na joo
inzero.

Pjeko gi mama ge ngeko ra soo ri zoji yo dyaja ntee.



Sot’ü kja nu ts’ixiskuama nujio nrre naño yo gi kjaa  ma gi chempibi: 

1. Dya pjeko ri ts’apü injmüte ma dya nee.

2. Ma gi chempibi otr’ü ri zojui.

3. Mama na joo ko gi mbeñe.

4. 

5. 

6.

7. 

8. 

9. 

Mamaji ya ri chets’piji yo xits’iji.

110

Ra mimiji na joo

Kja yo ntee ma muxtr’iji ne ra ñu’u ko
nu ma gi chempibi.  Nu ma gi chempibi
ngeje yo nee yo ntee. Ngeje ma ya gi
tr’ümbeñeji pa ra ne’eji injmüte, ngeko
ra nu’u jango ga kjaa ga zoji ma
chempiji. 

Ma ne’eji ra chempiji porü nujio : porü
inzeroji, yo so’oji,  nu jango ga kjaa ñeje
ma mäjä ñeje ko dyaja ko nujio ntee  ko
gi zoji nujio na joo k’a ri kjaji, ko nujio
pjenrre ri kjaji ñeje yo ri mbeñeji ñeje
nu jango ri  karaji.

Mojo ra paraji inzeroji

Inzeroji pëpji  tenxe yo nrre naño. Pa ra paraji na joo pjek’o pëpji mojo
ra paraji k’o xe dyaja k’o b’üb’ü nunu ñeje k’o pje kjaji.

Ya gi dyonüge jaa ga kja ga dak’ü inm’üb’ü. Nu m’üb’ü
ngeje nu t’üt’ü na zezhi nu kjii tenxe kja inzero sotr’o ra
so’oji kja yo ts’iñikjii yo b’echi b’untr’o kja inxingeroji.

Ya gi soo d’aja paa jango ga ñünü inkjii.  
Jñüs’ü k’o yeje inñidye nu jango chotr’ü indyee jango ga
kjaa nu kuatr’ü a xoñiji ya ri churü kja
ints’ixiskuama: jango gi soo. Pjenga na joo ma xinch’i nu kjii
a mboo kja inzero.

Ts’ixorü

Nu xinch’ñikjii.

• Gi parage jango ne xinch’i nu kjii kja inzero.
• Jango gi ñu’u janga kjaa yo:
• Jange k’o b’üb’ü kja inzero k’a t’ünü yo kjii tenxe kja inzero.
• Nuts’ke, ya dyenk’eji ja ga kjaa ga dak’ü inm’üb’ü.
• Gi para jango ga dyedyiji ma dak’ü inm’üb’ü.

Chets’piji ya ri mamaji jango ga kjaa yo xits’iji ko indyoji.

Pa ri mbeñe o ri para jango ga dyedyiji ma dak’ü inm’üb’ü, ts’aa yo
ts’ikits’ixorü 2.5. Ja ga kjaa ga dak’ü inm’üb’ü.

Nu kjii xinch’i ma dak’ü inm’üb’üji nujio jango nzi dak’ü inm’üb’üji ne
chu’u z’üünm’üb’ü. Ngeje nu mazi b’üb’ü ma mengi ñünü, ma mengi
potr’ü, ma gi üd’ü, ma gi suu ñeje d’agü ma dya pjeko gi kjaa. Ma nu
z’üünm’üb’ü ma jus’ü o ma d’agü, ne ra mama b’üb’ü yo dyaga joo nu
ma ga kjanu ri maa nu jango ätr’ä yo ntee.

Nujio ñi’i nu jango kjogü nu kjii

• Nuts’ke o yo d’aja k’a b’üb’ü kja nu ngunxorü jo ngüsb’üji inkjii ngeko ra
nutr’püji.

• Nu ma ga kjanu, mamaji jango ne pjomb’güji.

Kuat’ü kja ints’ixiskuama jango gi mbeñe ga kjaa xinch’i inkjii kja inzero
ya ri jich’i indyoji.

Zopjü nu ts’ixorü yo inñi’iji nu inzeroji.

Yo inñi’i nu inzeroji

Yo inñi’i nu inzeroji chunub’i k’o inm’üb’ü, nu kjii ñeje yo nu pjongü jmurkjii.

Nu kjii xinchi tenxe kja inzeroji tepi yo na punkjü ñii yo me na joo nzhodüji
nu d’aja tr’oo nangarü. Nu kjii pjürü ra nzhodü nrreze kja inm’üb’üji kja yo
ts’iñiikjii, yo ts’ik’its’iñiikjii je paa kja yo ñiikjii ya ro nzhogü kja inm’üb’üji.

B’üb’ü k’o jñii ñii nu jango nzhodü nu kjii: ts’iñiikjii, ts’ik’its’iñiikjii ñeje yo
ñiikjii nujio ñets’e jango ga kja na pizhi ñeje k’o tunuji nzi ga d’ajaji.

• Yo ts’iñiikjii:  Ngejio tunü nu kjii kja inm’üb’ü  tenxe kja inzeroji, nu kjii
k’a nzhodü na mbaja ma b’üb’ü nu nrrajma.

• Yo ts’ik’i ts’iñiikjii:  Dya ga mpii, pomb’übi yo ts’iñiikjii ñeje yo ñiikjii.

• Yo ñiikjii:  Ngejio na mpii k’o tunü yo kjii kja tenxe inzeroji ñeje kja
inm’üb’üji, nu kjii k’a nzhodü kja nu xinch’ñikjii mazi na mbaja, ngeje nu
tunü tenxe yo dya kja ga joo kja inzeroji.

Ts’ikits’ñikjii 

Arco aórtico

Arteria
hepática

Ñikjii
yüd’ü

Arteria
cubital

Arco
palmar

Ñiñidyë

Ñiñijmo

Arteria
perónea

Ñi’ñizi

Vena
branquiocefálica

Aorta

Ñijiaja
jiojo

Arteria
gástrica

Tr’añikjii
d’agü

M’üb’ü

Aorta

Vena
palmar

Vena
femoral

Ñikjii a xes’e

Ñikjii
a nrrüb’ü



115

Pa ra pjorügobi na joo pesk’a ra patebi

Pjembeje k’o b’üb’ü kja nu kjii

Kja nu kjii b’üb’ü d’aja nrrekji k’o xogü yeje; mbakjii ñeje tr’oxkjii.

•  Mbakjii:  Ngejio nzhok’ü ñeje ra nrrunü nu ts’inrrajma tenxe kja inzeroji
nrre tuns’ü nu ts’inrrajma k’o dya ga joo. Ma dya b’üb‘ü na punkjü kjii kja
d’aja ntee mamaji so’o ngijeme k’a dya poo inkjii, nunu so’o ra dyak’üji ma
dya ñonüji na joo.

•  Tr’oxkjii:  Ngeje nu ñana inzeroji nujio ra s’onk’üji k’a soo ra ts’ak’ü ri
sodye. Ma jank’o gi ok’ü, gi janrra k’axnrreje, ngeje ga jmurü na punkjü
tr’oxkjii.

•  Ts’ib ‘onkjii:  Ngeje yo ts’ixogü yo na punkjü k’o b’üb’ü kja ints’ingeji
ngeje yo xebo k’o únü a mboo kja yo nrrodye nujio kjaa, pjos’ü ra b’ob’ü
nu ma xotr’ü nu jango ok’üji.

Ñikjii a
xes’e

Aurícula
derecha

Válvula
tricúspide

Ventrículo
derecho

Aorta

Válvula
pulmonar

Aurícula
izquierda

Válvula
mitral

Válvula
aórtica

Ventrículo
izquierdo

Vasos
capilares

Fibra
nerviosa

Ts’iñikji

Ñikjii

Pjek’o tunü nu kjii

Nu kjii jmutü yo na joo k’o b’üb’ü  kja nu ngüjñonü ñeje nu nrrajma k’o
b’üb’ü kja nu kjüsñü, pjotr’ü tenxe ja inzeroji je tunü k’o xe dyaja yo b’üb‘ü
kja inzeroji pjongü tenxe yo dya ga joo.

Nu kjii tunü kja yo dyaja ko b’üb’ü kja inzero nujio ya kja ga joo ngeko ra
pjongü. Nziga kjanu, nu nrrajma k’a dya kja ga joo je ne mbedye kja injyojo,
nujio dyaja je ne mbedye kja inrreño kja inb’ili, nrre ne pjongü ma pedye
nrreje kja inzero o pjezhi kja nu ts’ürga. Nu kjii pjeko nrre tunü yo na joo ñeje
yo dya ga joo tenxe kja inzeroji.

Pjek’o ra ts’aa ma nu
xinch’ñikjii dya pëpji na joo

Dange nutsk’e ya gi dyärä k’o
mamaji k’o jñüs’ü nujio:

• “...Me kjinsi inokjii,
me yürü ints’oo...”

• “...Indyo’kjome jo
b’ob’ü inm’üb’ü, dya
kja pate...”

• “...Dya kja nrra ri si’i
xebo, ri sodye kja
inm’üb’ü...”

Ri pes’i
kjins’ñikjii

Mamaji k’o inb’edyi o indyoji pjeko ne ra mama yo kis’i
A xoñiji ya ri chürü:

Nujio inb’edyi o indyoji soo o ya zoo nu kjinsokjii o pjänsokjii.

Pjek’o zoo.

Jñüs’ü pjembe k’o jo soo:



118

Ra mimiji na joo

Sidyiji kja nu ngunxorü o ma ñu’u  k’a d’aja ntee k’a soo nu
kjins’okjii ngek’o ra xits’i pjek’o xipjiji ñeje pjek’o ra ts’aa pa dya ra
ts’akjuana ingijeme.

Dyüs’ü kja ints’ixiskuama yo mazi na joo nujio mamaji ñeje ri mamaji ko
indyoji.

Nu kjins’ñikjii ngeje nu ngijeme k’a 10 o
20% kja nu jñiñi k’o ya kjogü 45 kjëë.
Mazi kjogü kja yo ntee k’o me na mpii,
nu k’o kjüs’ü tr’us’ü yo si’i na punkjü
oo, o me si’i na punkjü paré dya ñünüji,
nziga kjaa yo ntee k’o me potr’ü. 

Nu pankjii soo ra s’onk’ü nziga kja ma
danga dagütr’o ma chetr’jui ma
xotr’üts’ü kjii.

Nu kjins’ñikjii dyanrre chetr’jui ko yo
kjëë ko gi edyi, ma dya gi jñonü ñeje
ma dya gi ñünü.

Nu k’a xe d’aja ngijeme k’o mazi sonk’ü ngeje nu okjii. Ya gi dyäräge jo
jña’aji nu:
Jñüs’ü nu k’o gi parage nu ngijeme okjii.

Nu okjii ngeje  ma b’üb’ü na punkjü asuka kja nu kjii
ngeje ma bezhi na punkjü ixlulu kja nu jmeya. Yo kjaa
ngeje ra jok’ü na joo nu asuka kja nu kjii ñeje ra mbos’ü
ra zi’i ngeko inzero ra pes’i yo ne jiod’ü, mengi nee na
punkjü nrreje, gi satr’a , ma mengi nee ri pili.

• Nu kjëë 2000, nu okjii ngeje nu d’aja jñii k’o mbotr’ü ntee

kja nu B’onrro, ko kjogü 46 mil yo nrruu.

Dyonü inbedyi, nujio kara nu jango gi b’üb’ü, kja nu ngungijeme, nujio
ra xits’iji jango ga kjaa nu kjins’ñikjii ñeje nu okjii o asuka kja inkjii, soo
ri jñüs’ü nu k’o jo mamaji a nrrüb’ü.
Dyus’ü nu k’o jo mamaji kja yo ts’ijuarü:



kja ints’ixiskuama ra pjorüji na joo, nu jango
b’üb’u nu kjins’ñikjii ñeje nu okjii, ya ri ñu’u yo
mamaji a nrrüb’ü, o ri dyätr’ä tenxe.

Ja ga zooji

Pjek’o ra ts’aa Jangorga mbara Jangorga mborü K

Dyüs’ü k’o ra xits’iji ngek’o dya ri soo nujio ingijeme ngek’o dya nrra ra
ts’akjuanats’ü ma ya gi soo, mamaji k’o inb’edyi ñeje indyoji.

Ma kjinsi o ma pama nu kjii ngeje ma xinch’i na zezhi nu
kjii kja yo jmurkjii nujio soo ra pjütü nu k’o nrre naño ga
sonk’üji, nujio ints’ikits’ijmurkjii nu m’üb’ü, mbenkjünü,
rreño ñeje yo cho’o yo s’onk’ü o ra xütr’ü, ra pjütü na
punkjü yo nrrümü ñeje ra nrruu.

Nu okjii ngeje ma ga jñus’ü asuka kja inkjii, ma b’ezhi na
punkjü ixlulu k’a únü nu jmeya. Soo ra sonk’ü tenxe inzero
nujio mazi ra sonk’ü ngejio inrreño, incho’o, imm’üb’ü ñeje
intr’ankji soo ri chuu. Nujio ngijeme dya soo ra jok’üji,
sotr’o ra dyätr’k’äji dyanrra ra ts’akuanats’ü ma ri tsa’a na
joo ko ra xits’iji nujio dyaja ko xits’iji pa dya ri sodye
ngejio: ri jñonü na joo, ri ñünü na punkjü ñeje dya ri ts’üs’ü
tr’us’ü dyanrra ri si’i na punkjü oo, asuka ñeje nu paré.

Zopjü nu ts’ixorü.

Nujio ngijeme kja nu xinch’ñikjii

Yo mazi b’üb’ü ngejio, ma pama o kjinsi nu okjii, ma b’ob’ü inm’üb’ü,
ts’ipjäñikjii, yo ts’otjmurkjii ñeje yo pjäñikjii kja intr’ankjii.

Nujio ngijeme kja nu xinch’ñikjii ngeje yo mazi ne mbotr’ü yo ntee kja
inB’onrroji ngek’o na joo ra paraji pa dya ra sodyeji.

Mezjmurkjii

Nu mezjmurkjii o nu na meze
yo jmurkjii ne pjütü ma ya
ne mboo inkuee ma kjüs’ü
inbipji nu tr’us’ü, ma sii
nu b’oreje nunu kjapü ra
zodye na punkjü ngeje
ma si’i na punkjü
xebo, nujio únü kja
inze’e yo uii k’a ts’ike
ga cheb’i kja nu
jmurkjii.

Ma ga jmurü yo xebo dya jezi ra xinch’i na joo nu kjii soo ra mee inkjii k’a dya
jiezi ra xinch’i,  ma ga kjanu soo ra nrruu nziga kjaa nu ts’otjmurkjii kjogü ma
nu jmurkjii tunü kjii kja nu mbenkjünü kja nu ts’otü dya jezi ra zätr’ä na joo
nu kjii k’a d’aja kja nu mbenkjünü nujio soo ra sonk’üji o ra mbotr’k’ü. 



Nujio mazi gi soo ngejio: Ma dya gi para ko gi kjaa, ne ri nzhok’ü na ü’ü ñeje
me mbama kja intr’ankji.

Nu xotr’kjii ñeje
nu ts’otjmurkjii.

Ma d’aja jmurkjii nu k’a tun’ü kjii kja nu
mbenkjünü kja nu ts’otü kja nu s’omb’ü
nu mbenkjünü. Nujio mazi kjogü kja
yo ntee k’o so’o nu kjins’ñikjii, oñikjii,
yo kjüsü tr’us’ü ñeje yo pes’i na
punkjü xebo.

K’a d’aja ts’otrjmurkjii danga
ñets’etr’o me na ü’ü inñi’i, dya
so’o ri jñaa o ri dyärä na joo k’o
xits’iji, dyanrra gi jñanrra na joo,
dya kja gi pate yo ntee, dya kja
ga zets’i ñeje ya nrruu k’a nrre
inzero. Nujio jango gi soo na
ü’ü dya ra mezhe ra u’eñe o ra
jiets’ki yo pjenrre ra s’onk’ü.

Kja yo ntee k’o kja ts’ike nujio
ne pjütü ts’otjmurkjii ngeje ma
dyak’ü yo inb’edyi. Kja yo
tr’antee ngeje ma yo
jmurkjii dya kja ts’ütr’ü
inzhas’ü nrre b’üb’ü ma
kjins’i nu kjins’ñikjii. 

Ma gi soo jango na ü’ü
xipji ra zints’iji o ri ma
dadyi kja n ngungijeme k’a
bech’i büntr’o nu jango gi b’üb’ü.

Ma ra b’ob’ü inm’üb’ü

Kjogü  ma d’aja yo jmurkjii ts’otü dya jezi ra kjogü kja inm’üb’ü nu kjii. Ma
dya gi kjüs’ü nu ts’inrrajma k’a tunü nu kjii, nujio ts’ütr’ñinge k’o b’üb’ü kja
inm’üb’ü na joo ga sod’üji dya kja pëpji; ko nujio nu ntee k’o zo’o soo ra
nrruu.

Nujio mazi pes’i ins’ok’ü  kja nu mezjmurkjii ngejio:ma kjüs’ü tr’us’ü, ma soo
okjii, ma na mpii ñeje ma me poo inkue. Nujio mazi pes’i ngeje yo b’ezo, iyo
yo nrrixu.

Ma d’aja ntee k’a bob’ü inm’üb’ü dya ra ñünüji, ri xüpk’ü inb’itu, re cheni
inb’itu ngeko ra patr’ü ñeje ri pjosü ra ma’a dadyi kja nu
ätr’äntee.

Yo bob’ü inm’üb’ü exi ñestr’o, me na ü’ü, me s’ich’i inchimi, kjanu ma kja
inmadye b’erra ñeje kja inxipjeme me soo ga ts’omü injñüü, únü ch’ok’ü ñeje
me jäb’ä nrreje. Nujio mezhe k’o nziyo o ñanto edyi paa ma ga kjanu somb’ü
inm’üb’ü,ngeko na joo ri para jango ga mb’ürü ma b’ob’ü inm’üb’ü, ri xipji
yo ätr’ä ntee ra mboxk’ü.

Yo pjäñikjii

Ngeje nu ngijeme k’a me mezhe kja nu ñikjii k’a ñets’e pjäntr’ä o me b’äns’ä;
dya soo ra xinch’i nu kjii mengi soo na ü’ü. Mazi me soo yo tr’antee ñeje yo
nrrixu yo ya mus’ü na punkju inchi’i ñeje yo ntee k’o mimi na punkjü, ma
b’ob’üji o ma mimiji na punkjü kja jyarü. Nujio soo ra zoo nu pjañikjii ngeje yo
ntee ko so’o okjii ñeje yo na mpii.

Ma gi soge nu pjäñikjii na joo ri ma ñu’u nu ätr’äntee ngeko ra dyak’ü jñeche
ngeko dya kja nrro ri sodye.

Pa dya ra zodye nu xich’ñikjii

Dya ri si’i na punkjü o ñeje xebo.

Dya ri si’i na punkjü b’oreje ñeje nu oreje.

Ma me nan jiük’ü, tsa’a k’a re ts’üs’ü xipji nu
ätr’äntee ra mboxk’ü.

Dya re kjüs’ü tr’us’ü, dya ri si’i na
punkjü paré.

Ñünü inzero, nzhodü o b’ügü.
Na joo re tsa’a na punkjü nu
ngoo o dyanrra
ri tsa’a.

Tsa’a k’a ri siya ñeje ri inji na
joo.

Ma ya gi edyi 25 kjëë na joo ra
nutr’küji inkjins’ñikjii zoo ri
d’aja pa’a nu kjëë so dya jango
na ük’ü.

B’üb’ü k’o pjeko ra kjogü yo na so’o ma gi nee ri ñu’u jango ga pëpji
inzero. Nrreze mi jinkjo, na punkjü yo ntee ko mi chänäji nu k’o mi ne’eji
ro mbaraji jango ma kja a mboo kja inzero nziga kja, nu ätr’ä ntee
jñangistia Miguel Servert jo xipjiji ro nrruu kja sibi; nu angeze jo mama
nu kjii mi xinch’i kja yo ts’iñikjii ñeje kja yo ñikjii ñeje nrre kjogü kja injyo-
ji. Ma ra paraji inzeroji pjoxk’üji ra paraji na joo ñeje jango ga pëpji
pesk’a ra pjorüji na joo.                                                    

Chürü kja ints’ixiskuama yo ra dyonk’üji:
Pjenga na joo ra paraji pjeko ma kjii ri pes’iji.

Me naño kjii k’o b’üb’ü, yo mazi b’üb’ü ngejio: A, B, AB ñeje O. Nrre
soo ra pes’iji Rh+ ( na joo ) o Rh- ( Dya ga joo). Ra paraji na joo pjeko ma
kjii ri pes’iji. Ma dya be gi parage ma’a kja nu ngungijeme ngeko ra
nutr’kiji pa ri para.

Ma d’aja ntee ya b’ezhi na punkjü kjii o soo d’aja ngijeme nziga kja nu
bezhkjii soo ra nrruu; dya ra nrruu ma ra xich’iji kjii, ne ra mama, ra
ts’apji dyepjad’ü yo kjii k’o únü yo dyaja ntee ma ga kjanu na joo ra
nu’uji ra xich’iji kjii yo na joo k’a ya nu’u nu tr’atangungijeme, ga kjanu
dya ra jmutüji ko dyaja ngijeme nziga kja nu SIDA ñeje nu pjänts’ürga
ñeje ko dyaja.

Ma ri xich’i kjii k’o dya ne ch’ebi yo ntee  soo ri potr’ü.
Ngeko na joo ri para jango ga kja nu kjii k’a ne ch’ebi.

Zopjü nu ts’ixorü. 

Zoo ri jñanrra na mbaja
dya tenxe nu kjii nrre chetr’jui

Ma d’aja ntee b’ezhi na punkjü kjii ma kjogü nrrumü o ma ra xüns’ü nu atr’a
ntee, soo ra nzhok’ü nu k’o jo b’ezhi dya ra nrruu, ma ra xich’iji na yeje kjii
k’o d’aja ntee. Nujio otr’ü mi ne’eji ra xich’iji kjii jo ts’apüji yo dyoo nu kjëë
1665.

Ma ra xich’iji kjii yo ntee nee k’a ra mbaraji na joo pjeko kjii ne chebi ko inkjii
a ngeze ngeko ra säjä inzero. Nu kjëë 1900, Karl Landsteiner jo jizhi k’o jñii
naño kjii nu k’o jo jñüsb’u A, B ñeje O. Kja nu kjëë
1902, De Castello y Sturli jo chotr’üji k’a d’aja nziyo
kjii k’a jñüsb’ü AB. Dya ngeje nu kjëë k’a
chotr’übi kja ngeje nu kjëë 1920 nujio dya
b’üb’ü kja yo ntee kja nu xoñijomü.

Ma ri para pjeko ma kjii soo ri xich’i na joo kja
nu ntee ngeko nu otr’ü xipji inzero somb’ü nu
naño kjii pa dya ra kjogü nrrumü yo ntee na
joo ra xich’iji kjii k’o ne ch’ebi inkjii angeze.

Dya tenxe yo ntee soo ra dyakiji inkjii

Yo ntee k’o dya soo ra únü inkjii ngejio chempibi ints’aja ko na punkjü ntee o
ma chempibi ints’aja nu b’ezo k’a xe d’aja b’ezo kjanrro ne chempibi injmute,
ma si’iji soojñeche; ma chempibi ints’aja yo nrrixu k’o na punkjü b’ezo, ma
pjenrre kuat’üji kja inzeroji, ma ya ne zo’oji ngijeme nziga kjaa: pjänts’ürga o
ma pes’iji ts’idyoxi nu SIDA.

Nu xinch’ñikjii pes’i nujio: nu m’üb’ü,
ts’iñikjii ñeje yo ñiikjii k’o nzhod’ü nu.

Ma nzhod’ü, nu kjii tenxe kja inzeroji nujio
na joo ñeje yo mbakjii, nu ts’inrrajma k’a ne
jiod’ü inzeroji pa ra pëpji na joo nrre tunü yo
dya kja ga joo ngeko ra pjongü nu jango ne
piliji.

Nu kjii nrre pes’i tr’oxkjii k’a pjoxk’üji pa dya
jango ra songüji ñeje yo pjos’ü nu kjii nu k’o
jok’ü yo jmurkjii o yo xütr’ü ma kjogü
nrrümü ma ga jmur’üji kja na xäs’ä ints’inge.
Nujio pes’i nu kjii soo ra jñanrraji k’o nujio
ne jñanrraji yo ts’ikits’idyoxi nu jango ra
ñets’eji na nojo.

Nu ñiib’ilu inb’asü nu kjii                                                          

Jango ga pjongü inzeroji yo dya kja ga joo. Pjembeje yo b’üb’ü kja inzeroji
k’o nrre pjos’ü.

Dyüs’ü   nujio jo xits’iji nu k’o jo dyonk’üji a nrrüb’ü kja ts’ikixiskuama,
jmutü yo ts’ikixiskuama ko nujio jo mama indyoji k’a d’aja ts’imbuxa ya
ri juanü k’a d’aja ntee ngeko ra ngama kja nu ts’imbuxa ya ro zopjü,
na jense nu k’o jus’ü k’o xipjiji.

• Mamaji nu k’o na joo ko gi pes’iji ya ri dyüs’üji.                                                         

Tenxe yo paa ri si’iji ñeje ri pjongüji nrreje. Yo rreño pes’i yo nrreje k’o
ne jiod’ü kja inzeroji. Sümü tenxe yo na joo k’o ne jiod’ü inzeroji ñeje
pjongü yo dya kja ne jiod’ü.

Ma ga kjanu ngeje ma pes’i na jiaja inzeroji, kjaa jango ga kja nu b’asü.

Nu nrreje naño ga mbedye

Zonü na joo nujio xits’iji ya ri churu nujio ra dyonk’üji:

Ma ri si’iji dadyi k’o na punkjü nrreje, pjeko ra kjogü k’a d’aja mrrame.

Ma ra kjaji na punkjü ts’ib’ëpji pjeko gi janrra a xes’e kja inxingero.

Mamaji nujio xits’iji ts’aa k’a ri ts’emeji na joo.

Jizhi yo yeje, ya ri ch’unü  k’o d’aja ts’idyaxü nujio b’üb’ü kja inzeroji jango ga
kjaa ga pjongü nu nrreje kja inzeroji:

• Kja inxinzero, ma na mpaa o ma gi jñomü na
punkjü.

• Kja inxiñu o kja intee, ma gi kjüs’ü injñü’ü.

• Kja indyekola, ma ri ma tsa’a inb’ili.

• Kja inñib’ili.

• B’ilu 

• Ma yeb’e inrreje

• Ma pjümpaja

• Ma gi pojo



130

Ra mimiji na joo

Nu ja xoñiji ra jits’iji jango ga
kja nu ñiib’ili.

Glándula suprarrenal
derecha

Tr’añikjii
d’agü

Ñi’ikjii rreño

Rreño jodye

Aorta

Ts’iñib’ili jodye

Glándula suprarrenal
izquierda

Rreño b’erra

Vena renal izquierda

Ts’iñib’ili b’erra

Jmurb’ili

Ñi’ib’ili

• Soo ra sechiji ma nee ra piliji.
• Pjenga ri sooji ma nee ra ma piliji dadyi.
• Mama pjeko kjaa a mboo kja inzero ma je ga kjanu gi soo ya ri mama ko
indyoji.

Ñirreño jiaja



Zopjü nu ts’ixorü.

Nu pjas’nrreje kja inzeroji

Kja inzeroji b’üb’ü k’o dyaja k’o jok’ü o pes’i na punkjü nrreje k’a b’üb’ü nu.
Nujio ngeje yo b’üb’ü kja nu ñiib’ili pëpji nziga kja d’aja b’as’ü nu k’o pjongü
nu kjii k’o dya kja ne jiod’ü kja inzeroji.

Jangek’o pjongü yo dya ga joo kja inzeroji

Nu ñiib’ili b’üb’ü ko yeje rreño, yeje ts’iñib’ili, d’aja bixiga ñeje d’aja ñib’ili.

Yo ntee  pes’iji yo nrre naño kja inzeroji b’üb’ü nu
ts’ütr’ñinge nziga kja anilio k’a kjotr’ü ñeje ra xogü, ma
ga chebi nu ñib’ilu bixiga kjotr’ü nu jango ne mbedye nu
b’ilu nu ts’ütr’ñinge dyekola dya jezi ra mbedye nu pjojo
nu jango kjuarü nu ngüjñonü.

Ma gi pilige o gi pojo, nujio ts’ütr’ñinge dya kja s’ich’i nu
b’ilu o nu pjojo soo ra mbedye.

D’aja ntee soo ra ts’apü na joo yo ts’ütr’ñinge, nu ja
jñünü nu xëpjo (ne chu’u dyekola) ya me nizhi so’o ra
jñüs’ü zoo dya ro ne’eji ma dya kja soo re ts’ab’ü yo dya
kja ga joo. Inbixiga k’a d’aja ntee soo ra mb’esi nrre’e
xalo b’ilu. Ngeje nu kjaa me na joo kja inzeroji, pjongü
k’o dyakja dyeje.

Zopjü nu ts’ixorü ya ri dyaxü yo me na joo k’o mama :

• Nujio rreño únü b’ili nrreze kja yo pjos’ü nu kjii nziga d’aja edyi dyech’a
ts’iedyi k’a na maja. Je b’üb’ü a mboo kja inxipjeme a nrrübü kja ints’ürga
ñeje kja inpjeme. Nujio rreño po’o k’o nziyo o ts’ich’a xalo (Tenxe inkjii nu
nzero) nziga nzite ts’iedyi paa, ngeko ra pjongü yo dya kja saja yo nrre
naño k’o b’üb’ü kja inzeroji. Nujio na joo nzhogüji kja nu kjii.

Glándula suprarenal
derecha

Tr’añikjii
d’agü

Ñi’ikjii rreño

Rreño jodye

Aorta

Ts’iñib’ili jodye

Glándula suprarenal
izquierda

Rreño b’erra

Arteria renal
izquierda

Ts’iñib’ili b’erra

Jmurb’ili

Arteria y vena
testicular

Ñirreño jiaja

Columna
vertebral

• Nujio ts’iñi’ib’ili ngeje yeje yo jango kjogü nu kjii kja inrreño kja nu bixiga.
• Kja nu bixiga b’ili ngeje nu ts’ütr’ñinge k’a pes’i nu b’ilu, nunu ts’ütr’ü so’o
ra nok’ü ma ga nizhi nu b’ilu.

• Nu ñi’ib’ili ngeje nu ch’unübi kja nu bixiga a xes’e kja inzero; kja nu nrrixu
edyi k’o nziyo ts’edyi k’a na maja kja nu xogü a xes’e kja inzero bextr’o kja
nu matr’ogü. Nu k’a kjaa pjongü nu b’ili a xes’e.

Kja yo b’ezo edyi dyech’a jñincho ts’iedyi, xogü ga ma a xes’e ko ind’aa. Pes’i
k’o yeje ts’ib’ëpji, tunü nu b’ili ma na chempibi ints’aja ñeje yo ts’izambo.

Nu xinzero, ngeje xe d’aja k’a pjos’ü ra pjongü

Nu xingero ngeje nu xe d’aja nu mazi na nojo kja inzeroji; nu k’a kja pos’ü
ñeje pjorü yo pe’e a mboo, kjanu jok’ü  inpaja nu nzero ma jäb’äzi nrreje,
ngeje ma pjongü yo dya kja dyezeji kja inzeroji.

Nu xinzero pes’i ko jñii ts’ib’itu: nu xes’b’itu ngeje nu b’üb’ü a xes’e; nu
nrreb’itu ngeje nu b’üb’ü a nrre ñeje nu mbob’itu ngeje nu b’üb’ü a mboo.
Nu jäb’ä nrreje ngeje nu únü nu janrreje nu k’a b’üb’ü kja nu ts’ib’itu a nrre
nujio dyanrra ñets’e na joo exigentr’o nu ts’ixitr’i k’a xinch’i k’a kjuarü a xes’e
kja nu xingero kja d’aja ts’ipotr’ü nu jango pedye nu jäb’ä nrreje.

Poro sudoríparo

Conducto sudoríparo

Corpúsculo
de Meissner

Glándula sebácea

Fibra nerviosa

Músculo erector
de pelo

Bilbo piloso
Glándula
sudorípara

Folículo
piloso

Tejido
adiposo

Xijñi

Epidermis

Dermis

Hipodermis

Nu jänrreje ngeje nu d’aja ts’ireje k’a pedye ma na mpaa ñeje ma jämpaja nu
jango gi b’üb’ü ñeje ma pëpji na punkjü inzero, yo ts’ütr’ñinge únü na
punkjü paja kja nu pjongü kja inxinzero. Nu janrreje ma pjümpaja, jötr’ü
inzero. Nu inzero yo ntee pes’i na punkjü nrreje ngeko ra únü na punkjü
jänrreje, soo ra sech’i yo me na mpaa.

K’a d’aja ntee k’a sii na punkjü nrreje inrreño pjongü na punkjü ma ga ma
pilu. Nu ma d’aja ntee k’a me b’ügü k’a na jiäb’ä nrreje, b’ezhi nrreje nu ma
ga kjanu dya kja nrra pilu.

Pjeko ra tsa’a ma nu ñib’ilu kja inzeroji dya kja ra pëpji.

Dange ya gi dyärä ge yo mamaji ga kjaba:

• “... Me ri ne’e ra ma pili, me nrrametr’o ga pili…”
• “ …Nziga ma pili, me zärä ñeje me na ü’ü… “
• “… Me na ü’ü kja inximatr’a dya soo ra pili…”
• “... Mendi potr’ügo, nziga ma pili ri pili kjii...”

Mamaji kja ngunxorü jango ga kja k’a d’aja ingijeme nu ñib’ilu nu k’a
jo zoo yo inbedyi o nujio kara nu jango gi b’üb’üji, jango gi únüji
ngenrra. Jango ga jok’üts’ü.

Zopjü nu ts’ixorü

Ingijeme nu ñiib’ilu

Nu ñib’ili kjaa yo me na joo kja inzero, pjongü yo dya kja dyeje. Ngeko na joo
ra paraji k’a d’aja yo ngijeme k’a soo ra s’omb’ü nu jango ga pëpji.

B’üb’ü  ts’irojo kja inrreño ne ñeje kja nu tr’ogü. Yo gi soo ngejio: 

• Na uu a nrrüb’ü kja inxütr’ü (rreño)

• Na üü ñeje me zärä ma gi pilu

• Nrrametr’o ri ma p’ilu

• Ba dyoji kjii inb’ilu

• Pjäntr’ä a xes’e kja inchoo, indyee o inkua’a,
ma gi ñanga.

Nuts’k’e so’o ri sodyege kja nu ñib’ilu ma:

• Ma gi sii jñech’e k’o dya d’akü  nu ätr’äntee

• Ma dya kja b’üb’ü nrreje kja inzero ma gi nzhok’ü ñeje ma d’akü d’iji

• Ma gi sii na punkjü: yo jñonü k’o me na ii, na punkjü oo, ts’exo ñeje b’aa
ñeje tenxe yo ixlulu.

• Ma mazi kjats’ü k’o nujio dyaja ngijeme nziga kjaa nu kjins’ñikjii ñeje nu
okjii.

S’onrreño

Nu s’onrreño ñeje yo mazi soo yo nrrixu. Ma kjogü nujio, yo rreño me
pjäntr’ä. Nu ngijeme nu kjapü dyanrra ra pili o dya pili. Nu soonrreño me únü
yo ts’itr’i ñeje yo tr’ii.  Ma ga kjanu soo ra únü na punkjü jñech’e. Nu ngijeme
kjapü ra ts’akjuana nu kjins’ñikjii, nu dyanrra ra b’ob’ü inm’üb’ü ñeje ra
pjäntr’ä nu pjänxepjo.

S’onñib’ilu

Ngeje yo ngijeme yo mazi kjogü yo pjüt’ü
ngeje yo ts’idyoxü k’o b’üb’ü kja nu bixiga o
kja nu uretra. Nujio mazi únü ngeje yo
nrrixu; nujio ts’idyoxü ngeje yo ba dyojui
kja inpjojo. Nujio soo ra zätr’ä kja inñib’ili
ma ya ne ngarü ga pojo yo nrrixu ma
tr’its’iji a nrrüb’ü ga ma a xoñiji.

Nujio gi so’o ma ga s’onk’ü inbixiga
ngejio: mengi nee ri pili, na ü’ü o zärä ma
gi pilu, nrre ba dyojui kjii nujio jango gi
so’o ba dyojui k’o na ü’ü kja inxipjeme,
paja me na sëë gi soo ñeje me na ü’ü
tenxe inzero. Nu ma ga kjanu si’i na
punkjü nrreje ñeje ri ma pili tenxe ma
gi nee ri maa. Dya gi sech’i ma gi nee
ri pili, ri maa dadyi kja nu ngungijeme
k’a b’echi b’üntr’o.

Ts’irojo kja yo rreño o kja nu bixiga

K’a d’aja yo dyojui kja inb’ilu soo ra jmurüji kja nu mb’ezhi ts’irojo kja inrreño.
K’a d’aja nujio, soo dyarga nojo, so’o ra ts’as’ü inñii nu b’ilu soo ra pjütü nu
k’ünxpjeme. Nu nzero b’üb’ü ma pjongü ma ga pilu, nu ma na nojo, soo ra
xünsk’üts’üji pa ra soo ra ngüb’üji.

Nu otr’u ri soo ma dak’ü nu ngijeme ngeje ma me na ü’ü  kja inxütr’ü a xes’e
kja inximatr’a soo nrre na ü’ü kja inpeme kja yo b’ezo ngeje nu jango pjürü
ind’aa. B’üb’ü ma dya jezi ra pili. Ma ga mbürü ra pili jñets’e ts’ipotr’ü kjii.

Nujio xits’iji pa dya re pes’i ts’irojo.

• Ri sii na punkjü nrreje nu paa.
• Ri sii yo jñonu k’o pes’i yo na joo, nziga kjaa mu’u, dyok’a ñeje mbadok’a.
• Dya ri sii na punkjü jñonü k’o na ixi o me na ii.
• Ri ñomü na punkjü tenxe yo paa.
• Dyanrra ri sii na punkjü o.

Pa ra pepji na joo nu ñib’ili ñeje dya
ra zoo yo ngijeme ri tsa’aji nujio:

Ri pjorü inzero na jo tenxe yo paa; nujio nrrixu ma ngarü ra poji soo ra
nrits’iji a xoñiji ga ma a nrrüb’ü ngeko dya ra ngeme pjojo kja inmatr’ogü.

Ri sii na punkjü nrreje ngeko yo rreño ra pëpji na joo.

Dyanrra ri sii yo mbange, boreje ñeje yo jñonü ko na ixi.

Ma gi nee ri pili ri maa. Ma gi sech’i dya gi pili ngeko ga jñets’e nu ra
s’onk’ü.

Ri ma ñu’u d’aja paa nu kjëë nu ätr’ä ntee ñeje ri para yo ngijeme ko mazi
gi soo nziga kja nu okjii o nu kjins’ñikjii.

• Rreño: ngejio yo yeje k’o chejui kjüü b’üb’ü a nrrübü kja inpjeme, yo rreño
ngejio b’asü nu kjii nujio xinch’i kja inzeroji, juanü yo ra dye’e xok’ü yo dya ra
ts’apü na joo.

• B’ilu: ngeje d’aja ts’ireje k’a na k’axtr’ü k’a me na xii.

• B’ixiga b’ilu: kja k’o yeje: dye nu jango jmurü nu b’ilu ma ra mbos’ü nu ñib’ilu
soo ra pjongü kja inzero.

• Jango gi pjongü yo dya kjaa dyëë kja inzeroji

• Ma ra siiji na punkjü nrreje pjek’o ra ts’aa ma ra kjogü d’aja nrrame

• Soo ri teb’e ma gi nee ri b’ilu

• Pjenga gi soo ga kjanu

Nu ñib’ili ngeje nu ra
pjongü nrreje kja inzeroji
ñeje yo dya ga joo nziga
kjaa yo jñech’e yo ra
s’ong’üji inzeroji. Nu ñib’ilu
pes’i ko dyeje k’o nrre
ch’etr’jui ne chu’b’i rreño,
yeje ts’iñib’ili, nu ñib’ili ñeje
nu Ñi’ib’ili. Kja nu rreño
pes’i nu kjii. Nuji dyaja
pjongü yo dya ga joo. Kja
inxingero, ma jäb’ä nrreje,
nrre pjongü yo dya kja ga
joo ñeje nrreje. Ma gi kjüs’ü
injñü’ü, nu ts’inrrajma k’a
dya ga jo ñeje nrreje. 

• Nuts’ke mengi  b’ilu

Nujio ts’ütr’ñinge - jmunrrodye
nujio ne nzhodüji, na zezhiji ñeje ra mbok’üji

Juanu k’a d’aja indyoji k’a ra kjogü a xoñiji: xipji ra ts’aa k’o nrre naño
ga ñünü. Ontr’ü ra nrreñe, ra nzhüt’ü a nzhee, menda xok’ü a nzhoo,
ra uichi, ra mbas’ü k’a d’aja a nga, ra ts’ütr’ü a dyee ga ma xoñiji.

• Mamaji: jange ko b’üb’ü kja inzero jo mboxk’ü pa ra gi ñünü na punkjü
nziga kjaa a nrrüb’ü.

• Ma gi jñaa, gi nzhod’ü, gi zengate ñeje ma gi zoji ri ñünüji nujio b’üb’ü kja
inzero. Pa ri ñünü ne jiod’ü yo ts’ütr’ñinge ñeje yo nrrodye. Gi parage
jango ga pëpjiji.

Nujio madyee, nziga kja ko xe dyaja k’o xe b’üb’ü
kja inzeroji soo ra ñomüji ngeje yo nrrodye k’o
pjoxk’üji. Nujio ngeje yo nrre d’aja ga chäk’äji ma
dya ri pes’iji yo nrrodye yo chäk’ä dya ra soo ra
ñomüji ngeje ra ts’ütr’ü inzero. Pa ra ri ñomü yo
inrrodye, pjos’ü yo ts’ütr’ñinge ma ga ch’eb’i.

• Kja yo kuatr’üba jñanrra ñeje ri dyaxü k’a d’aja ts’ixinch’i k’a na mbaja
nujio chenrrodye yo mazi na joo kja inzeroji.

Jango nzi yo chenrrodye ko gi chotr’ü.
Jango ngeje ma ga ñünü inzero pjos’üji.

Ñiximo

Kjüanrrodye

Costillas
flotantes

Radio

Cúbito

Peroné

Tibia

Dyetr’ünü

Dyechimi

Nrrüxkala

Vértebras

Pelvis

Pubis

Fémur

Jñimo

Dyembala
Columna
vertebral

Dyüs’ü yo jo xits’iji kja ints’ixiskuama ya ri chets’pi  yo gi opjüji.

• Ñu’u na joo nu jango kuatr’ü inrrodye yo ntee ya ri pench’i kja inzero tsa’a
k’a ri chotr’ü nujio nrrodye:

Churu nziga yets’ui nujio onk’üji tsa’a k’a ri sätr’ä k’a ri mamabi yo na
joo pa ra tenxets’üji.

• Exigentr’o nu nrrodye intr’ankjii ko inñiximu.
• Pjeko nrre naño nziga yejui. Pjeko nrre chetr’jui.
• Nu inrrodye indyexütr’ü exingetr’o nu nrrodye kja injyojo.
• Pjeko nrre chetr’jui. Pjeko nrre naño.

Fémur Costillas Esternón

Omóplato Pelvis Jñimo

Vértebras cervicales Jyönrrodye Radio

Nu jmunrrodye nrre b’üb’ü ko
yo nrrodye, ts’ütr’ñinge ñeje
chenrrodye. Nu jmunrrodye
pes’i k’o 206 tr’anrrodye,
ts’inrrodye, manrrodye,
banrrodye ñeje ko dyaja k’o
nrre naño ga kjaa. K’a d’aja yo
kjaa nu jmunrrodye ra tsa’a nu
jango ga ne’egoji, k’a xenrro
d’aja kjaa yo ñünü k’o ri
ne’egoji ñeje ra mborü yo
b’üb’ü a mboo kja inzeroji
ngeko dya ra s’od’ü ma gi
ch’ogüji ñeje ma kjoko
yab’k’üji.

Jango ga kjaa k’a d’aja nrrodye
k’a b’üb’ü a mboo

Jiod’ü k’a d’aja nrrodye k’a na nojo ñeje
k’a kja ri dadyo kja ints’aja ts’iui. Dyok’ü
a nrre ya ri jñanrra k’a b’üb’ü a mboo.
Churüji nziga tenxets’üji nujio ra
dyonk’üji: Pjeko pes’i a mboo. Jango ga
kjaa

Zopjüji ya ri mamaji nujio na joo
k’o mama nu ts’ixorü:

Dya tenxe yo nrrodye me na me’eji. Nujio nrrodye kja intr’ankji, kja yo
madye ñeje yo dyaja nziga kjaa nujio: nrrukala, nu esternón ñeje yo
nrrodye jyojo.

Nu médula ósea me na joo ngeje nu jango ätr’ä tenxe yo ints’ib’itu nu
kjii. Ma ga te’e nu médula ósea,  yo nrrodye k’o na maja xe únüji kjii.

Nu ts’ütr’jmunrrodye soo ra s’od’ü ko nujio na punkjü ngijeme k’o
s’omb’ü kja yo chenrrodye, yo ts’ütr’ñinge ñeje nu médula kja yo
nrrodye. 

Pjeko kjaa ma s’omb’üji nu ts’ürt’jmunrrodye.

Dange ya gi dyäräge k’o mamaji nziga kjaa nujio:

• E Lola pes’i nu ünrrodye ñeje nrre na ü’ü a dyee.
• E Juana jo xipjiji pes’i chät’nrrodye, inrrodye kja intr’ankjii ya gi tr’ezetr’o.

Hueso
esponjoso

Hueso
compacto

Cavidad
medular

Pjeko xe dyaja ko ra s’onk’ü ints’ütr’ñingeji ñeje inrrodye. Dyus’ü ko jñii nujio:

Jango gi jñanrra ra s’omb’ü ma ga pëpji inzero, ma s’ombü nu ts’ütr’ñinge o
ma uátr’ü yo nrrodye.

Ma dyanrra ri si’i na punkjü oo
ma kja gi te’e soo ra mbos’ü yo
ntee soo ra zümü yo na joo
ngeko ra mbos’ü nujio inrrodye.
Ngeje yo na joo pa dya ra zodyeji
nu chät’nrrodye, ma ya ga
tr’anteji. Pa ra zezhi inrrodyeji ra
si’iji yo jñonü k’a pes’i na punkjü
yo na joo nziga kjaa nu: b’aa, nu
jmoo ñeje yo nrre naño k’ana k’o
na mbätr’ä inxii.

Ra pjorüji na joo nujio inrrodyeji

Nujio dyojui nrrodye, ts’ütr’ñinge ñeje yo chäkui.
Yo  nrrodye ngejio tuns’ü nu nzero ñeje
chäk’übi k’o yo dyaja.

Yo nrrodye pes’i nujio kjapü ra zezhiji na
joo ngek’o menda zii b’aa, nujio
ts’ütr’ñinge na joo ga ts’apü yo b’üb’ü
kja ints’inge yo jmoo, ngoñi, äjnä,
nzhüjnü ñeje muru yo pjünjuaja ñeje
k’o dyaja. Ma ga ñünü yo ntee dya
chejui k’o yo  uii, nziga d’aja pes’i
k’o kjapü ra ñünü nu jango karaji
ñeje k’o kjaji.

Ri mbeñe, ma re ñünü ri ts’aa na
joo. Nu jango mazi kjogü yo
nrrum’ü  ngejio: kja ngosibi, juajma ñeje
kja ñii.

Ma ra kjogü yo nrrüm’ü k’o dya ga punkjü ra kjapüji yo otr’ü ra
pjosüji, nujio ngejio:  ra kotr’püji nu jango pedye kjii, ra pechiji nu jango
xotr’ü k’o xabo ñeje nrreje.

Nu chät’nrrodye

Ma b’ezhi yo na joo k’o pjos’ü inrrodye ngeje ma soo nu chät’nrrodye. Nu
ngijeme ma ñets’e jango ga seb’i dya kja ga zezhi nu nrrodye ngek’o dadyi
ga uátr’ü. Nu ngijeme dya soo ri chotr’ü, dya jango gi soo na üü. Jestr’o ma
gi jñontr’ü ma ñets’e.

Nujio ri ts’aji pa dya ri soo nu chät’nrrodye.

Ri si’i yo jñonü k’o pes’i yo na joo.

Dya ri si’i na punkjü o ri jiezi nu paré, nu b’oreje ñeje nu tr’us’ü.

Ri ñünü na punkjü.

Ri nzhod’ü na joo, ma ri mimi o ma gi b’ob’ü.

Dya ri si’i na punkjü oo ma kja gi te’e ngeko ra zümü yo na joo ñeje k’o
ra mbos’ü inrrodye

Nu ünrrodye

Ngeje ma ga pjäntr’ä nu jango chäkä ko yeje k’o xe dyaja nrrodye, nujio ne
chu’u chenrrodye, soo ra mbürü ma gi edyi k’o nrre naño kjëë nujio mazi
s’omb’ü ngeje yo edyi 30 a 40 kjëë ngeje yo mazi s’omb’ü kja yo nrrixu.

Nu ngijeme nu, ngeje nu sok’üts’ü inbedyi o ngeje ma ga s’onk’ü nujio 
ts’idyoxü. Nujio ri soo ma ra mbürü nu ngijeme ngejio: nu ra pjäntr’ä, na ü’ü
o gi soo na pa’a k’a d’aja o xe dyaja kja yo chenrrodye nziga yeje nangarü kja
inzero, me na zezhi kja yo chenrrodye ma gi ñanga, dya kja nrra ra jyük’ü,
dak’ü paja o dya ga joo gi soo tenxe kja inzero.

Nujio ri ts’aa pa dyanrrarga üü nu ünrrodye

Ri soya, dya ri pëpji, dya ri ñünü na zezhi.

Juanch’argi ñünü, ra mboxk’üji ri nzhod’ü ngek’o ra ts’ütr’ü inzhas’ü.

Yo jñontr’ü

Yo jñontr’ü ngeje ma ga chäd’ä inrrodye, soo ri para na joo jango b’üb’ü k’a
na ü’ü.

B’üb’ü yo na punkjü jñontr’u ngeje yo: ma chäd’ä, nujio ne ra mama dya
tr’ich’i tenxe nu nrrodye ñeje ma yo nrre nrrodye jo tr’ich’i nujio soo re
jñanrra nu jango jo s’od’ü inxinzero.

Ma je ga kjanu nu jñontr’ü, ma dya ra nu’uji na joo dadyi soo ra
s’omb’ü.

Nujio mazi kjogü kja yo ntee k’o pes’i na punkjü kjëë, yo dya kja pes’i yo na
joo kja inrrodye dya kja ga zezhi. 

Fractura
conminuta

Fractura en
rama verde

Fractura
expuesta

Nujio soo ra kjogü ma pjenrre kjaji, bügüji, eñeji ñeje ma pëpjiji. Ma ga kjanu
nujio mazi kjogü ngeje yo ts’itr’i o yo tr’ii.

Nujio ri tsa’a ma gi jñontr’ü

Dya ri jiezi ra nanga nu jñontr’ü o ra ñünü a nangarü ri pench’i na joo
ngek’o dya ra ñünü.

Dya ri tsa’a ri ts’apü na joo inrrodye ma dya gi para mazi ri s’omb’ü.

Ri jiütr’ü ko ts’iki nrraxiche k’a dyaga pizhi ya ri jiütr’ü ko b’itü,
ts’imbayo, ts’inbütr’ü o ts’intr’ümü.

Ri pech’e na joo nu jango jo chäd’ä ñeje nu jango dyogü ints’inge. Ri
pjorü dya kja ra jñünk’übi kja inrrodye k’a tr’ich’i.

Ri xipji ra mboxk’üji dadyi nujio ntee kja yo ngungijeme, ma dya ra soo
ri sidyi nu kjogü nrrümü kja d’aja ts’ingama k’o ri dyätr’ä ko b’itu, k’o
d’aja nrraxiche o d’aja ngoxtr’i.

Mamaji yo mazi na joo ko gi zopjüji kja nu ts’ixorü.

• Dyätr’äji k’a d’aja pamajñaa nu k’o jo kjogü pama pama ya ri mama 
jangorga kjapüji pa dya kja ra kjogüji.

• Jizhi nujio gi mama kja inbedyi o yo kara nu jango gi b’üb’ü.

Nu ts’ütr’jmunrrodye
kjapü ra soo ra ñünü ñeje
ra tsa’a k’o nrre naño
ts’ib’ëpji. Nujio nrrodye
pes’i k’o nziyo k’o kjaa na
joo: tus’ü inzeroji, pench’i
na zezhi tenxe inzeroji;
pjorü yo b’üb’ü a mboo
nziga kjaa, nu mbenkjünü,
nu m’üb’ü, yo jyojo ñeje
yo rreño ñeje k’o xe dyaja
k’o soo ra s’omb’üji ma ga
nrrogü o ma ga yapk’üji;
ätr’ä ts’ib’itu kja inkji’iji
ñeje pes’i yo na joo ñeje
xebo.

Ma gi ñünü pjos’ü
inrrodye pa ra zezhi ñeje
ra mimi na joo.

Frida Kalho. Nu tuns’zero u’atr’ü.

Ts’ixorü

Na punkjü yo b’üb’ü kja inzeroji nujio ngejio: nu ngüjñonü, nu
xinch’ñikjii, nu kjüsñü ñeje nu ts’ütr’ñinge ñeje k’o xe dyaja... Pes’i
k’o dyaja k’o dyee pa ra mbara yo b’üb’ü kja nu xoñijomü.

Ya gi jñanrra, me
ni jiod’ü inchoo
ngek’o ri para
pjek’o b’üb’ü kja
nu xoñijomü. K’o
nrre k’o paa dya gi
jod’ü inchoo pa ri
mama pjek’o
ngeje k’o b’üb’ü
kja nu xoñijomü.

Mojo ra nujii:

K’o dyaja jyod’üji yo naño: jñonü ñeje yo ts’ireje yo dya pjek’o ra
ts’ak’üji. Nujio nrre naño nza kjaa: nrrojo, ne nrrodye,jüxüza’a, yo na oo
ñeje nu nrreje yo lulu.

Nrreze k’o ri pos’ü d’aja bit’ü a zhoo k’o indyoji dya re xipji pje ni mbeje.
Unü ra mb’ünsü, ra ngak’a o ra zo’o ngek’o ra xits’i pjek’o ngeje.

Mamaji , janzi k’o gi mamaji na joo, jango gi ts’apji.

• Zonü pjembe k’o  kjogü ma ri neji ra paraji yo b’üb’ü nu jango ri
karaji ñeje dya soo ra janrraji. Soo ra  paraji pjek’o ngeje, pjek’o ri
kjaji pa ra paraji pjek’o ngeje.

Jñüs’ü  k’o gi mamaji:

Nujio  pes’i yo me para
Ts’ich’a k’o pjoxk’ü pa ri para nu xoñijomü

Chjurü nujio onk’üji:

Nujio ro kjaji a nrrüb’ü, pjembe k’o mazi jo mboxk’ü pa ri para k’o dya gi
jñanrra

Opjü kja ints’ixiskuama otr’ü ri jñüs’ü k’a mazi jo mboxk’ü pa ri para k’o
dyaja ya ri dyüs’ü nu k’o dyanrra mboxk´ü.

1

2

Pjek’o mazi ne jiongüji nujio para. 

Pjek’o ra dyets’k’e  nu k’o gi kjaa pama pama.

Sotü kja nu ts’ijuarü nujio:

Nujio para Pjek’o ra dyets’kjo yo

Püns’xiñu

Nu para

Nu so’onkimi

Nu ära

Nu janrra

Dyets’kjo pa ra para ma dya s’od’ü  yo jñonü. 
Ñeje yo...

Dyests’kjo pa ra para ma pjek’o na
Paa o na jotr’ü ñeje  ma ra...

Zopjü nu ts’ixorü ñeje ri  ñu’u yo dyonk’üji a nrrüb’ü.

Soo ra janrraji yo b’üb’ü kja nu xoñijomü k’o nujio
pjoxk’üji ra paraji. Nujio ngejio: nu nrrajma, nu
para, nu so’onkimi, nu puns’xiñü ñeje nu ärä, nujio
pjoxk’übi ra sooji yo ri neeji ñeje k’o dya ga joo ra
ts’ak’üji.

Ko nujio soo ra janrraji yo b’üb’ü nu jango ri karaji
ñeje yo ntee k’o ri neeji, ra únüji ngenrra ma na
zoo, jango ga kjaa ñeje ma na joo yo ri janrraji.
Soo ra sooji ma na paa, ma na see, ma enje dyeb’e
ñeje ra únüji ngenrra jango ri karaji. Soo ra äräji
k’o zünü ñeje yo tojo k’o b’üb’ü kja injñiñiji. Soo ra
soonkimi k’o jñonü ñeje k’o ri siiji nu jango ri
b’üb’üji ñeje ra puns’üji jango ga jiärä yo nrrajna
ñeje k’o ri neji.

Churü nujio ra dionk’üji: jango ga pjos’üji ga pëpji nujio ts’icha para ngek’o
ra karaji na joo kja nu xoñijomü, jango ga pëpji, dyüs’ü k’o ya gi tsogüge.

Ra pjos’üji nrre ri yejezüji. Nziga d’aja yo yeje ra ts’aa nziga kja yo para.
Nuijo dyaja ra nrrürüji nujio ra dyonk’üji nujio jo xipjiji yo nrre yeje.

Jñanrra na joo nziga kja yo:

Nu janrra: Ngets’ko nu janrra ri
b’üb’ügo kja yo choo. Dya ga joo ga
so’ogo ma yab’güji, nu xijomü ñeje
yo ts’ikits’dyoxü nu ko ba enje kja yo
dyee.

Nu ärä: Ngets’ko nu ärä, ri b’üb’ügo
a mboo kja nu xirgo, ma ri jiozügo
dya ri dyärä ma jñaa yo ntee. Pa ri
pjok’ügo ri pech’eji na joo nujio xirgo,
dya pjeko ri pjotü, dya ri para ñeje nu
yürü na jense.

• Pjenga na josgo.

• Jangorgi pjok’oji.

• Jango ri b’üb’ügo.

• Pjeko s’ongügo.

• Jangorga pjos’ügo yo dyaja ko
para.

Ñu’u kjanu nu jango kuatr’ü inzero yo ntee nu
jango ba enje nujio Para.

Dyätr’ä kja ints’ixiskuama nujio
mamaji na joo.

Nujio para soo ra dyonk’ügoji yo

Jñanrra nu kuatr’üba ya ri mama
jango nzi yo menrrojo k’o b’ob’ü.

Chets’pi yo mamaji  tsa’a k’a ri xipji
yo dya cheb’i.

Jango gi únü ngenrra, nujio incho’oji
dya janrra na jo.

• Ma gi pa’a kja nrrañi, mange gi jñanrra nrreje na jee b’üb’ü kja nu ñii, dya
meme k’o.

• Nujio mamaji ma ngarü ne chuu ts’ijñeje.
• Nujio kjog’ü  ma ñets’e kjogü ts’inrrajma k’a me na paa.

Nujio inparaji ngejio: nu janrra, nu
puns’xiñu, nu para, nu sonkimi ñeje nu
ärä. Nujio para je b’üb’üji kja yo choo,
yo xirgo, nu xiñu, nu tee ñeje nu
xingero. Na joo ri pjoru ngeko na jorga
karaji kja nu xoñijomü.

Nu mbinzero
nujio pjosü kja inzeroji

Janzi k’o mezhe k’o kjogü ma gi sooge k’a ra zak’a ma gi pench’i  nu
k’o na paa ñeje ma gi kjüs’ü indyee ma gi para d’aja ñidye janzi mezhe
pa ri soo k’a na ü’ü. Pjek’o mbe k’o ya kjogü gi mbeñe pjek’o ts’aa
dadyi, jangorgi mamage nu k’o ts’aa dadyi.

Potr’püji nu k’o xits’iji k’o indyoji. Opjü kja  ints’ixiskuama nu  k’o
mamaji na joo .

Nujio chunubi k’o na joo ga jña’aji

Nu binzero, ngeje yo me s’ezhi ma chüjnü ma ga jñaji k’a para nu dya yo
ntee. Angeze, yo mamaji me kjogü dadyi kja yo dyaja.

Jñanrra  nu  kuatr’üba nu jizhi yo na joo kja nu mbinzero.

Dya ga zezhi, tsa’a na joo.

Nujio mbinzero, dya ch’ebi yo dyaja ko’b’üb’ü na joo soo ra ts’aji na
punkjü. Nujio ri pes’iji ma musk’üji ngeje yo ra pes’iji tenxe yo kjëë ko
ra mimiji. Nujio b’üb’ü k’o dyaja k’o ra nrruu ma ra kjogu yo kjëë.

Yo nrrümü ñeje k’o dyaja nziga kjaa nu paré, nu tr’us’ü ñeje yo
so’opjiño, potr’ü na punkjü yo kjak’üji na joo. Na joo dya ri si’i yo,
ngek’o dya pjeko ri ts’aa.

Sistema nervioso

Tuta

Cerebelo

Dyexütr’ü

Nervios
lumbares

Nervio
ciático

Nervios craneales

Nervios
cervicales

Nervios
dorsales

Nervios
sacros

Nujio xipji k’o mbeñe kja nu mbinzero.

Jñanrra nu kuatr’üba.

Jango gi mbeñege ga xipjiji yo jñaa.

Nuts’koji ri pes’iji na punkjü yo mbinzero.

Gi parage dya b’üb’ü d’aja ts’ik’its’iedyi kja inxinzeroji, ts’ütr’ñinge ñeje
yo nrrodye, k’a dya ch’ebi yo na punkjü mbinzero.

Tenxe nu mbinzero pes’i na punkjü ko ch’ebi yo ts’intr’ümü yo xinch’i
tenxe kja inzeroji ne chuu mbingero. Tenxe yo ri janrraji, ri äräji, ri
puns’üji, ri ne’eji ñeje ri tr’od’üji, pjezhi na punkjü yo ñets’e k’o nzhodü
nrreze nujio inparaji satr’a kja indyexütr’ü ñeje kja yo dyaja nziga kja nu
mbenkjünü. Nujio pes’i tenxe nujio jo mamaji. Nziga säjä nu mamaji
mbeñe dadyi kjanu nrrüt’ü dadyi. Nu mbekjünü, nu pes’kjünü ñeje nu
dyexütr’ü pëpjiji na punkjü ngeje nu jango ba säjä kja nu mbedye tenxe
yo pjenrre mamaji.



Dyonü inbedyi ñeje yo kara nu jango gi b’üb’üji ya ri jmütü yo mamaji
ya ri churü nu k’o ra dyonk’üji a xoñiji. Ya ri dyüs’ü nu k’o jo xits’iji kja
ints’ixiskuama.

• Pjeko ma ngijeme k’o gi parage ra s’onk’ü inbingero.

• Pjeko ra ts’aa yo ngijeme kja inzeroji.

• Pjeko ra kjaji pa dya ra sodyeji.

• Jango ga s’omgugoji yo tr’us’ü, yo paré, yo jñech’e ñeje k’o xe dyaja ma
ga pëpji nu mbingero.

Chets’piji ya ri mamaji nujio jo xits’iji.

Nujio kja’a a mboo nu mbingero. 

• Ya gi injige d’aja paa k’a gi su’u k’a ri jiombeñe k’a ri ts’osü injñü’ü.
• Ya gi xipji inm’üb’ü jingo ra dak’ü ñeje jango iyo.
• Ya gi xipji ra ñomü kja inxepjo.

Mamaji nu k’o gi opjüji.

Jiod’ü k’a xe dyaja ts’ixiskuama nu jango ba enje yo pjeko kja inzeroji
ngeko xe ra mimiji. Dyüs’ü kja ints’ixiskuama.

Ra paraji ko nujio ya kjogüzügoji nu nzero kjats’eje ko
nu mbingero k’a kjaa yo na joo, nziga kja nu kjüsñü,
nu xinch’ñikjii yo na joo jñonü nujio kjaa na joo.

Nujio meB’onrro Ignacio Madrazo Navarro ñeje e Rene Drucker Colín jo
chotr’üji nu jango ga ts’apüji pa ra jogü na joo yo ntee k’o zoo ngijeme.

Nu ngijeme dya ga jo ga ts’apü nu mbingero k’a s’omb’ü yo na joo kja nu
mbenkjünü nu k’a pjütü dyanrra ñünü na zezhi ñeje me mbii yo b’üb’ü kja
inzeroji, nujio ngijeme soo yo tr’antee k’o ya gi edyi 50 kjëë mazi soo yo
b’ezo iyo yo nrrixu.

Nu mbinzero exigentr’o nu ts’intr’ümü k’a
nzhod’ü tenxe kja inzeroji ñeje yo b’üb’ü a
nrre k’o ra nrrumpü ra mb’esi k’o ba säjä,
kja nu mbempe yo mamaji. Tenxe k’o ri
so’oji jizhi yo ñii k’o sätr’ä kja inmbenkjünü
ñeje kjanu dyexütr’ü, nrreze nu b’empiji yo
mamaji.Nunu ngeje nu ra jok’ü yo pjenrre
kja, kja inzeroji nujio ngejio: ma ñomü
inpeme ñeje yo inxepjo ñeje ma ok’ü yo na
paa.

Nujio ts’ib’itü k’o jok’ü nu mbinzero ngejio
mazi para dya soo pje ra ts’aa. Ngek’o ra
kjaji na joo pa dya ra kjogü nu nrrüm’ü. Nza
kja ma: si’iji nu xipjiño ngeje nu potr’ü nu
ts’ib’itü.                              

Nujio dyakja ñomü: inzeroji dya säja
yo ts’ike ñeje yo me na so’o

Zopjü nujio onk’üji ñeje ri chjurü kjaa ints’ixiskuama.

Gi äräge nu k’o mamaji ts’iuii, gi parage k’a d’aja yo ts’ik’i ts’iuii soo ra
ts’apü na so’o ñeje kjo  soo ra mbotr’küji.

Gi para ge k’o d’aja yo
Kjaji na joo                         

Mama nujio xits’iji

Zopjü nu ts’ixorü

Sobi k’a d’aja k’a ne chebi.               

Kja nu kjii b’üb’ü ts’ib’itu yo ne chuu
tr’oxkjii. Nujio kjaa ts’ab’ü yo ts’iui
k’o kich’i kja inzeroji. Yo tr’oxkjii
para nujio ts’iui,säji ñeje ra ts’ok’ü.

Ma ya bezhi k’o dyaja ts’iui yo
tr’oxkjii pes’i nu k’o ra mama jango
ga kjaji ñeje únü ts’ireje pa dya ra
jiëzi nu ts’iui ra ngichi na yeje kja
inzero. 

Ngek’o na punkjü ngijeme, nza kja nu tr’aräjnä k’a dya kja ra
so’oji, soo beti b’üb’ütr’o kja yo ntee k’o sodye ngek’o ra jyäbüji.

Mamaji k’o indyoji nujio ra dyonk’üji:
Jange k’o dyaja kja nu xorü, jñaa yo ts’ixorü nujio tr’oxkjii, pje ne ra
mama k’o nujio b’üb’ü kja nu ts’ixorü ñeje kja yo dyepjad’ü.

Nuts’ke gi parage ma dyaga joo
gi soo, nziga kja nu paja, nu
d’iji, nu üñi o nu üdyizi,nu
ponk’ue, ma me gi jejetr’o ñeje
ma mengi jejetr’o ñeje k’o
dyaja, ne ra mama k’o d’aja
ts’iui k’o ngich’i kja inzeroji.

Nu nzero pes’i na punkjü yo ra
ts’ab’ü yo naño ts’iui k’o ra
ngich’i nu xinzero ngeje nu
d’aja yo, nza kja yo xixiñu ñeje
yo ts’ib’oxü dya jezi ra ngichi yo
naño ts’iui, nu ja nee nu
pjändyizi dya jezi ra kjogü.

B’üb’ü k’o dyaja jangorga pjorüji inzeroji. Ja ngek’o dyaja k’o gi parage.
Jñus’ü k’o xits’iji ñeje ri mamaji k’o indyoji.

Yepe ri ñu’u kja nu xorü d’aja nu jango ga
mimiji, kja yo xogü Ra mbeñeji k’o...

Ñu’u k’a xe d’aja xiskuama nu jango ba enje yo naño ngijeme ngeko
ri churü nu k’o ra dyonk’üji yo ri opjü kja ints’ixiskuama ri mamaji k’o
yo dyaja ntee nujio ra xits’iji.

• Pjeko ma ngijeme gi parage k’a
mazi mi kjogü, nudya dya
kjanrra kjogü, pjenga.

• Pjeko ma ngijeme yo mazi kjogü
dya, k’o dya mi paraji mi jinkjo.

• Pjeko mbeje yo dyepjad’ü.

• B’üb’ü k’a d’aja xiskuama k’a
mama jango nzi ntee k’a ya ts’aa
dyepjad’ü ngeko dya kja nrra
b’üb’ü yo ngijeme o dya gi otr’o.

• Pjeko mbeje nu SIDA jangorga
pjorüji pa dya ra so’oji.

Zopjü nu ts’ixorü, yo ts’ikits’idyoxü

Nujio ts’ikits’idyoxü

Ri xipjiji ts’ikits’idyoxü nujio te’etr’o nu k’o dya soo ra janrraji ko inchoo.
Dyanrra ga nojoji, pa ri soo ri jñanrra ne jiongüji k’a d’aja jñeje ngeko ri
jñanrra na joo jango ga kja na nojo k’a ne chuu jñents’idyoxü b’üb’ü k’o nrre
naño ts’ikits’idyoxü «protozoarios, bacterias, levaduras, mohos y algunas
algas». Yo ts’ikits’iui ngeje yo kjak’ü ri soo yo naño ngijeme nrre ngejetr’o yo

ts’ikits’idyoxü yo xe te’etr’o o yo
dya kja te’e, nujio dya kjüs’ü
injñü’ü dya jñonüji nujio
soo ra mimi a mboo kja yo
ts’ib’itu yo te’etr’o k’o
dyaja nzero.

Nujio ts’ikits’idyoxü xe
b’üb’ütr’o tenxe a nangarü
ya ri chotr’ü dadyi nu jango
dya pje b’üb’ü. B’üb’ü ts’idyoxü
kja nrrajma, kja jomü, kja nrreje,
nziga kjaa a mboo ñeje a xes’e
nujio te’etr’o ñeje yo ntee. Nujio
kjüs’ü injñü’ü, jñonüji ñeje nrre

pjongüji dadyi yo dya kja ga joo. Nrre soo ra müsüji dadyi ko xe dyaja
ts’idyoxü.

B’üb’ü ko dyaja ts’idyoxü k’o kjapjü ra zodye yo ntee, yo ts’iui ñeje yo zaa.

Dya ga joo ra chunübi nujio ts’ikits’idyoxü ko nu ngijeme, nujio pjoxk’ügoji na
joo. Nziga kjaa k’o d’aja ts’ikits’iui k’a b’üb’ü kja indyü’ü nu zaa nziga kjaa nu
kjü’ü, kalito ñeje k’o dyaja.

K’o dyaja ts’ikits’iui b’üb’üji kja nrreje, a mboo kja ingujñonü yo ts’iui k’o sa’a
tr’ebi nujio pes’i yocheb’i ñeje pjiño k’o dya soo ra za’a yo ts’iui. B’üb’ü yo
ts’ikits’iui ra pjotr’ü o xe k’eme kja yo zaa ñeje yo ts’iui k’o ya nrruu.

Virus del SIDA visto con un microscopio electrónico

Ma ri jio yo ts’ikits’iui dyanrra ri pes’iji ts’inrrajma, nu jomü, dya kjanrrarga joo
nrre ra tr’eze kja yo tr’areje, nujio ts’iui dya ra soo ra jñonüji kja nu jomü me
ri bod’ü na punkjü yo ya ne nrruu.

Yo ri xorü yo ts’ikits’iui

Yo inxorü yo ts’ikits’iui soo ri para na joo
jangorgi ts’apü pa ra ri ts’üs’ü na joo injñü’ü, ma
soo na joo injñonü, ma gi jñonü na joo ñeje xe ra
müsüji k’o dyaja a ngezeji ñeje k’o xe dyaja k’o xe
te’etr’o.

Nu tr’ezi k’a pes’i nu jñeje yo soo ra ñets’e
jango ga kja na nojo nu ts’ikits’idyoxü yo kjakji
ra sodyeji.

Jñents’idyoxü sibi

Robert Hooke Antoine van Leeuwenhoek

Nujio jango ga kjapüji ngek’o yo ts’iui dya kja ra songüji

Ri otr’ü ri xiñe ma ri si’i yojñonü ñeje ma gi kjuarü gi pili.

Ri patr’ü nrreje k’a ri si’i.

Yo dyepjad’ü ngeje yo ts’iui k’o dya kja
ga zezhi o ya nrru’uji me na jo’oji ma
ngichi kja inzeroji kjapüji ra ts’aa ra
ts’ab’üji yo dya ga joo ga tsapü, pa ri
pjorü nu pa dya ri sodye ri ts’aji yo
dyepjad’ü.

Ri ñu’uji k’o ints’itr’iji kjo gi paraji ri
tsapü yo dyepjad’ü nujio ga kja nu yo
kis’i a nrrub’ü. 

Nujio dyepjad’ü k’o k’ab’ü yo ts’iui k’o
kichi kja inzeroji, ra kjapüji yo ts’itr’i k’o
edyi 12 kjëë ñeje yo tr’ante ñeje yo
nrrixu ma dya b’e nrrunte o ma pes’i
nziyo zana. Ra yepe ma edyi ts’ich’a
kjëë,yo dyaja dyepjad’ü pjoxk’üji pa dya
ra so’oji nujio: d’iji, nu ünrrodye, nu
üpaja ñeje nu pjänts’ürga.

Ri pech’e yo lulu ñeje yo k’ana k’o ri si’i.

Ri pes’i na jiaja nu jango gi b’üb’ü o nu jango gi pëpji.

Ri xaja ñeje ri pedye inb’itu k’o gi jee.

Dya ri chätr’ä a jmii yo ntee ko soo ngijeme k’a soo ra mük’ü.

Soo ra pjorgo inzero

Ts’ixorü 

Tenxezügoji soo ra pjorüji inzeroji. Nu jangorga kjapüji
ngeje yo ri paraji ñeje nu jango ga mimiji dya nrre ga
joo ga ts’ak’üji. Ma ra kjaji na joo yo b’echi b’üb’ütr’o
ngek’o dya ra soji yo ngijeme ngek’o ra mimi na joo

M’üb’ü, dya ri jiesgi,
Ngeje yo mazi ri nee.
K’a dya ra tuu ra xorü
K’a d’aja ngijeme k’a ya
ri para. Dya ra mimi

ts’iketr’o, Inm’üb’ü ri ne’ego.
Inpa’a ra ts’aa na joo K’a

dya ra z’äjägo yo dya ga joo. Para
pjorgo pes’i, K’a ra pëpji na joo

inm’üb’ü.

Mamaji ko indyoji nu k’o mama nujio ts’ijñaa.
Pjek’o ot’ü inm’üb’ü nu xopujñaa. Ngeje yo na joo k’o pes’i
inzero nu k’o ra mama janzi ñeje jangorga mimiji.

Inm’üb’ügo.

Ra jiod’üji yo na joo k’o ra kjaji

Inzeroji pes’i yo na punkjü yo pjenrre kjaa na joo. Pa ra pëpji na joo pes’i k’a
ra kjaji na joo. Ngeko ra mbos’ü inzeroji.

Mámaji pjeko ne ra mama nu jñaa nujio pjenrre kjaa. Pjeko ne ra
mama ma ri pes’iji yo pjenrre ri kjaji nu k’o dyaja. Jiod’ü pjeko ne ra
mama kja nu xiskuama nu k’a ba enje yo pjenrre mama ya ri dyüs’ü kja
ints’kixiskuama.

Mamaji b’üb’ü yo pjenrre ri kjaji, nuts’ke pjeko gi mamage. Dyüs’ü k’o nziga
kjaa nziga yeje yo pjeko nrre ri kjaji.

1

2

Soo pjeko ri ts’aa ma gi pes’ige yo pjenrre ri kjaji tenxe yo paa, pjenga.

Nu ngoo ma nuk’üji na joo k’a nu b’onrro
nujio pjenrre para matr’üji ra ne jok’üji yo pjenrre kjaji

ma ñonüji ñeje k’o kjaji na joo nu jango karaji.

Nziga dakje tu’uji kja nu B’onrro na punkjü ntee k’o pes’i nrre naño
ngijeme k’o dyaga joo ga ts’apüji jango ga mimiji. Na punkjü yo
ngijeme soo ra ts’asütr’oji.

Nujio pjenrre para na joo mamaji na joo ra xipjiji yo ntee ra ts’aji na
joo. Jo mamaji nu jango b’üb’ü yo ngumü dya ga joo nu jango piliji
dyanrra soo ñeje ma dya ñonüji na joo, ngeko dya ñets’e na joo
inzeroji.

Ma na poxü kja nu ngumü ñeje ma dya gi pech’e na joo ma ga kjanu
soo ri sodye, ñeje ma gi si’i yo jñonü k’o pes’i xebo, o na poxü o ma
pjeko nrre pebi.     

Nziga kjanu, ma gi si’i na punkjü jñonü yo ba enje kja yo xibote “k’a
dya ga joo” sonk’ü inzero k’o nu k’o pes’i pa dya ra sod’üji. 

Nu jangorgi ts’aa na joo ri ts’aa yo pjenrre kjaji kja yo jñonu ñeje ma
gi xaja, ma ga kjanu nee ra mama b’üb’ü na joo inzeroji. 

Nujio soo ra zätr’ä ma gi kjaa na joo kja jñonü, ma gi xaja, ma gi soya
ñeje ma gi eñe.

• Dyaxü yo na joo yo pjenrre ri kjaji k’o mama kja nu ts’ixorü a nrrübü jango
ga songüji inzeroji.

Jange k’o xe dyaja ko pjenrre kjaji k’o songüji inzeroji k’o gi parage.

Jange k’o yo pjenrre kjaa d’aja ntee. Jange k’o ra ts’apü ra zodyeji.
Dyüs’ü kja ints’ixiskuama pjeko ra ts’akji.

Zopjü nu ts’ixorü a xoñiji ñeje ri mama nu k’o jo xits’iji a nrrüb’ü.

Yo dyaja ntee pes’i yo pjenrre kjaji nziga kjaa yo:

• Si’i na punkju paré o tr’us’ü.
• Ma gi eñeji.
• Ma gi pjorü yo uii.
• Ma gi si’i yo pes’i xebo.
• Ma gi si’i yo jñonü k’o ba enje kja yo xibote.
• Ma gi si’i yo jñech’e k’o dya xitsi nu äträ ntee.

Nujio pjenrre ri kjaji pama pama ñeje yo ri yepeji pjezhi
yo pjenrre ri kjaji. Nujio pjenrre ri kjaji ngeje yo ri kjaji
pama pama ñeje jango na kjapüji ma pjeko nrre ri
äträji k’o b’üb’ü nu jango ga karaji. Ri xipjiji pjeko nrre
ri kjaji nujio songüji inzeroji ñeje ko dyaja ntee k’o
b’üb’ü nu jango ri karaji.

Zopjü na yeje nu ts’ixorü Nu ngoo ma nuk’üji na joo kja nu B’onrro ñeje
yo b’üb’ü a nrrübü jange k’o yo pjenrre ri kjaji songüji inzeroji ñeje jange k’o
pjoxk’üji.

Jangorgi xipjige k’a d’aja ntee jango ga kja yo pjenrre kjaji najoo. Jangorgi
jichi ra ts’aa.

Chets’pi yo jo xits’iji k’o nujio pes’i indyoji. Mamaji jange k’o yo pjenrre
kjaji kjaa yo ntee ko kara nu jango gi b’üb’ü, jange k’o na joo jange
k’o ra ts’ak’ü ri sodye. 

Ma dya ga joo ingumüji, ma dya pes’i nu
jango ra pojoji ñeje dya ga jñonüji na
joo, dya ga joo ga jñet’se ma me na
pjos’ü kja ingumü, dya pax’üji na joo
ngek’o kjak’üji ra sodyëji ñeje ma gi si’i
yo jñonü k’o pes’i xebo, ma na pjos’ü,
ma pes’i na punkjü yo pezhi ñeje ma gi
si’i na punkjü yo jñonü k’o ba enje kja
yo xibote  yo dya ga joo k’o kjak’üji ra
sodyeji.

Nu jangorga pjorüji pa dya ra sodyeji ra
mbaraji ra ñonüji na joo ñeje ra xajaji
tenxe yo paa. Yo na joo ngeje ma na joo
ga kja inzeroji.

Yo jñonü pes’i k’o na punkjü
k’o na joo ñeje k’o ne jyod’ü inzeroji

Opjü kja nu ts’ijuarü k’o gi si’i ma xorü, ma nrrempa ñeje ma nzhää, ri jñus’ü
k’o inpezhi nu k’o ne jyod’ü pa ra dyätr’äji.

Nujio ri sigo Inpezhi

Nujio gi si’i ma xorü

Nujio gi si’i ma
nrrempa

Nujio gi si’i
ma nzhää

Jiod’ü yo b’ezhe nu k’o si’i
kja yo dyaja jñonü k’a a
nanguarü. Ts’otr’ü k’o nu
xinch’i mama yo dyaja Gi
ñonü na punkjü k’o nujio
dyaja ñeje k’o naño.

Pjembeje k’o. Gi mamage
na joo ri si’i yo jñonü Nzii
ga jñii yo jmurü. Pjenga.

Zopjü nu ts’ixorü

Tenxe yo jñonü

Nrreze mi jinkjo nujio ntee k’o pjenrre para jo mamaji pes’i na punkjü yo na
joo kja yo jñonü nujio pjos’ü ra jok’ü jango ga pëpji inzeroji ñeje dya ra
zodyejji nujio jo ne chu’u pjos’nzero ma ga kjanu nujio ntee ya mbaraji yo
k’ana o yo lulu na joo ra si’iji pes’i na punkju pjos’nzero ma ra si’iji soo ra
mimiji na joo.

Jango ga xok’üji yo jñonü

Nziga d’aja yo jñonü k’o ri siji pes’i ko nrre naño yo na joo, ma ra chutr’püji
ñeje k’o nrre ri naño jñonü soo ra pes’iji k’o nrre naño k’o na joo k’o ne
jiongüji.

Nujio jñonü soo nrre naño rga xok’üji k’a d’aja nujio  jñiirga xogü:

• Yo k’ana ñeje yo lulu
• Yo ts’irechoo ñeje yo dyok’a
• Yo kjuu ñeje yo jñonu k’o dak’u yo uii k’o na joo ri sii.



Yo nrre naño k’ana ñeje yo lulu.

Pa ra pëpji na joo inzero, na joo ri para nujio jñonu k’o na joo nu jango ne
jiod’ü inzero yo jñonü pes’i na punkjü k’o me na joo k’o pjos’ü ra  te’e  na joo
inzero.

Ra si’iji tenxe yo paa naño jñonü, k’o dyaja ngeje yo pjiño k’o na mbezheje
ñeje k’o ba enje kja yo nzhünü  Nu  b’ezo dya ra jñuspü k’o ra zi’i, dya ra
b’ezhi k’o si’i, ra juanü yo pjiño k’o na joo ra zi’i, ma dya ra juanü na joo nujio
jñonü dya ra te’e na joo yo kara kja nu jñiñi ngeje ma :

• Ma dya ju’uji na punkjü tr’opjü
• Ma dya tomüji yo jñonü
• Ma dya pjechiji ra jñonüji na joo
• Ma dya potr’pü yo injñonü

Ma na joo ga jñonü k’o ri si’iji pama pama ra
mbesiji yo pjiño ñeje k’o nrre
naño ts’inge ma ri si’i yo
jñonü k’o dyeje ri sodye
ñeje yo kara kja
yo jñiñi.

B’üb’ü yo naño pjiño,
na punkjü lulu, ñeje
k’o na punkjü k’o
pjenrre si’iji, nu  b’ezo
soo ra juanü ngek’o ra
dyätr’ä na joo injñonü.

Yo k’ana ñeje yo lulu me na jooji pes’i na punkjü yo pjorü inzeroji ñeje yo
jñonü k’o nzhodü na joo kja inxepjoji, na joo ga zi’iji, pjongü yo dya ga joo
nziga kja yo xebo yo b’üb’ü kja yo jñikjii ñeje yo ts’ireje ko pedye kja nu
bixiga.

Yo ts’irechoo ñeje yo dyok’a

Yo ts’irechoo ngeje yo únü yo ts’ipjiño k’o pes’i inzi’i nziga kjaa nrrecho,
nrrexü, arro, cebara, bena ñeje k’o dyaja. 

Nujio ätr’äji xedyi, tr’omechi ñeje k’o xe dyaja. Nujio mazi si’iji ngeje yo
dyok’a ñeje yo mbengama.

Nujio dak’iji yo pjos’ü
na joo yo jñonü k’a
ne jiod’üji inzeroji pa
ra soo ra ñünü, ra
pëpji, ra eñe ñeje ra
mbeñe na joo, nziga
kjaa yo dyaja k’o na
joo pa ri te’e pa ra
potr’k’üts’ü ngeko
ra pëpji na joo
tenxe ints’ib’itu k’o
b’üb’ü kja inzeroji.

Yo kjüü ñeje yo jñonü k’o dak’ü yo uii k’o na joo ri si

Yo tr’akjüü nziga kja kjüü, ts’üü ñeje k’o dyaja ngeje yo jñonü k’o únü yo
pjiño, pes’iji yo xinrecho, ra si’iji na punkjü ngek’o ra jok’üji yo ri si’iji pama,
pama. 

Ma ri chutr’püji na punkjü k’o d’aja yo ts’irechoo sot’üji k’a d’aja jñonü nziga
kjaa nu ts’inge o nu murú, nrre pes’i inxebo yo uii ngek’o soo ra mb’esi na
punkjü paa ñeje dyanrra ga mizhi. 

Yo jñonü k’o únü yo uii ngeje yo: b’aa,ts’exo, murú, jmoo, ngoñi, mbange
ñeje yo xepjo, pes’iji yo me na joo k’o ne jiod’ü ra zi’i yo ts’ib’itu k’o b’üb’ü
kja inzeroji ngeko ra te’eji na joo. 

Nujio únü yo uii dyanrra ri sii na punkjü pes’i xebo k’a ra sonk’ü inzero ñeje
nu xinch’ñikjii. 

Tenxe yo pes’i xebo dyanrra ri sii na punkjü yo: xebo b’aa, manrrega ñeje yo
dyaja xebo.

Na joo ri sii k’a dyanrra ga punkjü ngeko ra mboxk’ü nziga kjaa:

Ra mbos’ü ra pëpji na joo inchoo, pes’i na joo nu xinzero ñeje dya jezi
ra sonk’ü inzero.

Pjos’ü inzero ra sii nujio na joo ñeje k’o ra mbos’ü inrrodye ñeje yo
s’ib’i.

Pjos’ü yo mbakjii ñeje ra mimi na joo nu xingero.

Pjos’ü ra pán’a nu kjii ñeje ra ts’aa nu tr’ogü kja nu xingero.

Yo xebo dyanrra ri si’i ngek’o dya ra pits’i dya ri pes’i na punkju ts’otr’ñikjii
ngek’o dya ri soo okjii, ingijeme nu m’üb’ü ñeje k’o dyaja k’o ra sonk’ü
inm’üb’ü.

A

Ma ga paraji k’o nrre naño jmurü, na joorga zoji ma ga pötr’püji ñeje ra
chumb’üji na joo yo jñonü.

Pa ri jñonü na joo nee k’a ri chutr’pü ñeje ri potr’pü yo jñonü, tenxe nujio soo
ra mboxk’üji na joo ma ri ätr’äji dyanrra ga punkjü jango ga kjaa na nots’ü
ma gi nrrixu o gi b’ezo, nujio b’ëpji k’o ri kjaji ñeje nu jango ga mimiji.

Dyüs’ü k’o injñaa yo nrre naño k’o b’üb’ü pjeko ne ra mama gi si’i ñeje gi
jñonü.

Nu padya paraji dya jextr’o k’a sii jñonü yo jñii xogü. Dya ne ra mama
k’a ri sotü na joo yo jñonü, nrre naño ngek’o ri pes’i k’a d’aja jñonü k’a
na joo ñeje k’a ra zoo k’a ri si’i dya ri ts’öpk’ü nziga d’aja yo jñii xogü.

Yo ri si’i k’o ne jiongü jango ga kjats’ü na nojo ñeje janzi kjëë gi edyi,
nu b’ëpji o ñeje yo pjenrre kja yo ntee ñeje jango ga zo’oji. 

Jango nzi k’o ne jionk’ü k’o ri si’i ngek’o ri nimi na joo

Jñanrra na joo nu jango kuatr’ü yo jñii xogü yo jñonü k’o b’üb’ü a
nrrüb’ü. Nziga yeje o jñii ntee mamaji nujio: 
Pjenga je ga kjanu ga xogü yo jñonü, pjeko ma jñonü b’üb’ü nziga
d’aja xogü. 

Pjek’o ne ra mama ma je ga kjanu.

Mamaji nu k’o gi paraji nu jango dya ga joo gi soo.

• Ma dya gi jñonü na joo

• Na pits’i

• Ma b’ezhits’ü kjii

• Dyanrra gi te’e dadyi o dya kja gi te’e.

• Ma sodye inxingero ñeje inxiñii.

• Ma dya ga joo ga ñets’e inzero.

Ma dya ga joo nu jñonü soo
ra so’oji na ü’ü ma gi pëpji
na joo ñeje ma gi xorü, ma
gi nee ri ts’age yo na joo
ñeje pa yo dyaja ntee k’o ri
karaji.

Zopjü nu ts’ixorü.

Ra jok’üji injñonüji

K’a d’aja nu jango ga kjaa ma gi si’i yo jñonü, soo ri pötr’pü k’a d’aja  ko xe
dyaja ntee ngeko nziga dats’koji soo ra paraji jango ga pëpji inzeroji ñeje
jange k’o ne jiod’ü ma ri chutr’püji ñeje ri pötr’püji yo jñonü ñeje yo nrre
naño ri totr’üji jangorga jñonüji na joo. Ngeko dya ra so’oji yo ngijeme k’o gi
soo ma dya gi jñonü na joo.

B’üb’ü yo ntee k’o pëpji na punkjü nziga kjaa yo pjenrre kjaa yo ätr’ä ngumü,
yo pëpji kja juama ñeje yo ätr’ä zaa. K’o xe dyaja ntee kjaji b’ëpji k’o dyanrra
ga jiüü nziga kjaa yo xopuntee ñeje yo xorü kja ngunxorü nujio mazi pëpji
inmb’enkjünü.

K’a d’aja nrrixu k’a nrrunte nee k’a ra ñonü na joo ñeje nu dadyo ntee k’a
b’üb’ü kja inte’embane.

K’a d’aja bedyi b’üb’ü k’a d’aja ntee k’a nee ra zii ñonü ma edyi jango nzi
kjëë ngeko dyanrra ra sod’üji na punkjü merio.

Ri paraji ma ri jñonüji na punkjü nziga kjaa yo xebo ñeje yo asuka soo ra pits’i
ma dyanrra ri ñonü dya kjarga jiüük’ü dyarga zets’i ñeje dya kja ri mäjä nziga
yeje yo soo ri sodye ma dya gi jñonü na joo, ngeko ri dyärä yo xits’iji ri ñonü
na joo, nziga kja yo nrrixu k’o nrrunte o yo jot’ü ints’imbane nujio na joo ra
jñonü.

Nujio ra xits’iji jangorgi sii na joo yo jñonü.

• Juanch’argi ñonü: b’üb’ü yo jñonü k’o pjürü ri sii k’o intee. Ma ri ñonü,
ints’iñi popjü ñeje pjürü ga nzüntr’ü ngeko ra soo ri ts’ütr’ü. Nutr’omechi,
nu xedyi ñeje nu arro ma dya gi ñonü na joo dya soo ra pëpji na joo
inpeme ñeje inxepjo.

• Ri jñonü na joo: nujio jñonü yo kjak’ü na joo ñeje na kimi, ra ne’eji na
punkjú ngeko ra zoo na joo yo jñonü, dya ga joo gi sii ma dya gi mäjä, ma
gi ud’ü  o ma mengi zonü.

• Dya ri sii na punkjü: ni ri d’aja jñonü dya ga joo ri sii na punkjü mazi ra
pëpji na punkjü inzero dya ga joo ga zo’o, ra kjogüts’ü na jiüü, ra zodye
inm’üb’ü, nu ts’ürga ñeje yo rreño nziga kja yo xe dyaja.

• Ri soya ma ri kuarü re ñonü: na joo ri soya k’o dyech’a ts’iedyi nu paa
ma gi kuarü gi ñonü ngeko inzero ra soya na joo.

• Ri maa ri ma pili: nziga kja nu jango ga ne’eji ma ga ñonüji jerga
kjaptr’ojinu ma ga piliji nujio nrre na joo ga ts’apü inzeroji.

Soo ra meyaji jangorga ñonüji ri pes’i nujio
gi para jangorgi ñonü na joo, dya ne ra
mama ri ñonü na punkjü, ri ñonu na joo nzo
nrre ri ts’ik’e nujio tenxe. Nujio ri si’i soo ra
jok’ü ma ra meyaji ra potr’pübi, ra ätr’äji na
joo yo b’echi  b’üb’ütr’o.

Ma gi ñonü na joo ri si’i yo ne jyonk’ü ma gi
edyi janzi kjëë ñeje ma gi nrrixu o gi b’ezo
ma gi b’üb’ü na joo, nu k’o ri ätr’äji ñeje yo
ne jyod’ü inzeroji, na joo ri si’i nzi ga jñii k’o
jmurü yo jñonü ri jñanrra kjo jo dyätr’äji  na
joo. Ma ra jñonüji na joo ngeje k’o ne jiod’ü
inzeroji ngek’o na joorga so’oji. 

Ra paraji ra ñonüji na joo ngeje nu ñii k’o xits’iji ra pes’iji ngeko xe ra mezhe
ra mimiji kja nu xoñijomü ngeko ra sodyeji ma ya ri ts’ipaleji,na joo ra mamaji
jangorga ñonüji ma sodyeji nziga kjaa ma so’oji nu okjii, nu kjins’okjii, nujio
pjenrre kjogü kja inm’üb’üji ñeje nu m’ük’üngijeme.

Ma na jiajats’ü na joo gi soo

Jñanrra nujio kuatr’üba

Bedyi 1

Bedyi 2

• Pjeko nrre naño gi janrra nujio yeje bedyi yo kuatr’ü a nrrüb’ü. Jange k’o
yepe kjaa ngek’o na jiaja ñeje dya ra zodyeji k’o kjaa k’o d’aja yo bedyi.

Bedyi Yo naño Nujio kjaji na joo

Bedyi 1

Bedyi 2

Zopjü nujio onk’üji ñeje ri churü kja ints’ikixiskuama:

• Jango gi mbeñege ma b’ezhi nujio gi kjaa na joo s’omb’üji inzeroji
ñeje jango ga mimi inbedyi 2.

• Pjeko ne ra mama nujio ri kjaji na joo ngek’o ra mimiji na joo pama
pama.

Zopjü nu ts’ixorü.

Nu ma na jots’ü ñeje yo na jiaja  

Pa xi ra mimiji ra nuji yo na joo, ra tr’its’iji ñeje yo otr’ü ra pjosüji. Ra kjaji na
joo nu jango ri karaji  ma gi nee k’o ra mimi na joo yo ntee ngeko dya ra
zodyeji.

Nujio ra tr’its’iji ngejio nu ngumü, yo jñonü, jangorgi pjorü nu nrreje, yo
ts’añab’ü ñeje yo pjojo.

Pa re chits’i na joo pesk’a re tsa’a pama, pama tenxe k’o inbedyiji tenxe k’o
re tsa’a dya ga zezhi. Nujio nrre ngijeme ñeje yo tu’u pes’i nu sok’ü nujio
ts’iui k’o kich’i kja inzero k’o ga dyoji nrrajma, nrreje ñeje yo jñonü k’o ri si’iji.

Kja yo jñiñi nu jango dya pes’iji nrreje, nu jango ra pojoji ñeje dya pes’i k’o
tunü yo ts’añab’ü, mazi dya mimijji na joo. K’o nujio soo ra mamaji ñeje ra
ts’aji ra jyod’üji yo arkate o yo tr’angumü k’o soo ra mboxk’üji pa ra dyätr’äji
nu jango ra pojoji, ra nrrus’ü ts’añab’ü ñeje ra jokji nu nrreje.

Nujio ra kjaji pa dya ra sodyeji

Ri pech’e pama pama indyee ñeje inzero.

Ri b’anü nu nrreje k’a gi si’i.

Ri dyätr’ä ñeje ri tsa’a na joo yo jñonü.

Ri paxü ñeje ri pech’e nu jango gi mimi.

Ri pjorü nu jango gi pes’i yo uii.

Ma gi pech’e inzero

Ma gi xaja pjongü tenxe yo dya ga joo k’o b’üb’ü kja inzero tenxe yo paa, ma
ri xaja pama pama na joorga ts’apü inzero.

Kja yo jñiñi nu jango b’ezhi nrreje, soo ri xaja k’o b’itu o tr’ebi.
Nujio ngeje ma gi jok’ü k’a d’aja tr’ebi o b’itu k’o ne jiaja k’o
nrreje ñeje xabo k’a re chotr’ü kja inzero. Nrrezek’u ri gantr’ü nu
b’itu o nu tr’ebi ya nrro ri yepe ri chotr’ü na yeje kja inzero a xes’e
ñeje a nrrüb’ü, ri pjorü pa dya kja xe ra xis’i nu nrreje k’a na poxü
nu jango ya na jiaja.

Na joo re xiñe ma dya be gi pjürü re jñonü ñeje ma ri
dyätr’ä yo jñonü, ma ya kjuarü gi pili, ma ya gi chitsi k’a d’aja
ts’itr’i ma ga pili o ma gi pench’i k’a d’aja ts’iui. Ri chotr’ü na joo
nziga d’aja inñidye ñeje inxojo. Na joo ri pes’i inxojo k’a dya ra
maja ngeko ri mimi na joo.

Ri pech’e ins’ib’i ma gi kuarü gi jñonü ñeje yo jñonü k’o keme kja
ins’ib’i kjapü ra mech’i ñeje ra zodye inb’isapjü. Ma gi pech’e na
joo ins’ib’i soo ri ts’apü k’o d’aja pech’s’ib’i, k’o d’aja ts’ib’itu k’a ri
pos’ü kja inñidye o xedyi k’a ya zatra.

Ma gi kjuarü gi xaja, na joo ri jiee yo b’itu k’o na jiaja. Na joo ri
pedye k’o nrreje ñeje xabo nujio b’itu ya ri orü kja jiarü ri jiezi ra
dyotr’ü. Ma ga kjanu dya ra jiek’e yo tr’oo.

Nujio xits’iji ri tsa’a ngek’o ri pes’i na jiaja inzero.

Nu jangorgi ts’apü nu nrreje

Nu nrreje me ne jiongüji dya jextr’o k’a ra siji, nrre ne jiod’ü pa ra xaji, pa ra
äträ yo jñonü, ra xib’iji yo yeco, yo jmomü, yo b’itu ñeje pa ra pech’eji
ingumüji, ri tumü kja nu jomü ñeje ri ts’apü ra ngara na punkjü yo ts’iui k’o
b’üb’ü kja nu ngumü.

Pa ri si’i nu nrreje, ra nu’uji na joo kjo na jiaja, dya pje ri yüd’ü, yarga kimi, ya
ri pes’i ts’idyoxü, ma dya ga kjaba nu nrreje ngeje na poxü.

Nu jangorga jok’üji nu nrreje

Ri b’anü k’o jñii ts’iedyi nu paa k’a d’aja
ts’iyeco k’a na jiaja.

Ri xispi nu tr’oxk’üb’itu, ri chamba ko
d’aja ts’ijuañi k’a na jiaja, ri jiezi ra soya
ko 30 ts’iedyi nu paa.

Ko nujio xits’iji jangorgi ts’apü dya ra soo ri
sodye nziga kjaa nu diji, nu pjänts’ürga ñeje yo
dyaja.

Nu jangorgi ts’apü na joo yo jñonü

Nujio jñonu soo ri poxk’ü nrreze ma gi tumü, ma gi tunü, ma gi ätr’ä ñeje ma
gi kjaa.

Ma gi ätr’ä jñonü ri xiñe na joo, nujio inpezhi nrre ba enje na poxü ma b’echi
buntr’o yo ts’iui kja nu ngumü o ngoo, mörö ñeje ko dyaja nu jango gi ätr’ä
yo jñonü.

Nujio ri tsa’a ma gi ätr’ä yo jñonü

Ri xiñe na joo ñeje yo gi pes’i pa ra ri dyätr’ä yo jñonü.

Ri dyok’ü inxojo.

Ri dyätr’ä yo jñonü k’o nrreje ko na jiaja.

Ri ts’apü ko nujio gi tomü kja nrrenrra o nu jango únüji k’a kjaji na
joo.

Ri ts’omü na joo yo jñonü.

Dya ri jeje o ri jens’e a xes’e kja yo jñonü, ri ts’otü intee ko d’aja
ts’imbayo.

Ri xiñe ma ya gi kjuarü gi jense o gi jeje.

Ri ñonü kja ingumü. Ma dya gi si’i kja ingumü ri juanü nu jango
kjaji na joo yo jñonü.

Ma na jiaja kja ngumü

Ma na jiaja kja ngumü nujio soo ri ts’aa tenxe yo paa, nunu ngeje nu ri mimiji,
ri injiji ñeje ri jñonüji. Nu ma ga kjanu kjapü na joo yo ntee ko kara. 

Nu jangorgi ts’apü na joo nu jango gi b’üb’ü

Ri ñu’u na joo kjo ñets’e na joo ñeje ko soo ra ngichi nrrajma, k’a
jezi ra ngichi nrrajma k’a me joxtr’o.

Ri pech’e nu jango gi nzhod’ü ri paxü tenxe yo paa.

Ri pech’e nu ngos’ib’i ñeje nu jango gi pojo d’aja paa nu ngoo. Na
joo ri ts’apü ko yo: dyeñii, nrreje, xabo ñeje nu tr’oxk’üb’itu na ne
jiod’ü.

Ri pech’e nziga ñanto zana, nu jango gi xich’i nrreje ngeko dya ra
sod’ü, ra kjomüji na joo.

Nu jangorga ts’apüji yo ts’añab’ü

Nu ts’añab’ü ra kjapüji na joo ngeje nu
jango te’e yo ts’iui ñeje ko dyaja ko dya ga
joo ga ts’ak’üji, nu ts’añab’ü ma ga s’od’ü
pjongü injñüü k’o dya ga joo ga yüd’ü
s’od’ü nu jango ri karaji, me teñe mörö
ñeje ngoo. Ngeko na joo ra kjomüji nu

jango ri pes’iji.

Ma na jiaja yo uii ngeje yo ntee ko ra ts’apü

Ma na jiaja yo uii ngeje yo ntee ko ra ts’apü. Nujio ts’iuii ri pjos’üji nu jango ri
karaji soo ra pech’eji na joo ma jio soo ra pes’iji na punkjü ngijeme. Ri jiod’ü
nu jango ra mimits’eji ngek’o ra soo ra jñonüji, ra piliji ñeje ra pojoji, ngeko ra
pes’iji na jiaja ngeko dya ra s’ongüji.

Nu jangorgi ts’apü na joo kja yo ts’iuii k’o b’üb’ü kja nu ngumü

Ri xatü yo ts’iuii. B’üb’ü xabo ko potr’ü yo öö, yo tr’oo ñeje k’o xe dyaja.

Ri dyeb’e pama pama nu inxidyo yo dyoo ñeje yo mixi ma me togü inxii.

Ri pech’e inb’ili o inpjojo ko nu tr’oxk’üb’itu.

Ri ts’apü yo dyepjad’ü k’o ne jiod’ü yo ts’iuii.

Soo ri ñu’u  nu ts’ixorü 1 kja nu xorü 1.

Nu jangorga mimiji.

Na joo ra kjaji yo pjenrre ri kjaji ngeko
ra mimiji na joo dya ra sodyeji. Ra
pech’eji pama pama inzeroji, kja
ingumüji ñeje nu jango ri karaji ngeko
dya ra sooji na punkjü ngijeme.

Zopjü nu ts’ixorü.

Nujio na joo k’o kjak’ü ma gi eñe

Nujio ntee ne jiod’üji k’a ra ñomüji. Nu ñomüji pjos’ü tenxe yo b’üb’ü kja
inzeroji ngeko ra pëpji na joo. Ma ga ñomüji nu kjii xinch’i na joo; yo
ts’ütr’ñinge ñeje yo chekui kja yo nrrodye, yo jñonü si’iji na joo, yo dya ga joo
kja nu nzero pjongü dadyi. Ma ri tr’ütr’ü yo xebo k’o xe kemeziji na joo ga
ñets’ezüji. Na joo ga so’oji nu jango ga kja inzeroji.

B’üb’ü ko dyaja ntee mamaji ma ga pëpjiji ngeje ma kjaji yo eñe. Nujio dya
nrra meme, b’üb’ü k’o dyaja nu ñünü o nu eñe mazi poo inkue tenxe yo paa
ma pëpji.

Nu b’ëpji mazi poo inkueji. Dya ga joo ga sooji, nu ñünü soo ra kjaji tenxe kja
inzeroji me na zets’iji ri pjos’üji ko nu nrrajma nu inb’emkjünüji kja nu ueñe
k’a dya ga joo ga zooji ma dya ri ñünüji soo ra soji na punkjü ngijeme, nujio
ntee k’o s’omb’ü nu okjii ñeje nu chet’nrrodye, soo ra ts’aji ra ñünüji mama
yo dyaja ntee yo ya kjogü ma ga kjanu soo ra mimiji ko na punkjü kjëë
dyanrra sodyeji ñeje mimiji na joo.

Chayito ngeje d’aja nrrixu k’a
pepji nziga kjaa yo pjenrre
mama, nrre soo jango nrre ra
maa ñeje me para nu B’onrro
nu k’o kja ngeje k’a bügü na
punkjü.

Ts’aa yo ts’ib’ëpji kja nu ts’ikits’ixorü 2.6. Ra tebeji k’a ts’ike ma na joo.

Nujio b’ëpji k’o ri kjaji ma dya pje xe ri
kjaji nujio ga kjanu na jorga sooji ñeje
ma pjek’o nrre ri kjaji ra jok’ü na joo
inzeroji, me ra mezhe, na jorga ñünü, na
zezhi ñeje ra nijitr’o.

Nu ma ri ñünü ñeje ri ne ra kjaji na jorga
mimiji k’o yo ntee k’o ri karaji jango  ri
b’üb’üji.

Kjo gi netr’o nujio mamaji

Ma gi para inzero ne ra mama ri para jango ga pëpji tenxe yo, ngek’o ri para
k’o pes’i k’o na punkjü yo na joo dya ri jñanrra jango ga kjaa.

Jaa Iyo

Pjenga

Dya ri  para pjek’o kja inzero. Ma pjek’o  kjogü b’üb’ü yo jok’ü ntee pa ra
dyäträji.

Jaa Iyo

Pjenga

1



Jñus’ü  k’o  jñii k’o mamaji k’a nu tizi na joo k’o soo ra mbos’ü  pa dya ri
sodye ri ún’ü  kja nu xorü. 

Yo dya ga joo Nujio ra mamaji

1.

2.

3.

Jñus’ü  k’o me yepetr’o gi ts’aa na joo  nu k’o ya gi pjürü gi kja mama jango
ga kja gi soo.

Pje ma ts’ixorü o   k’o gi ne ri para. Pjenga.

Pjek’o ro meya go ñeje pjek’o ra dyets’kjoyo

Nujua kja yo ts’ixogü nuts’ke ri
opjü k’o injñaa nu k’o ya gi
meya. Nujio soo ri mbeñe nu
k’o gi meya ngek’o ri únü
ngenrra k’o ne jiod’ü ri yepe.

Pjek’o ro meyago kja nu xorü



Pje mbeje k’o ra yepego

Pjek’o ro meyago ñeje pjeko ra dyets’kjo yo

Xorü

Ri te’egoji ñeje ri porüji

Nujio ntee, ñeje tenxe yo pes’i inm’üb’ü, ri te’eji nrro ri
porüji, dya jestr’o inzeroji nu kja. Ri jiod’ü jangorga
zonüji, ra ñaji ñeje ra ch’uni k’o yo nrre. Ra paraji jango
ga porüji, ñeje pa ra pargoji jango ga kjats’i ñeje ra kjaji
na joo ma ga te’eji.

Pjeko  ri negoji

• Ra ärä ko me na joo k’o kjogü ma ga te’eji, ñeje ma
ga porü yo ntee.

• Mama k’o me na joo k’o kjogü d’aja d’adyo ntee ma
dya sämpa k’a ra mus’i. ñeje jango ga soo nu nana.

• Jiod’ü ñeje ra kjaji nu k’o ne’e yo xorü kja nu
ngunxorü. Ñeje soo ra pjos’üji ma ga te’e inb’edyi.

Yo Ts’ixorü:

1. Jango ma kjats’ü, jango ga kjats’ü, ñeje jangorga
kjats’ü ma ga kjogü yo paa.

2. Yo soo inm’üb’ü ñeje yo ri zonü pjorüji.
3. Jango ga kjats’ü ñeje k’o gi kja xi mi porüji.
4. Pjeko ni mb’eje k’o ri neji pa inch’igoji.

Nujio ro kjagoji
Nu k’o ro para ñeje pjek’o ra dyets’kjo yo.

Ts’ixorü

Nrra ri mamaji yeje jñaa te’eji ñeje porüji pa
ra xipjiji nu ts’itri ñeje nu ya na nojo ga
porüji angezeji: nujio yeje jñaa, dye d’aja
k’o ra mamaji o yeje k’o naño, pjek’o me dye
ra pargoji yeje jñaa. Dyätr’ä ñano ts’ib’ëpji k’o
ra mb’oxkiji ra totr’i k’o ne ra mama yo öngüji.

• Sotü nu jñaa:

Nu jango ga kjask’e, je ma kjasgo.
Nu jango gi jñanrra go,

Nuts’ke ya gi ñu’ü jango ga te’e, ga porü yo tr’apjiño ñeje ye uii. Jango gi
parge mi te’eji ñeje mi porüji. Pjek’o nrre naño k’o mi nu’uge.

K’a d’aja tr’apjiño.

K’a d’aja uii.

Mbeñe k’o d’aja ts’itr’i k’o pes’i d’akjëë dya be nzhod’ü,
dya b’e jñaa na joo dya säs’ä ra jñük’ü k’o jus’ü kja
mexa. Nunu ts’itri ma xe ra mezhe k’o dyaja zana ra ts’a
k’o dya mi kjaa, pjenga je ga kjanu.

Yo dyaja mámaji ma tee ñeje na porü dya ch’ejui. Pjeko gi mankje, pjenga.

Chets’pi k’o mamaji ñeje k’o jñus’ü indyoji mama nu k’o ch’ebi ñeje k’o
dya ch’ebi k’o gi chotr’ü.

Jiod’ü pjeko ne ra mama ma gi te’e ñeje ma gi
porü kja yo xe dyaja xiskuama.

Ma ga porü inzero

Mama yo gi janrra yo kuatr’ü ba:

Zopjü nu ts’ixorü. Nujio kjëë ma porüji otr’ü d’aja.

Nujio kjëë ma porüji otr’ü d’aja

Nrreze mi jinkjo yo ntee kjogüji na punkjü pa’a ma porüji otr’o ntee k’o chejui
yo dyaja tenxe zügoji nrrerga kjogütr’ogoji.

Nujio kjëë ma porüji otr’ü yeje

Ma ts’ike ñeje ma ya xena ts’inoji ngeje yo kjëë ma mazi porüji. Yo otr’ü kjëë
ngema te’eji dadyi. Na ts’imbane ma kja ne mus’üji sütü k’o 3 kg edyi 50 cm
ma edyi ñanto zana yenga sütü, ma sotü d’akjëë
jñinga sütü, edyi 70 cm, pjürü ra nzhod’ü, nu kjëë dyanrre chej’ui k’o pes’i
k’o dyaja ts’itr’i: Ma dadyi ga te’eji, ngeje ma dya b’e sotü k’o jñikjëë, ma
kjogü jñikjëë ñeje dyech’a d’aja dya kja te’eji dadyi. Yo
ts’itri ma sotuji yo dyech’a d’aja me dadyi ga dyätr’äji k’o
kjaji kja meyaji na joo.

Ma gi b’üb’ü na joo soo ri te’e, ngek’o ra pork’üts’ü, yo
pjek’o nrre na joo ri siiji ra mboxk’üji ra te’eji, ma b’ezhi
yo jñonu nu ts’itri, soo ra zodye o ra nrru’u, yo otr’o kjëë
ngeje ma me sodyetr’oji nu kjüsjñü ngeje ma gi pes’i yo
ts’idyoxü.

Nu ts’itr’i ne k’a ri ñe’e na joo, ra zoo kjo ne’eji nujio
ntee k’o kara nu jango b’üb’ü ngek’o ra mbos’ü
inm’üb’ü nudya ñeje ga maa a xoñiji, soo ra meya nrreze
ma mu s’uji, ts’ik’e ga ts’a d’adyi yo ätr’ä, meya dadyi
k’o kja yo ntee, nrreze ma te’e me ñ’omü na joo a ne’e
ngeje ma xits’i k’o nee, ma jñaa pjech’i yo dyaja, ri zopjü
na joo ma porü nrre zonü nu k’o mámaji.

Ma kja ch’iiji

Ma ya ne kjogü ja nzii kjëë yo ch’ii porü inzeroji, me mäjäji, me kjuanaji,
kja’aji na joo ñeje mimiji na joo. Ma kja ch’i’iji ngeje ma porü inzeroji ma kja
pjürütr’o. Nu kja yo nrrixu kjogüji ma edyi k’o 10 ñeje 20 kjëë, nujio b’ezo
ngeje ma edyi 12 o 22 kjëë, nujio kjëë dya nrre chejui. Nu ints’ajaji te’eji, jä’ä
inxiiji kja inkaluji, a xes’e kja ints’aji. Nujio nrrixu, so’o inpaa, te’e insib’a, na
mb’ätr’ä kja indyexütr’ü ñeje ra mb’äk’ä. Nujio b’ezo, te’e inxii kja jmii, kja
inchimi ga mb’äk’ä injyojo, me mb’ünü a ñi’i.

Nu ma tr’aporü inzeroji nujio kjëë dya kja ga zezhi, ma dya ñonü na joo ra
ts’aa b’ara.

Ma kja ch’iiji ne k’a ra ne’eji, dya para pjek’o kjaa, suu, ma ch’äkui ngeje ma
ya gi porü inzeroji, d’aja nu paa kja nzigo kja ts’itr’i, ra mámaji na joo yo
pjek’o kjaji, dya xorü na joo kja inxiskuama, nu dya kjaa na joo yo xorü ñeje
ra zonü ñeje ra dyätr’ä yo me na z’ezhi yo kjogü.

Ma kja chi’iji ne k’a ra mimi ts’eje, ko yo inb’edyi yo nu dyoji yo me nee ngeje
yo nu mich’iji o yo tr’ante na joo ga soji yo nu mich’iji, nu dyaja nu jango
kara yo ntee me suu, dya kjo zoji.

Yo tr’ante soo ra mb’orüji yo ch’ii, ra mb’os’ü ñeje k’o ra xipji yo kjogü, ne
k’a ra mbaraji, dyanrra ri ts’otr’b’ü ñi’i.

Nujio kjëë ma pjorüji ätr’ä yeje

Nu kjë’ë tr’antee

Pjürü ma pes’i dyote kjëë. Yo ntee kjaji na joo, ñeje kja ts’eji k’o neji
inm’üb’ü, na punkjü ga zonü ngek’o ra jiod’ü nu k’o me na joo nudya ñeje ra
xorü.

Nujio ntee teb’eji nu tr’ante ra tsa’a k’o me na joo, k’o inb’edyiji ñeje ra
mb’esi d’aja b’ëpji k’a me ra mezhe ñeje ra ts’ats’e k’o xiji, ma ga sojui k’o
d’aja nrrixu ro chut’übi ñeje ra zijui mb’ane.

Nu tr’ante me ne’e k’a ra porü nu jango b’üb’ü. Me nee k’a ra pjorü ngek’o
ra mimi na joo inmale, inchii ñeje nu ta’a k’a pjos’üji.

Nujio ts’ita

Ma ya gi jñinga mimi pjürü ma pes’i 60 kjëë ma gi pes’i nu kjëë na, ma gi
ts’ita dya ne ra mama k’a dya kja soo pje ri ts’aa, na punkjü ntee k’o edyi 60
kjëë me na zezhitr’o, xe dyejetr’o a ngezeji ñeje kja nu
xoñijomü.

Ma ya gi ts’ita, inzero dya kja nrra pëpji dadyi, dya kja ga zezhi, dyakja ts’aa
dadyi yo ok’üji mazi s’ombüji na punkjü.

D’aja nu paa ma ya gi taa dya ga joo ga ts’ak’ü ma me gi mäjä, soo dya kja
dyeje kja inb’edyiji ñeje a xoñijomü, yo ntee k’o pes’i jango ga ñonüji kjaji k’o
dyaja b’ëpji, soo ra nrreb’e, yo nrrixu mimitr’o na punkjü kjëë dya jets’pibi ra
ts’aa k’o na joo, xenrro sijitr’o inb’edyi k’a ra mborü.

Ra pjorüji na joo yo ts’ita, ra sämpäji kjo ya kjogü ra neeji na punkjü ngek’o
na jorga zoo a ngeze. Ñeje k’o inm’üb’ü.



Mamaji ma gi zopjü yo ts’ixorü gi mb’eñeji e ntee k’o para mangeje jo
ñanrra k’o mi kuatr’ü  nujio  jo zopjüji.

Nujio, ja ngek’o gi b’üb’ü ge

Pje ma kjëë mi edyi ge ma me mi ngeje, pjenga.

B’üb’ü kjëë k’o ya kjogü o k’o ba enje k’o dyaga joo gi so’o pjenga.

Nziga tenxets’üji ñu’uji yo ts’ixorü ma porüji ngeko ra ñets’e pjeko te’e ñeje
pjek’o porü yo ntee ma edyiji ja nzii kjëë, mama k’o gi janrra kja nu ts’ijuarü
nu b’üb’ü a xoñiji.

Yo kjëë Pjek’o te’e Pjek’o porü

Zopjüji nu mama ya ri chets’pi nu k’o dyüsp’üji kja nu ts’ijuarü a nrrüb’ü
pjemb’e k’o dya chejui k’o b’üb’ü.

Yo ntee porü ma ga kjogü yo kjëë, nujio porü ngeje
ma te’eji ñeje ma porüji. Ma te’eji ngeje ma gi janrra
ga nok’üji ñeje ma me na jyü’
inzero. Soo ra dyedyi ya ro mama ja nzii süt’ü.

Maga porü  d’aja ntee kjogü, ma inüzero te’e kja nu k’o kjaa, ma porü
jango ga zonü, go zoo ñeje jango. 

Nu k’o so’o ra ts’aa k’o dya mi kjaa, mazi ra ts’akuana ra dyätr’ä na joo
yo kjaa k’o me na s’ëzhi, ra mb’esi  k’o dadyo mäjä ñeje k’o jangorga
ts’aa. Ma ga nok’üji.
Ngeje ma porü inzero, nu jango ga kja’aji, jango ga mbeñe ñeje jango
ga zoo.

Nuts’k’oji ri teeji ñeje ri porüji ma te’e
ñeje ma porü. D’aja ntee nrre porü ya
dyaja k’o b’üb’ü kja inzeroji. Nujio kjaji,
jango ga mbeñe, jango ga zoji, jango ga.
Zoji yo dyaja, jango ga mimiji k’o dyaja.

Inzero nee k’a ra pjorü

Mamaji ko inbedyi o indyoji: na joo ri para jango ga porü inzero. Ma ri para ra
mboxk’ü. Dyüs’ü kja yo ts’idyaxü yo mazi na joo nu k’o jo mamaji.

Nu s’ongijeme kja nu sib’a enje d’aja ngijeme k’a ätr’ä yo ts’ipotr’ü kja nu
pjürü dya nrra ga ü’ü, soo ri jñanrra ma ga porü jango ga kja inzero
exingetr’jo xi nu d’aja. O b’üb’ü k’o ts’ip’otr’ü, porü nu jango go insib’a, soo
ra nrres’e nu paja, ra mbedye. Kjii ngeje k’axnrreje kja nu sib’a.

Zopjü na joo nujio ra mamaji.

E Aurora dya ga joo ga zo’o
Jo totr’ü d’aja ts’ipotr’ü,
Kja d’aja insib’a.

Jango jo totr’ü e Aurora nu ts’ipotr’ü.
Pjek’o ne ra mama nu ts’ipotr’ü.

Dya jango soo na ü’ü, nunu mbeñe yo dyaja.

Ra teb’e ra kjogü d’aja mrrame.
Dya pjeko. Ngeje ya ra kjogü.

Ra dyonü k’a d’aja indyoji, pjeko.
Na joo k’o ra kos’ü ngeko ra kueñe.
Nu ts’ipotr’ü.

Ri ma maa dadyi kja nu ngungi-
jeme. Nu k’a b’echi büntr’o.
Nunu ra nuk’üji
Ñeje ri para pjeko kjaa
inzero. Ñeje pjeko re kjaa pa
dya re sodye.

Mama k’o indyoji yo na joo ñeje yo dya ga joo nziga d’aja nu k’o jo
mama ñeje yo ra ts’aa e Aurora.

Jange k’o ri juanüge. Pjenga.

Mama nu k’o gi para nu ma dya ga joo gi soo:

• S’ongijeme kja nu pjenrre pjongü.
• S’ongijeme kja nu sib’a.
• Ünrrodye.
• S’ongijeme kja indyizi nu pjeme.



212

Ra mimiji na joo

Nujio ngijeme k’o b’üb’ü kja yo ts’ijuarü k’a ya kjogü dya kjapüji na joo yo
ntee k’o sooji. Nujio soo ra mbotr’k’üji. Ma ra ma nu’uji nu ätr’ä ntee ngek’o
ra nutr’puji, soo ra mbara dadyi ñeje pjeko ra ts’aa.

Pjeko gi mamaji nu songijeme kja nu sib’a.

Nu s’ongijeme kja nu sib’a ngeje d’aja ngijeme.

K’a kjaa ts’ipotr’ü ma ga mbürü dya ga ü’ü. Nujio soo re
ñu’u ma ga porü inxinzero, ma exichetr’o inxii nu naraja
ñeje ma nrre naño o mazi na nojo d’aja insib’a. Soo ra
dak’ü paja ñeje ra pedye kjii o kaxnrreje kja inxinch’sib’a.

Jangek’o dya ga joo ga ts’apü d’aja nrrixu ngetr’o ga soo nu songijeme
kja insib’a, pjeko ra ts’aa ngek’o  ts’irge chotr’tr’o pa dya ra ts’akjuana
nu nrruu, dyaxü k’o mámaji kja ints’ixiskuama.

Ts’aa yo ts’ib’ëpji kja nu ts’ikits’ixorü 3.1. Nu s’ongijeme kja nu sib’a so’o
xe ts’irge chotr’ü.

Kompü nu k’o mama nu ts’ikits’ixorü a nrrub’ü ko yo nrrixu kja inbedyi o yo
bech’i buntr’o ya ri ts’aji pama pama, ri xipji na joo ra ts’aji ngeko dya ra
sodyeji.

Nu s’ongijeme kja nu
s’ib’a soo ra jok’üji ma xe
ts’irge únü ngennrra ma
kja  pjüxtr’o ñeje ra ts’aa
k’o xipji nu ätr’äntee,
mara nuts’e inzero soo ra
jñanrra k’orge mbaraji
ngek’o xe ts’irge jágü na
joo.

Dyüs’ü k’o gi para kja nu s’ongijeme kja dyizi nu pjeme. 

• Gi parage k’a daja k’a pes’i o ya mbes’i nu s’ongijeme kja dyisi nu pjeme,
dyonü jango ma kja na ü’ü k’o soo, pjek’o xipji nu ätr’ä ntee. Dyus’ü kja
ints’xiskuama.

Zopjü .. kja ints’xiskuama nu ts’ixorü nu
s’ongijeme a dyizi nu pjeme.

Nu s’ongijeme a dyizi nu tembane

K’a daja yo ngijeme k’o dya ñets’e jangorga nrru’u ngeje nu s’ongijeme a
dyizi nu pjeme. Nunu ngenu ontr’ü pjütü nu nrruu.

Nu s’ongijeme a dyizi nu pjeme ngeje ma b’üb’ü daja o k’o dyaja ts’ipotrü k’o
te’e je b’üb’ü kja mbeme ma ga te’e na nojo nrre kjom’ü k’o dyaja k’o b’üb’ü
a mboo kja inzeroji. Ma pjurü dya jango ga üü ma mazi ga te’e je ga zoo ba: 

• Me na ü’ü kja inxipjeme.
• Ma pedye kjii kja inmatr’ogü.
• Ma xotr’ü ma dya sämpa.
• Na ü’ü, o xotr’ü ma na chempibi.
• Dya satr’a.

Yo dyaga joo ra ts’akji

Yo nrrixu k’o pes’i yo dyaga joo ga ts’apu ma zoo yo ingijeme ngejio:

• Ma jo mb’ürü jo chempibi dyab’e mi
sot’ü 18 kjëë.

• Ma me pes’itr’o ts’i’uii kja
inmatr’ogü.

• Ma me nzhütü kja ints’aja.
• Ma kjüs’ü o mi kjas’üji tr’us’ü.
• Ma pes’i 25 kjëë.
• Ma pes’i inbedyi k’o ya soo nu
ngijeme.

• Ma yo chempibi ints’aja k’o d’aja o
dyaja ntee.

• Dya pech’e na joo yo ints’aja.
• Dya paa k’a ra nutr’b’üji ints’aja, kjo
pes’i nu songijeme.

Pa ri para dadyi kjo gi soo nu s’ongijeme ngeje ma nutr’k’¨üji nza kja ngek’o
ra ts’aaji nu xorü. Nu xorü ngeje ma ra ngamaji k’o ts’ikits’idyaxü o d’aja
pech’s’ib’i ka me na joo na ts’ike b’oxü kja a dyizi nu pjeme. Nu k’a ra jits’iji
je ra ngäs’äji kja nu ts’ijñeje ngek’o ra nu’uji k’o janrraji ts’iuii, ngek’o ra
ch’otr’üji k’o pes’i ts’iüii.

Tenxe yo nrrixu soo ra nutr’b’üji ints’aja ma ga mbürüji ga chempiji ints’ajaji
ñeje ma sot’ü 25 kjëë soo nrre ri d’akjëë.

Ma xotr’püji ints’ajaji ngeje
ma nu’uji dadyi, dya ga zezhi,
dya ga ü’ü, dya ri únü merio,
ya nu’uji na joo nu  nrrixu.

Pa ra ts’akji xorü dya ri:

• Dya b’e ri pech’e k’o yepa
inmatr’ogü.

• Dya b’e ri ts’os’ü murkjii k’o yepa
inmatr’ogü.

• Dya b’erba säjä inpaa. Nu xorü soo
ra ts’aji ma b’ezhi ma ya yogü ts’icha
paa ma ga säjä inpaa.

•    Mbeñe k’a nu s’ongijeme sotr’o ra
nrrixki ma ra chotr’k’übi ñeje ma ra
nu’uji d’adyi.

Mamaji ko indyoji nu na joo ra xotr’k’üji ints’age ngek’o ra nu’uji kjo gi
pes’i s’ongijeme.      

Mama k’o injñaa ja ngek’o na joo k’o yo nrrixu ra xotr’püji ints’ajaji ma xipji
nu ätr’ä ntee.

Jmurüji jango nziji dyätr’äji ts’ikixiskuama nu k’o ra mama pje mbeje
yo s’ongijeme kja sib’a ñeje kja dyizi nu mantr’ogü jango ga sooji ñeje
k’o dyarga joo ra ts’apüji, pjeko ra ts’aji pa ra mbaraji d’adyi pjeko
pes’iji ngek’o ra mimiji na joo.   

Ra paraji jango ga kjaa ñeje jango ga
porü inzeroji so ra mboxk’üji ra paraji
kjo b’üb’ü k’o dya ga joo o d’aja
ngijeme. Ma nutr’k’üji nu ätr’ä ntee soo
ra mboxk’üji pa dya ra sodyeji ñeje k’o
dya pje ra sooji pa dya ra tu’uji, ngeje
na s’ongijeme kja nu sib’a o a dyizi nu
matr’ogü.

Jango ga kjats’i ñeje jango 
ga porüji ma dya b’e ri mimiji. 

Dyonü inb’edyiji yo indyoji ñeje k’o b’echi karatr’o nu jango gi b’üb’ü,
jango ga mbeñeji ga kjanu ts’imbane ma dya b’e mimi. Opjü k’o ra
mamaji kja ints’ixiskuama.

Nuts’ke pjeko gi mamage. Jango ma kjats’i ma dya b’e mi mimiji.

Jñanrra ñeje ri mama yo kuatr’üba. 

Jñii zana

Ts’ich’a
zana

Yencho
zana

Nzinch’o zana

Mamaji k’o indyoji nu k’o xe dyaja: na joo k’a tenxe yo ri b’üb’üji kja nu
ngunxorü ra paraji nujio. Pjenga. 

Janrra ya ri chets’pi yo kuatr’ü b’a:

Zopjü nu ts’ixorü:

Nu porü ma dya b’e mimi 

Ri xipji nrrunte ma te’e d’aja ts’intee a mboo a mb’eme nu nana. Nu nrrunte
nrre xijui ma porü nu ts’imbane a mboo a mbeme nu nana. Mezhe k’o
nzincho zana o nzite ngoo. 

Ma d’aja b’ezo ñeje d’aja nrrixu chempibi ints’ajui, d’aja yo ts’izambo chebi
k’a d’aja ts’imborkjii kja nu mimi d’aja muru. Kja nu muru keme nu jango ga
kja nu dadyo ntee k’a jñus’ü nu nana ñeje nu taa. Nu muru ma zi ga porü ma
tan’sa ga maa a mbeme nu jango ra tee. Ngeje ma ri mamaji ya te’e
exingetr’o inlulu nu k’axtr’ü zaa na mbaxi’i. 

Máma yo nrre naño o yo chetr’jui k’o
gi janrraji yo kuatr’ü a xoñiji.

Ma teb’e nu jmurkji, na cheb’i nu jmurkjii, ma te’e kja ingumü. 

Ma ra zätr’ä kja nu tembane nu exingetr’o muru ra mimi a mboo ra mb’os’ü
d’aja ts’ib’itu k’a ne chu’u kab’oxü nu jango jmurü yo kjii, Nunu ngeje na
jango ra te’e ngek’o ra mb’ezhi chemürkjii, ngeje inchu’u nu jusb’üji ma ge
b’üb’ü a mbeme nu nana. 

D’aja mbeme ätr’ä k’a d’aja ts’imape nu jango ra te’e nu kaxb’oxü a nrre’e
kja ts’ijiareje, kja nu dyätr’ä inch’os’ü nu ja b’üb’ü na punkjü jmurkjii k’o
zätr’ä kja nu nana ñeje ko nu chejmurkjii ko nunu ins’onü. 

K’o nuji inkjii nu nana sätr’ä nu ts’inrrama ñeje injñonü, dyara mezhe ra
ts’ot’ü ko nujio pjongü. 

Ts’izambo

Jmurkjii

Nu jmurkjii na cheb’i Mazi te’e na nojo na punkjü
yo xogü

Na che’eb’i nu
jmurkjii ñeje nu

ts’izambo

Ya te’e nu jmurkjii

Ts’umb’oxü

Nu tembane

K’ab’oxü

Ma tee kja ingumü

Nu k’o ra mamaji ma ga te’e d’aja mbane ñeje k’o pjorü 

Zana d’aja:

Ma ga sot’ü k’o nziyo ngoo, pjürü ga ñets’e k’o ints’inrrodye, inm’üb’ü pjürü
ga d’akü. Dya ga maja ñeje dya ga jyü’ü.

Zana yeje:  

Intuta te’e na punkjü, ñeje inñii, inchoo, inzoo, inxiñu, ñeje a nee. Ga pjorü
inxepjo ñeje ga jmurü inkjii. Ñets’e na joo inch’ankji, indye’ë, ngua ñeje
iñidye. Na ts’imaja ñeje nu jyojo k’a ts’ike.         

Zana jñii ñeje nziyo

dya kja ga chu’u jmurkjii, na chuu ts’imbane. Ya ga
ñets’e inrrodye k’o b’os’ü intuta, nu inrrodye me
choxtr’o. Ñets’e k’o inxizho, nrrenxe inzero b’os’ü ints’ixi
ñeje xebo k’a pjos’ü ints’ireje nu jango b’üb’ü nu
ts’imbane. Te’e dadyi a dye’e, inchankji ñeje ints’ikjua. Nu
nana soo jango ga ñünü, ints’imbane, ga pjorü inrrodye ñeje
ints’aja.  

Zana ts’icha ñeje ñanto

Ñets’e inxojo ñeje inñidye. Inm’üb’ü pjorü na punkjü  ñeje
d’ak’ü dadyi, inkjii xinch’i na joo kja inzero, soo ra
pjotü d’aja inñidye a nee. Soo ra dyärä jango ga
d’ak’ü inm’üb’ü k’o d’aja tr’ezi. Ma ga mb’orü
inrras’ü soo ra ñünü na joo inchankji ñeje a dyee. Na
maja 30 cm, ñeje na jyü’ü k’o 700 grs.                                                                                               

Zana yencho

Sütü yeje nujio ro mamaji nu zana a nrrüb’ú xe ga te’e ma
pjorü inzero. Nu ts’inbane ma ra mus’ü nu zana dya, soo ra
mimi soo dya ri sämpa. 

Jñii
zana

Ts’ich’a
zana

Zana jñincho ñeje nzincho

Xe ts’ike ga te’e nu ts’imbane.
Nujio yeje zana nu ts’imbane ra
mbes’i 3 ts’ijyü (2.5-3.5 ts’ijyü)
pa ra mimi na joo nu
ts’imbane ñeje mety
zextr’o. Dya soo ra
ñünü pa soo ra mus’ü.
Nujio b’üb’ü kja inzero
ga kjaa  injyojo ñeje a

mbeme, ra ñünü na
punkjü. Ma ra sot’ü
nzincho zana ra mborü
na joo a mbeme nu
nana.   

Ra mimi d’aja dadyo ntee

yencho
zana

Nzinch’o zana

K’o nzincho zana ma b’üb’ü a mboo kja
inpjeme nu nana ngejio. Mazi me na joo
ma ga te’e d’aja ntee. Ma pjürü k’o jñii
zana ngeje ma te’e tenxe inzeroji. 

Ma b’üb’ü na joo d’aja nrrixu ma
nrrunte te’e na joo nu d’adyo Ts’itr’i ra
zii k’o jñonü k’o na joo, dya ra nrrus’ü
k’o na jyü’ü ngek’o Dya pjek’o ra ts’aa
ñeje nu ts’imbane.

Me jyod’ü yo dyaja ngek’o ra pjorüji

Ya gi jñanrra jango ga mus’úji k’o dyaja ts’iui. Ya gi
jñanrra jango ga mbedyeji kja inxixjmuru o ma ga
mbedyeji kja nu nana.

• Zopjü nujio ts’ixorü. Opjü kja yo ts’idyaxü kja injodye, mi parage k’o mi
mama ts’ixorü  o dya mi para, o dya mi pjech’i k’o mi xits’iji. 

Yo dyo’o, yo mixi, yo b’aga, yo
mb’üjomü ñeje yo pjantr’eje ne k’a ra
nu’uji insib’a nu nanaji, me na joo ga
nzhodüji ma kja ne mus’ütr’oji.

Yo ts’ingoñi ma kja ne mbedyetr’oji kja
nu xixjmuru ya nich’k’ogi pjürü pjütr’ü
kja nu jomü jod’ü k’o ra zii yo dyaja
pjüjuaja nujio: ts’ins’ü ma dya ra únü
injñonü nu nana ra nrru’uji, dya be soo
ra ch’ens’eji ma kja ne mimitr’oji.

Mamaji k’o gi paraji k’a d’aja nrrixu k’a jo zoo na
ü’ü ma mi. Nrrunte nzi ga kja k’a mama kja nu
ts’ixorü. Pjek’o tsa’a nu nana ma ne mi soo na
ü’ü jango ga porü. Nu dadyo ntee.

Opjü kja ints’ixiskuama nu k’o soo ra tsa’a yo ntee ma kja ne mimitr’oji ñeje
k’o dya soo, ch’ürüji: Pjenga ne jyongüji ma ga mimiji d’aja ntee k’a ra
mböxk’üji.

Nu nrrunte ñeje k’o b’üb’ü
ma na joo ga soo nu nana

Ma gi nrrunte, me b’üb’ü na punkjü k’o porü nu ja ga kjats’ü, ñeje jango ga
pëpji inzero nu nrrixu.

Tenxe inzero nu nana ya me mbaratr’o yo porü k’o kjogü ma te’e nu dadyo
ntee. Ma edyi nzincho zana nrrunte, nujio dya ga joorga ts’apü nu nana ñeje
nu d’adyo ntee ngejio.

Ts’asnrruntee. Ngeje ma ga ts’as’ü nu nrrunte. B’üb’ü k’o yeje
ts’asnrrunte : Nujio pjütüji ñeje yo d’aja ne kjogütr’o nujio pjütüji ngejio
exi ne ñek’u ngek’o ra ts’asü nu nrrunte, nujio ngeje yo mama nu jok’ü
ntee pa dya ra nrruu nu nana o ñeje na nets’eje.

Yo d’aja ne kjogütro ngeje ma dya b’üb’ü na joo nu nana dya te’e na
joo nu chejmurkjii, nujio dya ga joo ga ts’aji ngejio: ma jää ts’iui kja nu
nana , dya b’üb’ü na joo a mbeme o nu ts’imbane na päräji ñeje na
togüji na jens’e dya ra kjogü yo ma ra ma nu’u nu ätr’ä ntee.

Dya sämpa. Ngeje ma nrrunteji ma dya b’e ba sotü inpaa nu
chemurkjii, sootr’o ra mimi dya ra nrru’u, b’uma dya pjütüji ngeje ma
dya pjorüji na joo o ma soo ngijeme nu nana o yo nrrixu k’o ya mb’esi
ts’asnrrunte, ma yeje o na punkjü chemurkjii, ma mus’üji yejui, jñii o na
punkjü.

Nrrunxes’e. Kjogü ma nu muru je te’e, kja nu porü a xes’e a mbeme,
soo ra te’e kja yo ts’imoka kja nu jmurkjii nujio ra s’onk’ü ngeje ma
b’üb’ü ts’iui kja ints’aja nu nrrixu, ma pjek’o kja nu ts’imoka, ma te’e
dadyi nu muru, ma dya te’e nu chemurkjii otr’o jango ra poru, ma
xotr’ü.

1

2

3



225

Ri te’egoji ñeje ri porüji

Ma tu’u nu chemurkjii. Ngeje ma jezi ra jñonü nu chemurkjii ñeje ma
dya kjaa pjens’i inm’üb’ü. Nu chemurkjii soo ra nrru’u ma edyi janzi
zana na nrrunte ngeje ma dya b’üb’ü o dya pëpji na joo nu inch’os’ü,
ma xinch’i ins’onü kja inzero, ma dya pëpji na joo inkjii ñeje ma soo
ngijeme nu nana.

Nujio dya ra jñusk’ü “RH”. Ma d’aja nrrixu ngeje RH  ra ngämbä ra
musb’ü ts’itr’i , d’aja b’ezo RH ra sämpätr’o, nu ts’itri ra jñus’ü nu RH
sämpätr’o, ma ga kjogü kja nu tr’os’ü kjapü inkjii nu nana ra mus’ü k’a
dya ra jñus’ü inzero dya chejui nu chyemurkjii.

Ngek’o d’aja nrrixu k’a nrrunte pes’i k’a ra mbara pjek’o ma kjii ñeje
inRH pa ra mbara k’o ra soo ra ngompub’i ko nu taa.

Ma b’üb’ü yo xireje kja nu nrrunte. Ngeje d’aja ngijeme me kjak’ü ri
chäkui kja inzero, dya paraji jango ne mb’ürüji nu ngijeme dange b’ezhi
ra mimi na joo nu chemurkjii ñeje nu nana.

Yo ts’ireje yo oo dya nzhod’üji na joo kja inzeroji soo ra pjäntr’ä injmii,
kja indye’e ñeje kja nga’a nu nana me na jyü’ü. Nu dya pëpji  na joo
ints’aja soo ra jñus’ü ñeje ra mbürü ra chakui, dya kja janrra na joo, ra
nzhok’ü dya kja tr’ümbeñe.

Ma pes’i ts’iui. Nujio ts’iui mazi b’üb’ü ngejio inñib’ili ñeje kja nu
matr’ogü. Nziga yejui kjak’ü dya ga joo gi soo me na ü’ü nu jango jää
ts’iui. Yo ts’iui soo ra pjütü d’aja ts’asnrrunte o nu dya sämpa.

Ma dya pëpji na joo inm’üb’ü ñeje yo injyojo. Je b’üb’ü kja yo
nrrixu k’o ya zoo ngijeme kja ints’ajaji, dya ga joo ga soo ma nrrunte
b’üma ra nrru’u.

4

5

6

7

8

Nu b’exkjii. Kjogü ma b’ezhi nu mbakjii k’o b’üb’ü kja nu kjii, dya nrra
ga punkjü, me poo inkue’e, dya ga joo gi soo ra tsa’a ts’asnrrunte.

Yo nrrixu yo dya b’e edyi 20 ó yo ya kjogu 35 kjëë dya ga joo ga sooji
ma nrrunte ma ga mus’üji inch’iiji me na zezhi ngeje  yo ts’itr’i ko ne
nrru’u ñeje yo nrrixu k’o edyi 15- 19 kjëë nu nana ra jñonü na joo, dya
ra ngüs’ü tr’uns’ü, dya ra zii paré ma nrrunte, ra nu’u pama pama nu
ätr’ä ntee.
Yo b’üb’ü ko dya ga joo ga ts’akü ma gi nrrunte, ma gi

9

sodye. Ñeje yo zana k’o ba enjetr’o dya
kja nrra kjogü. Ngeje ma ra tsa’a nana ra
mbor’ü na joo ra nu’u na joo inzero, Ra
mäjä, ra mbor’ü dya pje ra tsa’a ngek’o
dya kja nrra ra. Nrru’uji a ngezeji ñeje
nu dadyo ntee.

Dya nrra soo ra mimiji na joo yo otr’ü
kjëë ma dya ra nu’uji na. Joo ñeje ra
ne’eji yo kara nu jango ri b’üb’üji.

Nujio ntee ne jyod’ü yo dyaja pa ra te’eji
na joo.

Ts’ixorü

Nujio jango ga zooji, ñeje yo ri mbeñeji nrre pjorüji
k’o inbedyiji ñeje k’o ya kjogüji.

Porü e jyarü nu jango
bagü ma mezhe nu xomü.

Porü nu zaa na
mbezhejetr’o ma ngarexua.
Porü inmaxi yo rrekjua.
Poru inxiñi nu ts’ita,
ga kjanu tenxe nrre

porü ñeje nrre ri porügo.

Nrre’tr’o. Intr’ojo yo
jñiñi jñangistia

Ya gi mama d’aja paa nujio na
joo zok’ü o d’aja tr’ojo gi ne ri
s’opü nudya.
Soo ri mama na joo nu jango ga
porü yo ntee; dyüs’ü kja
ints’ixiskuama.

Nujio jango ga zooji porüji

Nujio b’üb’ü kja nu ngunxorü, nrrixu o b’ezo, mamaji k’o indyoji jango
ga zooji ma gi mus’ü k’a dadyo tr’ii. Mamaji nu jango mi sooji  jo porü
ma jo mimi ints’itr’i ñeje ma jo jñanrraji ma te’e na nojo. Mama yo ya
gi ts’ogü pjek’o jo porüts’ü ma gi tsa’a tata o nana. 

Zopjü nujio ts’ixorü

Ints’itr’igo, inteb’e, inxii me na zoo, ya gi enje kja nu
xoñijomü, Ya gi mimi, ya gi ne pedye kja nu xoñijomü.
Gi büntr’o, ints’ixutr’igo, inteb’e yo ts’irojo juexi,

inxii nu Quetzal, Nza kja yo ntee.
Ngets’ke inkjigo, jango ga kjasgo,
kja nuts’ke b’üb’ü nu exingetr’ogo.

Nu k’o jo xipji nu tata “ azteca “ intr’ii ñeje inxutr’i.

• Mbeñe k’o d’aja nu k’o ya gi ts’ogü ma gi jñanrra k’o porü kja inzero; ma
onch’i gi jñanrra nu ts’imale, ma jo mbürü gi zojui na joo, ma jo ch’ütü k’a
indadyo tr’ii o inxutr’i, ma jo nrru’u inbedyi.

Kja ints’ixiskuama ch’urü nujio onk’üji: jango ga porü nu k’o mi para
ñeje k’o jango mi soo. Pjek’o gi tsa’a, jango gi jok’ü pa re mimi na joo. 

Ra mamaji nujio ri soji

Mama k’o dyaja ntee nujio jango ga soji dya soo ra ch’unüji k’o ri mbeñeji ma
pjek’o ra mamaji jaa. Gi netr’kje ga kjanu jango ga mbeñeji. Pjenga.

Yo dyaja ntee dya nee ra jizhi k’o soji su’uji dange ra mamaji dya ga zhezhiji.
Pjek’o gi mamage.

Zopjü ya ri mamaji k’o indyoji nu k’o jo xits’iji nu k’o jo dyonk’üji a
nrrüb’ü.

Dyätr’äji nu ts’ikits’ixorü 3.2 tenxets’üji 

Jango gi soo ma gi tsa’a yo ts’ibëpji kja nu ts’ikits’ixorü 3.2. 

Ma s’ezhi o dya ma s’ezhi pa nuts’ke ma gi pjos’ü. Pjenga

Nujio xe dyaja kja nu porü

Yo ntee nrre sotr’o ra ts’aji nrre ri nañorga sooji: nu jo ntee k’o b’echi
b’üb’ütr’o, nu jango jo ro te’eji, d’aja ngumü nu jango ro nee ro mimi, ma ri
äräji tr’ojo k’a na joo, ma kja ne ts’ike kja nu ngejme.

Jango gi ñee inbedyi jango gi ts’apü ra mbara.
Pjek’o nee ra mama yo ntee k’o mama k’o mbeñeji nu jango karaji.
Pjenga.

Ja gi soge ma gi äräyo mama k’o pjenrre tsa’a b’üb’ü k’o dyaja meB’onrro
k’o pon’ü ma punkjü merio, ngek’o yo ntee k’o kara kja nu jñiñi dya pje jüüji
pjek’orge pëpjiji.

Pjek’o kja ma yo ntee soo k’a dya kjok’o xe nee pes’i k’a ra pëpji kja
injuamaji, k’o pjenrre kjaji ñeje k’o b’üb’ü nu jango gi karaji.

Zopjüji ya ri mamaji nu k’o jo dionk’üji a nrrüb’ü.

Nu jango ga zooji na joo nu jango ga
kjagoji, porü ma ri te’eji. Nu Ri sogoji je
jñets’e ma kjo k’o gi soji nu jango ri karaji
ñeje nu Jango ri te’eji, nujio ya ro  kjogügo,
nujio ra tonjo ñeje yo dya ri Tonjo.

Mámaji ra pjosüji nujio ri soji ra jok’üji nu
jangorga zooji yo Dyaja ntee k’o nrre naño
ga kjaji yo soji, yo ärä trojo, yo me Neme ,
ñets’e jango ri karaji ngek’o ri te’eji na joo.

Nujio ri mbeñeji
nrre porüji

Jyod’ü kjo k’o ra zopjü na jense nu ts’ixorü k’a mama e Adriano nu me
mi m’enta ma ya mezhe me mi para jango ga zopjü yo ntee ngek’o
dya ra tsa’a chuu.

Ra zii nu lulu ra kjapüji ra
ngich’i kja Inzeroji k’a me na
joo tetr’o, nga kjasgoji K’o ne
xoñijomü dya ra ñok’ü nu
tr’omech’i Kja nu jango mi
k’otr’ü yo xündaro dyanrra Mi
mäjägo mi mankjo ya ro porü a
mboo Kja inzerogo ro mbezhi
kjii, nu paa, nrro me ma zezhi
dya mi suu ii, pjenga dya Ri
mbeñego, nu ri mbenk’o, ñeje
yo na joo Paa dya nee ra
mbeñe na joo, dya ch’ebi
Inzero nu jñonü na joo.

Marguerite Yourcenar,
escritora francesa.

• Opjü d’aja ngronsi a mboo kja nu
xinch’i k’a ra mama na joo nujio
onk’übi, soo ri juajnü janzi yo
tr’urü na joo ma nee jiod’ü.

Ja ngek’o gi mankje ja ga kja k’a mäjä e Adriano.

Dya mäjä me pets’a.
Me mäjä ga mbeñetr’o.
Dya ga joo ga zoo ma jñonü.

Adriano mama kja ints’ixorü  ri pes’i yo mamaji pjek’o ne ra mama.

Me satra ngek’o mama lulu ñeje tr’omech’i.
Nee k’a ra mbeñe na punkjü.
Mama a ngeze yo mamaji na joo ra mbos’ü yo mbeñe ga kjanu 
tr’omech’i pjos’ü inzero.

Jangorgi mama ra pes’i yo mamaji.

Yo mámaji, äräji ja pjos’ü k’a d’ats’k’oji.
Yo mámaji ngejio na joo ñonü.
Yo mámaji siji.

Nu’uji yo gi opjüji ya ri chets’piji yo dya gi para.

Nu jango ga mbeñeji, naño ga kja nzi ga
d’aja yo ntee ñeje k’o ya kjogüji nujio
xits’koji pjenga yo ntee k’o nrra naño
kjëë o yo nrra chetr’jui inkjëë nrre naño
ga mbeñeji, nu jango ga mbeñeji porü
ma ga kjogü yo kjëë. Tenxe ya gi mbeñe
nrre chjetr’jui ma ri mamaji jango ga
mbeñeji na joo ga ñets’e jango te’eji ma
ga potr’püji k’o ri mamaji ra paraji jango
te’e yo dyaja.



Mi b’üb’ü d’aja jñiñi k’a ma jee d’aja b’ezo k’a dyanrro mi
mäjä mi para na punkjü yo pjek’o nrre ts’aa mi xotr’pü na
joo. Nu jango mi b’üb’ü a ngeze xenrro mi b’üntr’o k’a d’aja
b’ezo k’a dyanrra mi para ñets’e  mi mäjä, d’aja mpaa, jo
ch’ebi mi pebi kja nu matr’ezi. Nu b’ezo k’a mi pjech’i jo
mama: “dya ra b’ezhi nu paa”. Nu b’ezo k’a mi mäjä jo
mama: “yo ätr’äbi yo dya ga joo ya ro zojui ma ra ngarü
dya ri ch’otr’ü k’o ri
mamabi k’a dya joo, dyak’ü nu xiskuama k’a gi ka’na kja
indye’e ma ngesk’o dya para ra jits’i yo ri parago.

Nu b’ezo kja dya mi mäjä jo mama jaa ya ni para dya kjo ro
nrropü mi para tenxe nu k’a dya ma joo k’o na 

Ma ga te’eji ri poruji soo ra mimiji na joo
Ngek’o ra pjos’üji yo dyaja, ñeje nrre soo ra
Mamaji nu k’o ya ro kjogüji tenxe yo naño pëpji k’o
ro kjaji.

Ts’ixorü

Zopjü nu ts’ixorü:

Dya ngestr’o k’o gi para  soo ri mimi



dionk’üji kja ints’ixiskuama: pje mbeñe nziga d’aja yo b’ezo, gi mankje
k’a d’aja yo b’ezo mi para na punkjü. Pjenga, kjo k’o nrrojo k’o mi cho-
jui.

Jiod’ü kja nu xiskuama k’a ba enje na punkjü ch’uu pjek’o ne ra mama
ma gi para na punkjü ri dyüs’ü kja ints’ixiskuama.

Dyonü k’o yeje o jñii ts’ita nu jango gi b’ub’u kjo ngeje k’o mámaji k’o
para na punkjü opjü kja ints’ixiskuama.

ro dyätr’ä ngeje nu: Pjek’o ma uii k’a kjins’i nu na jense k’o
nziyo a nguaa nrro ro d’agü k’o jñii.  Nu b’ezo k’a mi mäjä
ma joo ma ñanrra nu jango mi b’üb’übi. Nu b’ezo k’a dya
mi mäjä mi jiod’ü jangorga ts’apü k’a nu tr’onü.
Ma zätr’äbi nu b’ezo k’a mama mi pjech’i o mama: dya ri
para ra tr’ürü nu tr’onü, nu d’aja b’ezo jo xipji: nu ma
dyak’ü nu xiskuama, ma nguarü únü k’a nu
xiskuama, nu b’ezo k’a dya mi mäjä dya mi nee ro ngaja mi
b’üb’ü k’a dya mi para a ngeze, ngek’o kja nu xipji k’a
d’aja: xits’i pje ne ra mama nu tr’onü, pje ne mb’ek’a nu
ts’iuii nu b’ezo k’a mi mäjä jo mama
nutsk’o dya xi ri pargo, ra xits’i k’o ri ts’aa: nu ts’koji ñeje yo
xiskuama pama pama ga pjech’iji. 

Mamaji nu mb’ech’keji ri ch’ürü nziga tenxets’üji nujio ra

Ra paraji jangorga mimiji ñeje                                                                                      
ra pjos’üji na joo yo dyaja

Ma ra zooji o ra kjaji k’o nrre b’ëpji k’o inb’edyiji ñeje yo pjoxk’üji ra pëpjiji
jñanrra k’o jñii k’o exingetr’ots’üge a ngezeji kja nu jñii k’o dya jñusk’ü kja nu
jñii k’o naño. Dya gi janrra jango ga kjaa kjo na nrraa, jango nzii k’o s’ütü o
jango ga kja a nzhoo.

• Soo ri jñusü jangorga kja, jango ga pëpji jangorgi dyütü yo dyaja, yo mengi
nee. Opjü yo xits’iji kja ints’ixiskuama.

Ri chetr’i ma: Ri nañoji ma:

1. E Sente Ri äräji tr’ojo ñeje Ma ri jñaaji k’o
ñeje Nuzgo: ri janrraji yo eñe. Inbedyiji.

2. E Xabe ñeje Dyanrra ri mets’koji. Angeze mazi kja
Nuzgo: na joo.

Ñu’u na joo k’o naño b’üb’ü k’o nuts’k’e ñeje ye dyaja ntee ri churü k’o
ra dionk’üji: na sezhi ri mimiji o ri pjos’ü nujio dya gi para. Pjenga. Soo ri
meya k’o nujio naño ntee. Pjek’o ra ts’aa ma nrre ri chetr’i.

Mámaji k’o indyoji k’o gi ärä yo jñaa : ri mimiji na joo, ri pjos’üji, ri
cheb’e, ri ts’a na joo, ri ñu’u na joo, tenxe yo o kjogüji.
Jiod’üji kja nu xiskuama k’o ba enje na punkjü chu’u.
Jango nrre ga chu’u nzi ga d’aja ya ri chets’piji.

Jñüspü chu’u

Nziga yeje o jñii ntee nu’uji yo kuatr’ü a nrrüb’ü. Ya ri opjü nzi ga d’aja
ts’ijuarü yo jñaa k’o gi jiod’ü kja nu xiskuama nu pjenrre mama nu k’a mazi
na joo. Soo ri opjü na punkjü ma ne jiod’ü.

Nujio ra teb’eji ngeje yo dyeje nu
jango ri karaji.

Ra meyagi ra soji yo naño
ntee, yo dya ri chekjome,
ra karaji na joo, d’achk’o
ra pëpjitr’oji ngek’o ra
te’eji na joo. Ma ri pjos’üji
k’o dyaja, ngek’o ra karaji
na joo.

Nujio dyaja ntee soo ra
pjos’üji na joo nu ma ri
mamaji na joo k’o ra kjaji,
ra d’ats’eje ra jok’ü  k’o
dya ga joo o ñeje nziga
nrrenxeji. Ma kjaji b’ëpji
nu ma ri kara k’o jango
nzii.



E Carmen jo xipjiji ro nrrits’i nu jango
opjü nu xopunte ma dyab’e mi üs’ü k’o
jñaa jo kja ga kjanu.

Nu mb’okjimi Hidalgo jo mbeñe dya ma
kjanu k’o mi kjaa nujio tr’oxb’ota ko
nujio meB’onrro jo matr’üji yo me jñiñi
ro nrruji nu pjäntr’ëzi kja nu jyod’üji
jangorga ngaraji na joo zoo ra nrru’uji.

E Pegro dya mi para na joo kjo mi nee
nu b’ëpji k’a mi únüji. Mi zonü na joo,
nu k’o nu b’ëpji jo únü k’a d’aja b’ezo. 

Ra joküji yo 
ri neeji ngeko ra mámaji

Opjü kja yo ts’ijuarü nujio: k’o ra mamaji ma gi jñanrra k’o ts’aji. Ma dya ts’aji
ga kjanu jiezi nu ts’ijuarü nu na tr’oxü.

Ch’urüji nujio onk’üji. Ri mámaji k’o indyoji nu k’o gi churüge ñeje a ngezeji.

Pje nee ra mama ma gi kja k’o gi nee.

Jingo ngeje ma ri mama k’o gi nee

Pjeko gi mama nu k’o dyaja ntee dya mamaji na joo k’o neji.

Zopjü nujio mama b’a ñeje ri ñu’u yo gi jñus’ü a nrrüb’ü.

Ma ga mamaji
k’o ri neji ñeje ro
kjapji na joo. Ñeje

ra nu’uji k’o ri neji ma
ga säjä

nu jangorga nuji nu
k’o ra ätr’äji o ra

jok’üji nu k’o dya ga
joo.

Ra juanüji d’aja ñi’i
ñeje k’o nrre ra

mámaji k’o na joo.

?



242

Ra mimiji na joo

Nudya o ra otr’o

Ra xipjiji k’a d’aja yo b’üb’ü
ngek’o ra zopjü na zezhi nujio
dyaja pjek’o nrre pezhe, yo dyaja
ts’ikerga zopjüji.

Belisario Domínguez (1863-1913) jo ma xorü jñeche a Francia k’o
jñikjëë, kja nu nzhogü nu jango tee (Comitán, Chiapas) ngek’o ra pëpji nu
jango b’üb’ü pjos’ü yo ntee k’o soo ngijeme jo jizhi tenxe nu jango b’üb’ü
d’aja ts’ixiskuama k’o pjek’o nrre pezhe kja nu kjëë 1904, kja nu tsa’a lámu
kja injñiñi nu kjëë 1911 jo mb’ezhi lámu kja injñiñi nu jä a B’onrro dya b’e
mi ëdyi na punkjü kjëë jo mb’ëzhi tr’ab’ota kja nu tr’ajñiñi Chiapas, jo ma
kja nu tr’amgumü nu jango kara k’o yo dyaja jo ma dyorü pa ra ngüs’üji
nudya mi neeji e Bito Huerta kja nu xipji nu xündaro zikjii, mbotr’antee. Nu
k’a na joo mámaji dya nrreb’e: nu jango nzii paa nujio mbotr’antee e Bito
Huerta jo dyopk’üji a nziñii jo mbotr’üji k’o tr’ëdyi kja nu nrrütr’b’üji inzero.

Dya ma jo ma zoji nu kja tr’angumü jo mama yo jangorga dyätr’ä yo chuu e
Bito jo ngich’i kja yo xündaro kja nu pjot’ü kja pjorü k’o jñinte nziyo tr’ab’o-
ta.

Je ga kjanu e Belisario Domínguez jo jizhi dya mi suu k’o  mi pjorü ñeje k’o
me mi nee ra mbos’ü ra te’e nu B’onrro. 

Nziga nrrexents’üji ch’urüji nujio onk’üji:

• Pjeko gi mbeñe nu k’o me mama e Belisario Domínguez nu jango te’e.
• Pjenga dya suu jo xipji e Bito Huerta ma mb’otr’antee, mi para a ngeze
k’a mi soo ro mb’otr’ü.

Opjü d’aja ts’ixorü nu k’o ra mamaji: pjeko mbeje k’o gi totr’üji ma ga
mamaji k’o ri ñeeji ñeje ma ga te’e yo ntee.

Nrreze ma kja gi ts’ike ri xorü, ri mama
k’o gi nee, nu k’o  Pes’iji sootr’o ra te’e
k’o, sootr’o ra mbos’üji nujio pes’i  K’o
ra mbeñeji na joo nujio ra kjogüji ñeje
k’o dyaja ra  Kja yo k’o ri paraji.

Ra jñaa ñeje ra kompüji nu k’o ri zoji, ri
mbeñe ra mbos’ü  Jangorga te’eji, ma
mámaji k’o ri neeji ri jizhi k’o gi para
ngek’o ra karaji na joo. Ri kjaji k’o ri
pes’iji ñeje k’o ri  zonüji.

• Gi mamage dya ga zezhi a ngeze ra mama k’o mi nee.

• Pjeko gi mbeñe nu k’o jo tsa’a nujio tr’ab’ota ma jo mbaraji ma dya ge
mb’otr’üji nu e Belisario Domínguez.

• Ma ri zonüji gi te’eji pjenga gi mbeñege ga kjanu.



Zopjü na joo nu ts’ixorü

Ts’ixorü

Pjeko ri ne’eji pa inch’iiji

K’o ri negoji ngeje yo dya pjek’o ra tsa’a inch’iiji
ngek’o ra te’eji na joo dya ra chegoji.

Yo inch’ige dya ngeje inch’ige yo...
K’o nuts’keji gi únüji, pe dya ints’akje yo
zoo ri mimib’i dya ngeje ints’akje, ri ñee
ri pjos’ü, nu k’a ra zonü iyo.
Nujio inm’üb’ü kja nu ngumü nu k’o kja ra enje
soo ri pes’i nu jango ga kja a ngezeji
dya ri ts’apü ra ts’aji jango gi ts’ageji
dya nzhogü mi m’ab’a ñeje dya b’ob’ü a nrrää.

Mamaji  nziga  tenxets’üji nu ts’ixorü, dyonüji nujio: pje ne ra mama nu
xits’iji inch’iige dya ngeje inch’iige yo dya soo ra ätr’äji inch’iigoji jango
ga kjasgoji. Pjek’o ri nepegoji yo ints’itr’iji
jangorga pjos’üji ngek’o ra te’eji ñeje ra mimiji na joo.

Pjek’o ri kjagoji k’o a ngezeji

Nu ja a mboo kja nu ts’ijuarü opjü nu d’aja jango ga xinch’i nu ts’ixorü k’a
mama k’o mazi kjaa kja nu ngumü ngek’o ra jok’ü nu jango ga te’e yo ts’itr’i
ñeje yo ts’ichatr’i kja inb’edyiji. Opjü nu yeje, jñii, ri sätr’ä ñanto, nu k’o dya
pjek’o kjaa.

• Ri nee ra paragome jango ga eñeji ñeje
pjek’o kja ma soya.

• Ri kjapüjme ra mámaji k’o jango ga
sooji.

• Ri nee ra pjosüjme jango ga mbeñeji ri
kjapüjme ra tsa’a yo ts’ibëpji ñeje k’o
neeji ra mbaraji.

• K’o soo k’a ri pes’i kja inb’edyiji ri zonüji
k’o na joo k’a ra si’iji.

• Ri jod’üjme jangorga zoojme k’o nujio
inb’edyijme, ñeje yo inch’iijme.

• Ri megojme ra zooji na joo k’o nujio
ntee k’o kara nu jango ri b’üb’üjme.

Opjü kja ints’ixiskuama tenxe yo ra mama na joo nujio ra dionk’üji: pje
ri nee ra kjago ngek’o yo indyokjome ra te’eji ñeje ra ts’aji na joo.

Dya gi jezi pa ra xorü

Opjü k’o ri ts’age ngek’o yo ts’itr’i ñeje yo ch’ii k’o
gi nee dya ra satr’äji nujio ra mamaji.

D’aja ts’ixutr’i kja pes’i dyech’a nziyo kjëë jo ngejme nrrunte dya mi nee. Dya
kjok’o siji k’a ra zomb’ü nujio kjogü kja inzero. Dya para pjek’o ra ts’aa.

D’aja nrrixu k’a mi pes’i ñante ts’ich’a kjëë jo nrrogü ma mi d’agü nu jango
mi jens’e jo chorü  kja indyexütrü. Jo dyätä nu ätr’ä ntee dya ngeme na joo,
mi pes’i inrrodye k’o dya ma zezhi.

D’aja b’ezo k’o pes’i nzite kjëë sodye inm’üb’ü jo zii jñonü k’o mi pes’i xebo,
mi sii tr’us’ü dya pjek’o mi kjaa.

Potr’püji nujio jo xits’iji. Chempiji ñeje ri mámaji pjek’o ri ts’aji pa dya ra
kjogüji.

Tenxezüji soo ra pjos’üji ma ri paraji k’a ra
pjorüji nu ts’itr’i. Nudya nrre ra porüji nu
tr’antee pa ra xorü. Nujio inch’iji ra te’eji na
joo, ma paraji k’o ra ts’aji a ngezets’eji. Na joo
ra xipjiji ngek’o ra mb’araji pjek’o ra ts’aji,
ngek’o ra zonüji. Na joo, ngek’o ra juanüji
pjek’o ra ts’aji ma b’üb’ü yo na Z’ezhi ñeje ra
mborüji na joo.

Yo ts’itr’i ñeje yo tr’antee dya b’üb’üji na joo
jod’üji jangorga jok’üji na joo kja inb’edyiji
ñeje yo dyaja ntee. Paraji nujio kjogü ngek’o
neeji ra zooji na joo dya chu’uji ngek’o ra
chotr’üji jangorga jok’üji k’o b’üb’ü k’o dya ga
joo ngek’o ra ngaraji na joo tenxeji.



248

Ra mimiji na joo

Opjü k’o injñaa pjenga me na joo re para yo porü d’aja ntee.

Xipji d’aja b’ezo o d’aja nrrixu k’a ra tsa’a taa ra zopjü nu ts’ixiskuama kja nu
ts’ixorü, nu nrrunte ñeje k’o pjos’ü pa ra zoo na joo nu nana.

• Ri mamaji k’o me na joo gi mbeñeji.

• Xipjiji pjenga ra zoo na joo nu nana ma nrrunte pa ra te’e na joo nu dadyo
ts’itr’i. Jñus’ü k’o gi zonü k’o ra mbos’ü ra zojui nu ntee k’o gi jyod’ü.

1

2

Dyüs’ü k’o yeje yo dya ga joo gi soo ma nrrunte nu k’o ra ts’apü na kjuana,
mama jango ga kjaa.

Dyüs’ü k’o jñii nu k’o gi para k’o soo ra mbos’ü nu taa o nu nana ngek’o ra
jok’ü ma porü ga te’e inch’iiji.

3

4

Juanü yo kis’i a xoñiji k’o na joo ra mbos’ü ra te’e inch’iiji, mama pjek’o nee
ra mama.

a) Yo na joo ra siiji, ñeje ma ra ñünü inzeroji.
b) Ma zojui na joo nu taa ñeje inch’ii.
c) Ra jich’i na joo jangorga mama yo ra tsa’a.

Jango gi meya nu xorü jñii (3) Ri te’eji ñeje ma ri porüji soo ra mboxk’üge ñeje
inb’edyi ri mimiji na joo, jñus’ü pjek’o ne ra mama.

5

6

Pjek’o ro meyago ñeje pjek’o ra dyets’kjo yo

Nujua, nuts’ke ri opjü k’o injñaa nu k’o ya gi meya.
Ngek’o ri mbeñe na yeje nu k’o ya gi meya na joo ngek’o
ri Únü nguenrra k’o ne jyod’ü ri yepe.

Pjek’o ro meya kja nu xorü.

Pjek’o mbeje k’o ra yepe.

Pjek’o ra dyets’kjo nu k’o ro pjechi kja nu xorü.



Xorü

Ma ri paraji jango ga pëpji inzeroji, jango ga te’e,
jango ga porü, jango ga mbeñe , me mäjä , na joo ra
ne’eji jango ga mimiji ko yo ntee ñeje nu jango ri
b’üb’üji. Nu ga kjanu me soo pjek’o ra kja’aji ngek’o
na jorga sooji.

Pjek’o ra mamaji

• Jñanrra na joo jango ga karaji ko yo dyaja ntee, jango
gi zoji ñeje ri ne’e me ra jok’üji na joo.                                                                                                                                                                                                                                                                                                                                                  

• Ra paraji inb’edyiji ñeje jango ga nukji ts’eje ñeje kja
nu jñiñi.

• Ra para pjek’o dyeje ko ri kjago ngek’o na jorga so’o,
ñeje yo dyaja ntee ngek’o ra pjorüji nu jango ri karaji.

Yo ts’ixorü:     

1. Nujio na joo ga zoji yo dyaja.
2. Me ri nets’ego ñeje ri parats’ekjo.
3. Jango ga mimiji ko yo ntee ñeje nu jango ri b’üb’ü.
4. Ra joküji jangorga mimiji ngek’o ra mimiji na joo yo ya

ro kjagoji.

Nujio ro kjagoji
Pjek’o ya ro meya ñeje pjek’o ra dyets’kjo yo.

Ts’ixorü

Dya ri xogüji ko yo dyaja ntee, ra ch’anaji nu
ko nrre naño ntee ko nrre naño ga ts’aji.
Nu jango ga zoji ra jogü ma gi nee ri dyärä
ñeje ra dyätr’käji yo dyaja ñeje ra mamaji
k’o ri mbeñeji, k’o ri sooji ñeje k’o ri ne’eji.

Ra  eñeji nu jango mapjü yo ntee k’a ya s’od’ü.

D’aja ntee yo karaji, opjü kja ints’ixiskuama nu mama na
zezhi ga kjanu: k’a d’aja xibote k’a na maja, b’ügü d’aja
galga, galga nu xibote, galga nu s’umixi, galga nu xibote
nza kja nu s’umixi.

Kja nu xipji nu ja nzoo nu dyojui k’a b’üb’ü a jmii, ngek’o
dya ra dyärä yo dyaja.

Nu b’ezo o nu nrrixu k’o dyärä yepe k’o mama nu k’a
b’üb’ü a jmii. Je ga kjanu ma ra eñetr’oji kja nu b’ezo k’a
jo dyärä ya me nguarü k’o mamaji yo opjü kja nu zopjü
na jens’e. 

Nu ntee kja opjü k’o mama ma mbürü ra zopjü ngek’o ra
chets’pijí tenxeji nu k’o jo mama k’a yaxue nguarü.

1

2

Mamaji:

Jo porü nu k’o  mama nu b’ezo k’a
otr’ü. Pjenga gi mamageji jo porü
k’o mama ma mbürü.

Opjü

Jango gi dyäräge nujio ña’aji.

Ri ñu’uji yo xits’iji nujio ondk’üji a nrrüb’ü tenxets’üji mamaji na punkjü k’o
xits’iji. Ra jiod’üji kja nu tr’axiskuama k’a pjenrre mama.

Gi totr’üge nu k’o dya ga joo ma gi zoji nujio dyaja

Ma ga zoji yo dyaja. Nuts’ke ya gi ts’oge k’o exingetr’o nu k’o jo ts’aji ma
eñeji nu jango mapjüji k’a dyätr’ä.

Ri mbeñe, ya ri opjü kja ints’ixiskuama d’aja k’o ya gi ts’ogü kja inb’edyi, kja
inb’ëpji o nu jango gi karaji, ma mi nee ri xipji d’aja ntee, nunu dya dyätr’kä.

Mamaji ma ya mezhe nu k’o
kara kja nu tr’ajñiñi
nanguarü a B’onrro kja’ue
zätr’ä a ñünü nu tr’areje
b’onrro, ma ya gi edyi k’o
450 kjëë jo dyonüji yo
MeB’onrro maya jango ma
chu’u nu jango mi karaji. Yo
meB’onrro dya mi ña’aji
jñangistia, kja nu nrrütüji
Yucatán, pje ne ra mama:
Pjeko gi ne’eji. Nujio na
tr’oxü ntee jo ejmeji nu
Yucatán mi ngeje inchu’u nu
jango mi b’üb’üji, nrreze Dya
ma joo xipjiji ga kjanu.

Opjü k’o dyaja k’o gi mamage dyarga joo ga tsaa ma yeje o xe dyaja ntee k’o
ne ra mamaji

Yo me na joo yo jña’a

Zopjüji ñeje ri mamaji jango ga kja yo kjogü kja nu xiskuama k’o pjenrre
mama.

Pjeko kja yo ntee ma dya chejui k’o ma nee ra zojui.

Pa ri para na joo yo ñaji tsa’a yo ts’ib’ëpji kja nu ts’ikits’ixorü 4.1, yo
ñatr’oji na joo ma mamaji.

Mámaji nujio ra dyonk’üji:

• Nujio ra kjogüji nee ra mama nu k’o ra ña’aji. Pjenga. 

• Ma ri sodyeji o dya ri mäjäji o ri üd’üji. Ri mamaji, nrre
naño ga zokjoji yo dyaja ntee.   
Pjenga.

• Jango ga zooji ma dya soo ra mamaji k’o ri zonüji o
ma dya ätr’k’äji yo dyaja. 

Ñu’u kja nu ts’ixiskuama yo mama ts’eji yo na
punkjü yo xorü pa ri mimi  na joo.

Nujio mamaji ngeje ma ga potr’püji k’o
zonüji. Yo zooji yo nee ra tsaji yo. Yeje o
yo dyaja ntee. Nujio b’üb’ü kja yo ntee
ñeje nu jango karaji, tenxe yo mamaji
b’üb’ü k’a d’aja k’a ne’e ra jña’a k’o nrre
naño ga mama nu ra xipji. Nujio mamaji
dya tr’ürüji o dya äräji, dya soo ra
mamaji, ri ña’aji na joo.

Ma ga tsaa dya ri mamaji na joo nujio ra
zonüji o yo ri zoji, ri mamaji nujio ntee
dya ätr’käji. Nujio dyaga joo ga tsapü
nujio ri mamagoji. Pa dya ra kjogü k’o
ra mamaji na joo ra jod’üji jangorga
ña’aji. Nunu ra mboxk’ü ra nrrep’keji
ngek’o ra dyärä  k’o ra mamaji.          

Mama yo kjak’ü na joo o yo dya kjak’ü na joo ma gi zoji yo dyaja. Opjü k’o
na joo gi mamaji ma gi ña’aji. 

Nujio nrre naño ga mamaji

Jñanrra nujio kuatr’üba, dyüsü kja yo ts’idyasü nujio ri mama.

Chets’pi nujio xits’iji k’o nujio dyaja k’o b’üb’ü kja nu ngunxorü.

Tenxets’ügeji gi dyäräji nu mamaji nziga d’aja yo kuatr’üba. Pjek’o kjaa.

Nujio jizhi, pjos’ü ra mborü pa ra mimiji na joo. Pjenga. 

Nziga yejets’übi dyätr’äbi k’o daja yo mama ri únüji inñoji ri dyätr’ä k’o ri kuatü.

Yo ntee jo kuatü yo dyätr’äji, yo dyaja jo jiod’üji pa ra chotr’ü k’o mi ne ra
mama nziga d’aja. Nujio ntee k’o kara nu, dya äräji na joo k’o mamaji, nu d’aja
ntee ra xits’iji na joo k’o ne ra mama.

Máma k’o gi janrra nujio kuatr’üba.

Jangorga mamaji yo ntee nujio zonüji ñeje k’o sooji.
Opjü k’o nziyo k’o nrre naño.

Dyüs’ü k’o nziyo k’o gi zonüji ngek’o ri mamaji na joo k’o inb’edyi.

Nrre naño ga mamagoji.
K’o inñaji, ma gi opjü, k’o
indye’ëji, k’o gi janrra ma
dya pje yürü ñeje k’o ñaa
na joo, yo ts’iji, nu tr’ojo,
ma tojo ñeje ma nemeji.
Tenxe yo mamaji, yo na
joo ngeje ma yo ntee ñaaji
na joo k’o zonüji, k’o gi
soo ma mengi ch’akjui ma
mengi nee. 

Ma b’üb’ü k’o meme ra
mamaji na joo, ra äräji
tenxe k’o mama yo kjaa
k’a d’aja tee, nujio mamaji
k’o ijñaa ra netse yo kjaa
k’o inzero pjekjo kjaa,
jango ga mimi. Jestr’o ma
ga kjaba ra dyärätr’o k’o
mamaji.



Ngets’ko nu nrrixu nu mimi ts’ëjë
Ngets’ko nu nrrixu ka ri teb’e
Ngets’ko nu nrrixu k’o nuu
Ngets’ko nu nrrixu k’a janrra a mboo

Ngets’ko nu nrrixu nu us’ü nu paa
Ngets’ko nu nrrixu a jes’e
Ngets’ko nu nrrixu nujio na joo
Ngets’ko nu nrrixu nu na jiaja.

María Sabina

Kjok’o ngeje nu mama María Sabina kja ints’ikijñaa.
Nutsk’e mama jango ga kjats’ü. 

Yo ntee k’o karaji b’üb’ü yo dyaja k’o nrre chetr’jui indyokjoji, k’o dyaja nrre
nañoji. Dya b’üb’ü k’o yeje ntee k’o exi ngetr’oji. Nzi ga d’aja ntee exi gestr’o

k’a ga kjaa ga zooji ñeje ga zonuji, dya soo pjekjo ra tsapüji.
Zopjü nu ts’iki jñaa.

Ts’ixorü

Zopjüji ñeje ri mamaji nu k’o xits’iji.

Mamaji jango ga kja k’o na joo yo gi kja ñeje k’o dyaga joo gi kja k’o
dya kjapü na joo yo ntee o na jorga ts’apü nujio gi mamaji yo dyaja
ntee.

Ts’otrü k’o nu xinchi  nuk’o jñaa k’o mama jango ga kjats’ü.

Na joo Me pjechi Dyaga mb’echine Na jonte
Na s’oo Na ngojo Na mb’echine Na s’onte

Nu ätr’kä Me nets’e Nu pjoxk’ü Dya ünk’ü
Nu dya ätr’kä Dya nets’e Dya pjoxk’ü Me ünk’ü      

Kja na joo Me para Dya suu Nu teb’e
Dya kja na joo dyanrra para me suu Dya teb’e

Pjechi Nu teb’k’e Nu kompü Na joo ga kjaa
Dya pjechi dya teb’k’e Dya kompü Dya ga joo ga kjaa

Mamaji nujio ra dionk’üji: 

• Jo juanüji yo jñaa nu kja d’aja ts’ijuarü, pjenga.
• Gi mankjeji, na joo ra juanü nu mama na joo.
• Nujio d’aja ntee, nu jango b’üb’ü, k’a d’aja nrrame, nuts’k’eji jñusk’ü ge ji
yo.

Nziga tenxets’üji, mamaji pjek’o kjaküji nziga kja ma gi mäjä: me gi
b’üb’ü na joo, ma gi gi tojo o dyagi tojo soo ra potr’küji nu jango ga
zonügoji, ngek’o ya ri opjü kja ints’ixiskuama.

Yo dyaja ntee me zonüji na
joo tenxe yo paa k’o ya
mimiji. Nujio jo zonü ya gi
paratr’öji, soo ra potr’püji o
dyara säjui. Nziga ga kja nu
ya kjogü. Numa mengi mäjä
o nujio xits’koji yo d’aja
ntee.

Nu ma gi mimi k’o inb’edyi
o indyoji na joo ga sogoji
soo ra jña’aji. Ma ri dyoji yo
dyaja ntee k’o dya ri paraji.
Dya ga joo ga sooji, dya ra
pjechiji ra mamaji k’o zonüji
ñeje k’o ri sooji. 

Pa ri mbeñe na joo nu k’o gi parats’ekje, ri tsaa yo pëpji kja nu ts’ixorü 4.2
Pjek’o ne jiongo pa ra te’e.

Jango ga jñanrrazügo yo dyaja

Jñanrra nu kuatr’üba ya ri
mama.

Pa re para jango ga  jñanr-
raji yo dyaja ntee, nujio gi
dyoji kja yo pëpji kja nu
ts’ikits’ixorü 4.3. Nu
jango ga jñantr’k’a yo
dyaja.

Chets’pi yo gi mamage jango ga kjats’ü, ñeje k’o jo xits’iji yo dyaja ntee
yo gi onü, pa re pëpji k’o nu ts’ixorü nu ya kjogü.

Opjü yo naño k’o gi chotr’ü ñeje k’o soo ra xits’iji.

Ma gi nee ri jokü jango ga kjats’ü, pjek’o gi nee ri potr’pü.



Ra mimiji na joo

266

Mama jangorgi ñee ga kjats’ü.

Mama pjenga gi juajnü yo. 

Mbeñe na joo k’o gi ne’ege ya ri opjü jangorgi jokü na joo ñeje ri pes’i

Nu ts’idyaxü a xoñiji mama jangor ga kjats’ü, opju yo önküji.

Pje ma paa gi mimi Pjeko ma paa dya.

Yo ra kjaa

Opjü kja inxiskuama pjek’o ngeje yo ya gi kja.

Opjü d’aja o yeje yo gi nee ri kjaa ra xorü ngek’o re mimi na joo.

Zopjü nu ts’ixorü. Ra mama jango ga kjats’go.

Ra mama jango ga kjats’go

Nuts’ko ngets’ko

Tenxe yo ri pesk’o ngeje ints’aja, inzero ñeje tenxe yo kjaa; inpjeñe k’o tenxe
inzon’ü o jango ga mbeñeji; inchoo, nza kja tenxe yo ri janrraji, jango gi so,
tenxe yo b’üb’ü nza kja nu mbekue, nu mäjä, ma tes’e a ñii, nu s’iya, dya ga
joo ga zoo, me mäjä; nu intee ñeje tenxe yo jñaa k’o pedye nu, yo na joo
ñeje yo dya ga joo; injñaa, ma ri jñaa na jense o dya nrra ri jñaa, ñeje tenxe
yo ri kjago ra ngeme pa yo dyaja o pa nuts’k’o. Ngeje ints’a ts’ezügo yo, nujio
ri mbeñe, yo ri teb’e ñeje yo ri suu.



Ra mimiji na joo

268

Danga mama ts’ekjo, nujio ro mama ñeje yo ro kjaa, nuk’o ro mbeñe ñeje
jango ga soo, yo dyaja dya ra mbedye na joo. Soo ra kjüs’ü yo dya ga joo, ra
pes’i k’o na joo ngek’o ra mamaji k’o dadyo jñaa yo ra ngeme nu jango mi
b’üb’ü k’o ro kjüs’üji.

Mamaji k’o indyoji o inbedyi nujio mama na joo kja nu ts’ixorü k’a gi
zopjü. Ri zopjüge ya ri xipji ra xits’i pjek’o ne ra mama.

Pa ra pjorügoji na joo, ne
jiod’ü ra mbeñeji yo ro
meyaji. Ra parats’eji jango
ga kjasgoji, ñeje pjek’o
dyeje, izeroji. Ma ri mäjäji,
nu jango ga mimiji, nu
jango ga zooji, ñeje nu
jango ri b’üb’üji jango ga
karaji nujio dyaja ntee.

Nu jango ga kjasgoji ngeje
ma ra nets’eji. Me porü nu
jango ga kjasgoji ma ri
neji ra kjaji na joo o ma ri
nee ra karaji na joo k’o
indyoji ñeje ma ri mamaji
yo ri mbeñeji o ma ri
paraji Nujio ri kjaji.

Ma ri neeji ra pjosüji yo ra
tsa’a ngek’o ra sooji na
joo, ri kjaji na joo tenxe
yo ri mbeñeji.

Ts’ixorü

Ma ga zoji yo ntee, nujio mazi zoji nu jango ri karaji. Ya
mamaji jangorga mbaraji ñeje jangorga kjaji. Nujio dyaja
ngeje yo pjenrre kjaji, yo me kjaji ñeje janrre ga mimiji
nzi ga d’aja o nu jango karaji nzi ga kjaa yo mama yo ya
mezhe dyis’iji pa ra mboxk’üji ñeje ra mbök’uji ngek’o ra
Karaji ñeje ra te’eji na joo.

Nujio ñinchomü  kja nu dadyo jñiñi.

“Tenxe yo ñinchomü ngeje nrrojo ñeje jomü, ñeje yo
tsañab’ü yo munrro kja inñünü, nu k’o kara kja nu
mbozüji yo tsañab’ü kja inb’enrranaji, yo uii yo ya
nrruu ñeje tenxe yo dya kja ga joo.
Nu kja nu ñinchomü nzhod’ü yo b’aga, nujio k’uchi
ñeje k’o dyaja uii. Dya b’üb’ü sibi tr’ezi, dya nrra mi
nzhod’ü ntee ma xomü, yo mbee mi pomb’üji yo
ntee, dya nrra mi päräji k’o pjenrre mi kjaa ngek’o jo
mezhe pa ra jyeziji yo mi kjaji...”

Jiod’ü k’a d’aja k’a exingetr’o nu k’o gi jñanrra kja nu ts’ixorü ñeje k’o kjaji
kja nu padya, jange k’o. 

Pjek’o kja yo ntee ñeje nu jango gi karaji ma dya gi kjaji na joo yo mamaji.

Nujio jñiñi mama jangorga ts’aji, ngek’o tenxe yo b’üb’ü ra mimiji na
joo, ngek’o ra mbes’iji k’o ne jiod’üji, nujio na punkjü xe ra mezhe ra
mbezhi yo para arkate. Nujio dyaja zo dya ri pes’i k’o kja na joo, paraji,
kjaji na joo kja nu ra yepetr’oji.

Ñeje ma ga jmurüji, yepeji yo pjenrre kjaji, jangorga ts’apüji.
Nujio yeje: Nujio jangorga ts’apüji yeje yo me yeptr’oji, exi ñets’e jango
ngeje yo ntee, nu jango karaji, kja nu jñiñi o tenxe nu xoñijomü.

Pjek’o mbeje k’o gi yepege ñeje k’o jango gi ts’apüge k’o gi pes’i, jango
ngek’o na joo ga ts’apü ma gi zoji yo dyaja.
Zonüji nujio ondk’üji ya ri dyüs’üji k’o ra xits’iji kja ints’ixiskuama,
chets’piji ñeje ri mamaji nu k’o gi dyüs’üji.

Nujio kjaji, ñeje yo mamaji

Nujio kjaji ñeje yo yepeji ngeje ma mimiji na joo. K’a d’aja nujio xotr’püji ts’eje
o k’o inb’edyi. K’o dyaja soo ra pjosüji ma janzi’iji nu jango karaji.

• Gi pjos’ü nujio gi kja’aji.

Dyätr’ä k’o yeje k’o jus’ü na punkjü chu’u kja ints’xiskuama.
Juajnü yo yepeji ñeje yo kjats’eji o ya nu b’edyi ñeje k’o dyaja nu jango karaji
nu k’o pjos’üji ra mimiji na joo k’o dyaja ntee ñeje nu jango karaji. Jñanrra
nujio kis’iba:

D’ats’eje  inb’edyiji nu jango ri karaji

Dya ri pozü tsañab’ü Ri zenguate nu jango gi sätr’ä
Ri ts’a na joo yo pëpji kja ts’irgi sätr’ä ma mark’üji.

nu ngumü.

B’üb’ü yo zana, nu jango ga ts’aa, nu jango ga
zo’o ñeje nu jango ga mbeñeji ma pes’i na punkjü
yo paa ya ro mbezhi yo pjenrre ra ts’aji. Nu kja
inb’onrroji yo pjek’o nrre mamaji na joo ga b’ezhiji
zo na joo nu jango ga mimiji: nza kja ma ga
zengaji yo ntee, ma iyo b’üb’ü yo dyaja na joo ga
zenguate kja nu mbezhi yo pjenrre mamaji. Ri pes’i
yo dyaja yo ri kjaji k’o ra potr’p’üji o ra jeziji ra
xotr’püji ngek’o ra kjaji nu jango ga ts’aa dya. Nza
kja, ri mbeñe yo nrrixu k’o ne jiod’ü ra xorü.

Dyüs’ü kja ints’ixiskuama ja ngek’o gi kjaji k’o soo ri pes’iji ñeje dya soo.
Jñanrra nujio xits’iji:

Nujio ri kjaji ra pes’iji Nujio ri kjaji k’o dya ra pes’iji

Dyätä ñeje ri ñe’e yo ts’ita. Nu xorü nu ts’itr’i, ngeje nu 
nana nu ra mbürü.

Ma jä’ä na punkjü yo gi kjaa pjos’ü nujio gi
ätr’ä ñeje ri jok’ü yo pjenrre mama, nza kja
ma xits’iji ko yo jñiñi yo jñatrjo ngek’o ra
jogü na joo nu b’onrro, ngek’o dya ra b’ezhi
nujo yepeji, nu jangorga jñaaji, yo na joo
ñeje yo yepeji.

Mi 1492 jo jok’üji. Nujo pjenrre mamaji 4°
kjats’imb’onrro nunu mama dya nu k’o ra
ts’a yo memb’onrro pes’i na punkjü yo
paraji je b’üb’ü kja injñiñi yo jñatrjo. Nujio
pjenrre mama ra mbos’ü ra jok’üji ñeje ra
te’e yo jñatrjo. Nunu ra mboxk’ü.

Nujio kja ñeje yo pjenrre ri kja’aji

Nujio ri kja’aji nziga dats’eje soo dyarga jorga ts’apü yo dyaja ntee; ngek’o na
joo ra nu’uji yo mamaji pa ra karaji na joo, nujio kjak’ü ri ts’a’a o ra pjorüji na
joo indyoji. Nujio xits’iji jarga kjaji dyanrra ga zezhi nujio dyaja xits’iji ra kjaji
yo zo dya ri ñe’eji.

Zonü ñeje ri mama k’o indyoji nujio ra dionk’üji. 

• Jangek’o xits’iji ra kjaji na joo k’o gi parage ngek’o yo ntee ra mimiji
na joo. Nziga kja: ra äräji ma jñaa yo dyaja, ra sämpäji jango ga
zonüji zo dya ri chejui nu jaga zonügoji ñeje ra sämpäji k’o ra mama
yo dyaja tee.

• Nrrrogi sämpäji ñeje kjo gi kja. Pjenga.

Nu tr’ata xiskuama.
Xits’iji na joo jangorga karaji kja inb’onrroji.

Nu xiskuama nu xits’iji jangorga karaji ba enje yo na punkjü yo mama k’o soo
ra kjaji ñeje k’o dya soo, pjorü nujio na joo k’o ri pes’igoji ñeje k’o kjaji so dya
ra ne’e yo ntee. Yo dyanrra soo ra tsa’a  yo ts’inb’onrro ñeje yo pëpji kja nu
b’onrro.

Jiod’ü kja nu tr’ataxiskuama nu xits’iji jangorga karaji pjek’o  mama yo
ba enje. Jñus’ü kja injodye ñeje ri chutr’pü nujio kjaji jango ri karaji.

Yo kjaji nu jango ri karaji Nujio mama nu tr’ata xiskuama

• Dya ri ts’ats’e k’o gi nee. 11

• Ri pjos’üji ñeje ri dyoji yo 2
dyaja.

• So ri nzhod’ü tenxe kja 17
nu b’onrro.

• Dyari sad’ü, ri para yo ntee. 9

Ñu’uji yo xits’i k’o indyoji ñeje ri churúji nujio ya dionk’üji:  

Jangorga kjaa nujio mama nu tr’ataxiskuama ra mbos’ü ra mimiji na joo
yo ntee.

Yo dyaja yo ba enje kja nu tr’ataxiskuama ngeje yo soo
pje ri ts’aa, nujio ra mbok’üji ñeje nrre ri chetr’ozüji.

Pjek’o ne ra mama ma soo pje ri ts’a.

Kja nu mb’onrro ri mimiji na joo k’o nrrezi chetr’ozüji. Pjenga.

Pjeko ri kjogüji ma b’ezhi nu ra mboküji.

Mamaji nujio xits’iji ñeje ri zonüji pjek’o ro kjaji para nu’uji nujio ri pes’iji
ñeje ra pjos’üji ra jok’üji yo chuu k’o ri pes’iji.

Jango ga kja ga karaji indyoji

Ra nu’uji na joo jango ga karaji indyoji  k’o ri  pjos’üji. Ngek’o soo ra kjapji
nujio tr’onü.



• Jango ga kjapk’o yo ntee k’o ri dyokjome.
• Nu jango ga kjasgo, je ga kjaptr’o nujio dyaja ntee k’o mboxkü.
Pjenga.

• Pjek’o ri nego ñeje pjek’o dya ri nepk’o yo dyaja.
• Ri sämpägo tenxe yo ntee.
• Ri zokjome na joo tenxe yo ntee.
• Nrre chetr’o ga xits’koji tenxeji.
• Kjo ngejeji ñeje jingo ri xipjiji na joo.
• Jingo ngeje ma dya soo pjek’o ra xipjiji.
• Pjek’o ro kjaa pa ra jok’ü jangorga karame.

Nu jangorga mimigome yo dyaja ntee.

Ko nujio xits’iji opjü kja ints’ixiskuama d’aja ts’ixorü ko ra mama jango
ga mimiji k’o dyaja ntee, ma xegi nee xe ri dyonütr’o.

Ra nu’uji pjek’o ri kjaji

Zopjü nujio mama jango ga kjats’ü: ri opjü a mboo kja nu xinch’i d’aja ts’im-
baro ma na joo nu jangorga karaji ñeje d’aja ts’ingrosi ma dya ga joo.

Nujio jango ga kjats’ü

Ma dyaga joo gi ts’apü yo 
Ntee.

Ri ñu’u jingo ngeje ma ri mama
k’o gi zonü ñeje k’o ri mbeñeji.

Jestr’o k’o ri mamagoji dya ri
nepeji k’o mama yo dyaja ntee.

Ri tsa’a tr’önü na joo ngek’o na
jorga ga soo yo ntee.

Ri zopjü na joo yo ntee ngek’o ra
mamaji yo ts’ixorü k’o me ri ne’eji. 

Ra äräji na joo ma zok’üji.

Dya ra üd’üji.

Ri mamaji k’a ri zonüji na joo.

Mamaji k’o indyoji nujio jo xits’iji. So’o ri ñu’uji nujio onk’üji:

• Ja ngek’o k’o ri kjaji na joo ra mboxk’üji jangorga karaji ja ngek’o iyo.
Pjeko ra joküji.

jñaa,
jñaa,
jñaa...

dyara...

Jangorga mimiji kja nu xoñijomü

Zopjü na jense nu ts’imb’echine.

Mamaji jo zatra kja Morelos ñeje a Puebla

Nu tr’angumü nu pjorü tenxe yo zaa ñeje yo b’üb’ü
kja nu xoñijomü (Semarnat), mamaji jo kjogü k’o yeje 
k’a zatra yo zaa kja nu tr’ajñiñi a b’onrro ñeje a
Cuernavaca nza kjaa k’a d’aja treje a Puebla.
Nu kja nu ngumü nu ätr’ä yo ts’imbechine, nu pjorü
ma zatra kja tr’eje (Semarnat) nu kja nu tr’ajñiñi,
jo mama b’üb’ü d’aja tr’eje k’o jo zatra kja nu 
tr’ajñiñi k’a pes’i 77edyi, nu jango jo maa na punkjü
xündaro ñeje yo pjorü yo nrrañi joma juech’eji nu sibi.

Nu k’a d’aja jo zatra ra zincho ts’ipa nu jango karaji
k’a ne chuu dadyo Jerusalen, Cuernavaca, ya
juech’etr’o nu sibi ko nujio pjoxante ñeje nu Semarnat. 

Potr’püji yo gi mamaji yo dya ga joo ga ts’apü yo ntee, ri opjü kja
ints’ixiskuama nu k’o ri mamaji.

Pjek’o xe dyaja yo dya ga joo ga ts’apü nu xoñijomü nu jango ri karaji.

Pjek’o ra tsa’a kja inzero ñeje kja k’o ra mborü nujio dya ga joo.

Pjek’o kjak’üji ra kjaji  kja nu  xoñijomü. 

Tsa’a nu ts’ipëpji k’o b’a enje kja nu  ts’ikits’ixoru 4.4 jangorga karaji kja nu
xoñijomü.

Jñaaji ya ri mamaji pjek’o ra kjaji pa ra pjoruji yo b’ub’u nu jango ri karaji.

Nrreje

Nrrajma 

Jomü

Nu tr’eje

Yo uii

Pjek’o ngeje yo ra kjapüji na joo yo ntee k’o b’üb’ü  nu  jango ri karagome,
ma ra pjorü yo b’üb’ü kja nu xoñigomü yo ya ro mamaji. 

Tenxe yo ntee k’o b’üb’ü nu jango ri karaji
pes’i k’o kjaji ñeje k’o xipjiji pjek’o ra kjaji
ngek’o ra mimiji na joo.

Nujio xits’iji ne ra nuu k’o tenxe yo ri
mbeñeji o ri neeji kja nu xoñijomu, nujio
ngejio: ra jyets’kiji ts’eje, ñeje yo nrre ri
ch’etr’jui, tenxe yo ne jiod’ü pa ra mbos’ü
yo ntee ñeje yo b’üb’ü kja nu xoñijomü. Jo
mamaji ngek’o ra mbos’üji yo ntee yo kara
nu jango ri  b’üb’üji. 

Pa ra te’eji na joo yo kara o b’üb’ü kja nu
xoñijomü nrre ri ch’etr’jui ga ts’aji, ra
mborüji ñeje ra kjaji na joo tenxeji nujio
merio, nujio b’ub’ü kja nu xoñijomü ñeje yo
ntee. Ngek’o yo dadyo ts’itr’i  k’o ba enjeji
ra mimiji na joo.

Ma dya ra kjaji na joo nujio ro mamaji dya
ra kjoguji na joo yo kara ñeje yo b’üb’ü kja
nu xoñigomü.

Ts’ixorü

Ma ra joküji yo chuu yo dya jes’giji ra mimiji na joo ngeje
ma ra karaji na joo, ma ra mboxk’üji kja nu arkate, ñeje ra
jyesgiji ts’eje ñeje yo dyaja yo na joo. Ne’e k’a ra kjaji
tenxeji. Yo b’ezo ñeje yo nrrixu, yo tr’angumü ñeje yo tr’a-
ta arkate ri pes’iji k’a ra kjaji ngek’o ra jok’üji na joo nu
jangorga mimiji.

...  yo chu’uji exijusto k’a kjaji.
...  nu tr’angumü nu jango pëpji yo ätr’ä  ntee
mamaji mazi ga jñus’ü yo ts’ixutr’i k’o nrrunte...
...  xe d’aja ts’imb’echine; mazi ga jñus’ü k’o gi

kjotr’ümagi tomü yo jñonü.

Jango ga kjats’ü.

Ri soo na joo.

Gi soo na joo.

Jangorga
mimiji na joo.

So’o ri jñaa “ k’o sodye nu jango gi karagi. ”Pjek’o ra ts’aji nu jango karaji
ngeko ra mamaji  sodyeji nza kja nujio ro mamaji a nrrüb’ü.

Mámaji:  kjok’o ngeje o pje mbeje yo pes’i ins’ok’ü ja ngek’o ñeje pjeko
ra tsaji tenxe yo ntee, yo tr’angumü ñeje yo tr’ata arkate. 

Opjü kja ints’ixiskuama. Ts’ijñaa nujio jo mamaji.

Jñanrra nujio ts’ijuarü. 

3

41

2

Nujio ntee. Yo pjenrre kjogü.

Ri kjaji yo na joo. Dya b’üb’ü na joo.
Ri pjoxanteji nu jango ri karaji. Dya para.
K’o kjaa yo dyaja. Yo dya ga joo ga ts’aji.
Ri onüji. Yo s’onte.
Ri kjaji ñeje ra kjapüji ra ts’a yo Dya ga joo ga kjaa.
dyüs’ü yo a’rkate. Yo dya pje dyeje.
Ri pëpjiji na joo. Dya soo ra xorüji.

Dya ätäji.
Nujio tr’angumü yo ntee ñeje yo pes’i tr’opjü. Dya pjek’o kjapji.

B’ezhi bëpji.
Pesi k’o ra mbosü ñeje k’o pëpji pa yo ntee. Dya pes’iji ngumü.
S’odüji na joo yo únüji. Dya pjek’o kjaa.
Unüji, ra ts’aji yo na joo. Dya pjek’o kjapji.

Ma dya pjosüji.
Yo kjaa tenxe yo tr’angumü. Yo ntee.

Tunüji yo na joo ngek’o ra mbosüji.
Xipjiji ra ts’aji na joo.

Pjek’o mama k’o b’üb’ü kja yo ts’ijuarü  1 , 2 , ñeje 3 . Pjek’o  ne  chebi ko
nujio ba enje kja nu ts’ijuarü 4 .                                                                           

Nu ts’ijuarü  1 dya soo, dya kisi tenxe yo xits’iji ra kjaji ngek’o ra pjos’ü ra
joküji yo pjenrre ri kjoguji. Sotü k’o b’ezhi ri dyüs’ü k’o na joo kja
ints’ixiskuama. 

Chempi yo b’üb’ü kja nu ts’ijuarü  1 k’o nu ts’ijuarü  4 ts’apü k’o jango nzii
tr’onü. Jñanrra yo xits’iji :

1 Yo ntee 4 Yo kjogüji

ri kjaji yo na joo Yo dya b’üb’ü na joo

Jangorgi  ts’apü pa ri mimi na joo.

1 Yo ntee 4  Yo kjogüji 

Ri kjaji yo na joo. yo dya b’üb’ü na joo.
Ri pjoxänteji nu jango ri karaji
K’o kja yo dyaja.

Jango gi tsa’a ngek’o ra dyätr’käji na joo, pa re tsa’a ñeje ri kjaa na joo.

Para pjechib’i jango ga kjaa nu  ts’ijuarü  1 y  4 , tsaa yo b’ëpji k’o ba enje
kja nu ts’ikits’ixorü 4.5. Ma dya gi kjaa na joo.

Zopjü nu ts’ixorü.

Nujio kjaa yo ntee.

Yo na punkjü k’o kjogü  kja injñiji sootr’o ra kjaji ko tenxe yo ntee.Nu k’o ra
mama nu jñiñi ngeje yo ra kjaji,xits’iji  jangorga kja yo ra ts’aji yo b’üb’ü nu
jango ri karaji. Nujio kja yo ntee dya ne ra nuu k’o nzi ga d’aja yo.

Nu tr’ata arkate kja nu tr’abonrro dya soo ra xipji pjek’o ra tsa’a yo ntee ma
dya b’üb’ü d’aja xiskuama nu  jango ra mama pjek’o ngeje yo na joo k’o ra
únüji yo ntee.

Dya so ra pjoxk’üji nujio kja yo ntee ngejio: ra kjaji d’aja xiskuama nu jango ra
mama pjek’o ra para ñeje jango ra karaji ko yo ra kjaji , ra mamaji yo ri
pjechiji,ra ätr’äji yo tr’angumü  k’o ra kjaa na joo yo ntee.

Ra pjoxanteji tenxe yo b’üb’ü kja nu jñiñi soo ra xipjiji inarkateji ra jodüji
jangorga mimiji na joo, yo ra kjaji, dya kja xi ra poxk’üji nu jango ri karaji.

Nujio kjaji, nziga d’aja totr’ü nu jango kara nujio kja yo ntee, ma ne jyo’dü o
ma ne ra kjaa.

Nu ts’ijuarü  2 bextro jñaa, jango ga kjaa yo mama yo tr’angumü yo jich’i
tenxe yo ntee ñeje yo dya ga para kjaji na joo yo mama kja nu ts’ijuarü  4 .
Dyonü k’o inxopunte:

• Pjek’o tr’atajñaa k’o yo b’üb’ü kja intr’ajñiñiji
o jango gi kara.

• Pjek’o  neeji.

• Pjek’o ngeje yo ya kjaji ñeje yo somb’ü.

• Jangorga pjoxanteji.

Zonü yo jñaa k’o gi onü ñeje ri mamaji : pjek’o ngejio ra kjaa yo tr’angumü
ngek’o ra kjaji  yo jo xipjiji. Pjeko soo ra kjaji pa ra pes’iji na joo dyak’üji
ngek’o na jorga b’üb’ü yo ri kjaji.

Sotü yo jñaa kja nu ts’ijuarü  2 dya ri opjü kja ints’ixiskuama.

B’üntr’o yo dya pjek’o kjapüji nza kjaa nu Loña Cruz
Tijuana, B.C. , Omar González nu jñaa.

Na punkjü yo ya jiod’üji ñeje yo mama yo ntee, b’üntr’o yo
dya pjek’o kjapüji, a nanguarü  kja nu tr’abonrro. Ya yeje
kjëë ma kjopk’ü ñeje jo potr’ü nu xutr’i Loña Cruz, dya
pjek’o xipjiji inbedyiji yo me para mazi nudya na punkjü yo
ya mamaji  jo jyeziji inbëpjiji ngeje yo mi para jango mi kjaa
nu jñaa. Nunu ga kjaa nzhodü na joo kja nu xoñijomü.

• Pjeko gi mamage nu k’o xits’i nu jñaa.
• Kjaa yo xitsiji kja nu ts’ijuarü  2 k’a nu  mama kja nu ts’ixorü  4 nu’u yo
dyaja.

• Pjek’o ngejio ra kjaji yo ntee ñeje yo tr’ata arkate ma b’üb’ü yo dya ga joo
ga kjaji.

4 Yo pjenrre kjogü

Dya b’üb’ü na joo.
Dya para.
Yo dya ga joo ga ts’aji
yo s’onte.
Dya ga joo ga kjaa.

2 Nujio tr’ angumü  yo ntee ñeje yo pes’i tr’opjü

ts’aji pëpji yo kjapüji na joo yo ntee.

S’odüji na joo yo únüji kjaji yo na joo.

Nujio ntee Yo tr’ata arkate

Pjek’o ngejio gi para kjaa yo tr’angumü yo ntee ñeje yo pes’iji tr’opjü pa dya
pjek’o ra kjogü.

Mamaji yo ra dionk’üji: jangorga pjoxanteji yo b’üb’ü kja nu  ngunxorü
pa ra mamaji ñeje ra kjaji yo b’ëpji yo ya ro mamaji.

Xipji d’aja ntee nu para yo ya ro mamaji pa ra xitsiji...
Tenxets’iji jango ga kja yo kjaji, yo s’omb’ü ñeje yo ra kjaji ñeje jango
re kjapüji pa re pjoxante.

2  Nujio tr’angumü yo ntee ñeje yo pes’i 
tr’opjü.

Ts’aji b’ëpji yo kjapüji na joo yo ntee.
S’odüji na joo yo únüji.
Únüji, ra t’saji yo na joo.

4 Yo pjenrre kjogü.

Dya b’üb’ü na joo.
Dya para.
Yo dya ga joo ga ts’aji
yo s’onte.
Dya ga joo ga  kjaa.

Zopjü nu ts’ixorü:

Nu xorü ngeje nu tr’onü nu  mazi ra kjaa yo ntee. Jango
ga kjaa , nu jango b’üb’ü yo jñiñi ñeje ma na joo ga kjaji,
ma gi pjoxante, ma gi nu’u yo dyaja, ma gi nee yo ntee,
ma gi nee yo b’üb’ü nu jango ri karaji, tenxe nujio ra únü
ma kjaji na joo nu xorü.

Pjek’o gi mama k’o nu ts’ixorü nu ya kjogü. Opjü yo gi mamage.

Mamaji yo ra dionk’üji : jango ga pjoxk’ü nu xorü pa re mimi na joo k’o yo
dyaja ntee. Ñeje k’o yo kara nu jango ri b’üb’üji.
K’o jo xits’iji, kjaji d’aja ts’ik’jñaa ñeje ri opjü kja ints’ixiskuama.

Yo ri kjaji na joo tenxe yo ntee, pjoxk’üji
ra mimiji na joo nu jango ri karaji. Ma re
nu’u jango ga pëpji yo tr’angumü, ma
kjaji yo mama nu  jo dyüziji ma ya
mezhe ñeje yo xits’iji pjek’o ra kjaji na
joo pa ra säträ na jee nziga d’aja ñeje
tenxeji. Yo tr’atajñaa ñeje yo kjaji yo
dyaja ntee xits’iji jangorga k’japüji pa ra
kjaji na joo yo ri nu’uji.

Nujio dya pëpji yo re kjapü d’aja paa.
Nee k’a ri kja najoo, ri pjosü ngek’o ra
mimiji na joo.

Mama yo ya gi kjage pa re mimi na joo k’o yo ntee nu k’o gi karaji.

Jángo ga pjoxk’ü ma gi jñaa k’o yo dyaja ntee ma gi para jango ga k’jats’ke.

Mama, ma na joo, ma xorü d’aja ntee ngek’o ra pjech’i jango ga kjaa ñeje ra
mbara jango ra kara k’o yo dyaja.

1

2

3

Mama pjek’o ngeje yo ra kjaa nzi ga d’aja yo:

Nujio ra kjaa yo ntee

Nujio ra kjaa yo tr’angumü

4

Pjek’o ro meya go ñeje pjek’o ra dyets’kjo yo

Nu kja nu jyad’ü, nuts’ke ri opjü, k’o injñaa nu k’o ya gi meya. Ngek’o ra
mboxk’ü ri yepe nu k’o ya gi meya.

Pjek’o ro meya kja nu xorü d’aja

Pjek’o ra yepe

Pjek’o ra dyets’kjo k’o ro meya kjanu xorü d’aja

Ra nu’uji yo ro meyaji

Sot’ü kja nu ts’ijuarü nu ko jo xits’iji. 

Pjek’o ra kjaji ngek’o ra mimiji na joo

Tsa’a yo mamaji Nziga d’aja Tenxezügoji

Xorü

Padya ra kjogüji 
Yo ngijeme ñeje
Ñeje yo nrrümü

Ri pjorü ñeje ri
Pes’i na joo

Nu jango ri karaji.

1

Opjü d’aja yo gi nu’u jo porü ma gi te’e ñeje ri mama pjenga . Ñu’u nu xits’iji.  

Nujio kja d’aja porüzügo na joo ngeje ma ro sot’ü janzi kjëë, ro ärä jan-
gorga zonü nujio tr’ii. Tenxe nujio pjoxk’ü ra zoome na joo ko inch’iji
ñeje inxutr’i.

Pomb’ü nu xinch’i k’o mama nu na joo.

Nu ma te’e yo ntee ñets’e ma ga porü injñaa ma pes’e inxii ngeje ma:

Ma ts’ita Ma ts’itr’ii

Ma ts’ipale Ma tr’ii 

Chempi ko dyaja ts’idyaxü yo kjaa nujio :

Nujio Yo kjaa

a) nu xinch’ñikjii • Ma si’iji yo na joo ñeje ma pjongü 
ko dya ga joo.

b) nu kjüsjñü • Tun’ü nu ts’inrrajma tenxe kja 
inzeroji.

c) nu ts’ütr’ñinge • Ri pjorü yo kjaa na joo, nu 
xinch’ñikjii ñeje nu kjüsñü.

d) nu ngüjñonü • Dya ra ñomü inzero, ri tsa’a ri 
ñomü ñeje ri pjorü yo b’üb’ü a 
mboo.

e) nu mbingero • Ma ga dyak’üji nu ts’inrrajma ñeje 
ma pjongü yo dya ga joo.

2

3

4

Pjek’o na joo ma ga te’ets’eje nu  k’a mamage.

Pjek’o b’üb’ü nujio porü ma kjogüji nu jango ga zonüji.

Pjek’o soo ra meyaji ma ga zojui ko yo dyaja ntee. Opjü k’o nziyo.

Nrre ga mantr’i k’u nu jango ga kjagoji, tepi nu jango ga kjazgo ma ga otr’ü
yo ñeje ko ri zonüji kja nu xoñijomü nuts’ke pjek’o gi mama. 

5

6

7

8

Yo pjenrre ätr’äji nu ma ñomüji inzeroji

Opjü d’aja ts’ikits’ixorü k’o ra mama yo b’üb’ü a xoñiji:

Nujio ra tsa’a yo taa ngek’o ra mimiji na joo  inbedyi

9

10 Pjek’o gi tsa’a nrrezetr’o pa ri jok’ü jangorgi zoji yo dyaja.

11



Jango ga kjogü nujio gi kjaa ngeje:
Ma gi pjorü na jots’k’e.

Ma gi jñaa na joo ko yo dyaja ntee.

Ra pjorüji nu jango ri karaji.

Sotü nu ts’ixorü.

Ri nets’ego na punkjü. Pjenga.

Xanü nujio mama na joo.

B’üb’ü yo dyaja yo pjoxk’üji ra mamaji na joo ko nujio ntee nu k’o
b’üb’ü nu jango ri karaji.

• Ra meyaji ko dyaja jñaa.
• Ra ätäji yo dyaja.
• Ra xipjiji na joo yo dyaja nu jango ga zonüji.
• Ra zonüji na joo k’o ri ne’e ra mamaji.
• Ra ña’aji jestr’o ma ga diotr’küji.

12

13

14

Jiod’ü kja nu xiskuama k’a pjenrre mama nu paadya, ya ri juanü k’o nziyo k’o
dya jets’ki ri mimi na joo ko yo dyaja ntee.

Jangorga kjapüji ngek’o ra kjaji na joo.

15

16

1.

2.

3.

4.

1.

2.

3.

4.



Nudya ya nguarü nu xiskuama

299

Nudya ya nguarü nu xiskuama

Ra xits’iji ri churüji tenxe yo ra dionk’üji yo ba enje kja nu ts’ixogü ra nu’uji yo
ro meyaji k’o b’üb’ü kja nu b’ezhe 231.

Pjek’o ma s’ezhi gi soo ma gi churü kja nu ts’ixogü ra nu’uji yo ro meyaji.

Pjek’o xe gi ne’e ri meya kja nu ts’ixorü nu k’o mamaji kja nu xiskuama ra
mimiji na joo.

Nziga yets’ui ko inxopuntee ri ñu’ubi na joo pjek’o ne’e ra mama nu xiskua-
ma ra mimiji na joo ngeje yo dyaja:

Nujio mama:  

• Ri ñu’u yo b’üb’ü ñeje yo kjaji a xes’e a xoñijomü yo pjen-
rre ri kjaji nu jango ga mimiji.

• Ra mamaji ñeje ra kjats’eji o ra ts’aji nu ko ra mboxk’üji
ra jok’üji nu jango ga mimiji.

2

1



Ra mimiji na joo

300

Gi kreboge jo ts’aji tenxe nujio mamaji k’o kja gi zopjü.

Jaa Iyo

Pjenga.

Dyotü inxopunte ra zopjü ñeje ra mama nu ko gi opjüge kja nu ts’ixorü
pjek’o ro meyago ñeje pjek’o ra dyets’kjo yo, ra opjü ko mama a ngeze
nu ko ya dyätr’ä kja nu xiskuama. 

Ma gi ärä yo mama nu xopunte ñeje k’o gi mamage, gi mamage ra kjogü nu
xiskuama Ra mimiji na joo.

Jaa Iyo

Pjenga.

Ints’idyaxü nu xopunte 



Yo  ts’ikits’ixorü  b’ëpji

Nu ts’ib’ëpji ko gi pes’ige kja indye’e ngeje nu s’otr’püji 
na joo nu xiskuama tr’ante. Nujio ts’ikits’ixorü b’ëpji pes’i 
na punkjü yo pjenrre kjaa nu ko soo ri dyätr’ä na punkjü 
ñeje ri ñu’u na joo yo b’üb’ü kja nu xiskuama.

Dya soo ra jiombeñe nujio ri kjaji ngek’o ya chutr’püji yo 
ts’ikits’ixorü yo pes’i yo pjenrre kjaji, yo eñe ñeje yo ätr’äji 
tenxe yo kjapji pjek’o ra tsa’a ko pârâji ñeje ra dyätr’äji 
yo dyaja yo na joo pama pama.

Yo ts’ikits’ixorü ra mboxk’üji ri meya ma ri tsa’a yo na joo 
k’o gi mbeñe kja yo ts’ikits’ixorü ko ba enje kja inxiskuama 
nu tr’antee. Ko dyaja yo ts’ib’ëpji soo ri ts’aji ko indyoji k’o 
b’üb’ü kja nu ngunxorü yo dyaja ra ne’e k’a ra mboxk’üji 
yo ntee, yo bedyi o nujio kârâ nu jango gi b’üb’üji. Ri xipjiji 
ra mbârâji yo ts’ib’ëpji ts’ikits’ixorü ñeje ra ts’aji nu jango 
ga kjaa k’o ba enje ngek’o ra mimiji na joo.

Na joo ma re zopjüge nu ts’ikits’ixorü nujio ra mboxk’üji 
ri tsa’a nu ko mama a ngezeji.

301

Zopjü nu d’aja ts’ixorü.

B’üb’ü na punkjü jangorgi pârâji ma na jots’ü ñeje nu ngijeme nziga kjaa :

l B’üb’ü ko dyaja jñiñi kja nu B’onrro, mamaji nujio ngijeme ngeje ma 
ba pempe nu Mizhokjimi, nujio ntee yo dya kjaji yo mama e

 Mizhokjimi ñeje yo pjenrre kjaji kja yo jñiñi. 

l Kja yo dyaja jñiñi mamaji, nujio ngijeme ngeje yo ba dyojui ma ga
 mimiji ñeje ko mama yo säjä nujio inpaa yo kjëë ko xipji yo b’ezo 

ñeje yo nrrixu.

l B’üb’ü yo ntee ko mama pa ri mimi na joo mendi mäjä jangorgi
 mimiji kja nu xes’e a xoñijomü ko nujio ntee ñeje ri tsa’a yo mama nu 

Mizhokjimi.

Nu na joo ñeje nu ngijeme1.1

Xorü  1. Nu jango ga mimiji

Máma ko injñaa nujio na joo k’o mama nu 
ts’ixorü K’o b’üb’ü a nrrüb’ü.

Mámaji ko indyoji ñeje inxopunte pjek’o gi
mamaji nujio gi zopjüji ñeje yo indyoji ri dyätr’äji 
d’aja jñaa nujio na joo ñeje yo ngijeme.

Dya b’üb’ü d’aja jñatr’o pa ri pârâ nu na joo ñeje 
nu ngijeme, tenxe kja yo naño jñiñi, nujio kjëë 
ñeje yo ntee. K’a d’aja jñiñi soo ra b’üb’ü yeje o 
na punkjü yo pjenrre ra mamaji.

2

1

l K’o dyaja ntee mamaji nu ma na jots’ü ngeje ma 
pëpji na joo inzero,  pa ra ngeze nu ngijeme ngeje 
ma ga porü ma dya b’üb’ü na joo inzero ñeje nujio 
kjaji, ma ga jok’üji tenxe yo dya ga joo nujio ntee 
najorga zoji.

l Nu paadya, pârâji k’a nu ngijeme, ngeje ma dya 
ga joo gi soo me porü jango ga kjats’ü, dya gi 
tr’ümbeñe ñeje ma dya mäjä d’aja ntee. Ma gi 
châkui ngeje ma pjek’o kjak’ü d’aja o na punkjü yo 
dya ga joo, nu k’o b’üb’ü a mboo ñeje a xes’e kja 
nu ntee ngek’o dya ga joo ga ts’apü.

l Kja ngeje, pârâji na joo nu na joo ngeje yo pes’i 
tenxe yo ntee pa ra sot’ü na joo jangorga mimiji 
kja inzero, ma tr’ümbeñe, ma mäjä ñeje nu jango 
kârâji ngek’o ra tsa’a na joo tenxe yo pârâ ngek’o 
ra zonü ñeje ra mimi na joo. 



304

Ts’ikits’ixorü

B üb’ü yo nrre naño ngijeme1.2

Xorü  1. Nu jango ga mimiji

2

1

3

Zopjü nu ts’ixorü jmûtüji nujio ngijeme k’a mama nu 
jango ga xôk’ü o jmûtü yo ngijeme ko mazi b’üb’ü.

Chets’pi nujio jmûtü ngijeme nu ko gi opjüge kja nu 
xiskuama tr’antee k’o nujio mama kja nu ts’ixorü, 
mama kjo chejui o naño. Mama, pjenga.

Jiod’ü kja nu ts’ixorü jange b’üb’ü yo ngijeme yo 
mazi b’üb’ü ñeje yo dyanrra b’üb’ü kja inbedyi ñeje 
nu jango gi kârâji.

Opjü kja ints’ixiskuama inchu’u yo ngijeme, nu jango 
b’üb’ü nziga d’ajaji, nziga kjaa nu ts’ixorü, nu jango ga 
pjütü ñeje jangorgi ts’asü.

4

Nujio na joo kja inzeroji2.1

Xorü 2. Pa ra pjorübi na joo pesk’a ra patebi

4

2

1

3

5

6

Juanü  ko nziyo ntee ko inbedyi o nu jango gi kârâji.

Jñanrra na joo ya ri mama kja ints’ixiskuama:
l,Nu jango ga kja d’aja ntee: nu inzero, nuja a nzhoo, inxiñi ma na 

nrrââ ñeje jango ga kjaa a jmii.
l,Nu ko dyaja ko b’üb’ü kja inzero k’o ne jiod’ü pa ra nzhod’ü, ma ra 

jñaa, ma ra tsa’a inb’ëpji ñeje ma ga eñe nza kjaa ma ga neme ñeje 
ma eñe.

Dyonü yo ntee nu ko jñanrra nujio: jango ga ne’eji inzero.
Pjek’o kjaji pa ra mborü inzeroji. Jange k’a d’aja k’a b’üb’ü kja inzeroji 
ka mazi ne’eji.

Porüji nu ko xits’iji ñeje ri mamaji kjo gi ne’etroji nu ko jo xits’iji.

Dyätr’ä d’aja ts’ixorü nziga tenxets’üji nu jango ri mamaji jangorga 
ne’eji inzeroji. 
Dyok’ü yo kuatr’ü a jmii ñeje yo ba enje kja yo dyaja ts’ixiskuama ñeje 
yo mama yo pjenrre tsa’a ñeje ri chutr’pü yo ts’ixorü ko gi dyätr’äji ya ri 
kuat’ü kja nu ts’ib’ëpji xorü.

2.2 Pa ra pjorüji yo ins’ib’iji

Ma dya gi pech’e na joo ins’ib’i, jmürü na punkjü yo jñonü k’o dya joo, 
nujio ma ra mezhe soo ra k’axtr’ü ins’ib’i. Nujio ra s’onk’ü intee, ts’ikë, 
tsikërga nrresk’e ins’ib’i, pjäntr’ä inzhüs’apjü, xotr’ü, na xii ñeje ra 
konk’u ins’ib’i ya ro nrrögü.

Ra kiich’iji inteji, ngek’o ra paraji kjo
Ya k’axtr’ü ins’ib’iji.

Ne jiongüji nujio:

Nu satr’o k’a na mbaja, inrräjnä nu jamaika 
o intr’eme yo dyaja k’ana
D’aja jñeje2

1

1 Nudya ri ts’aa yo xits’iji:

Juanch’argi ñonü nu satr’o k’a na mbaja
o nu nrräjnä jamaika ya ri sogü, mari tsapü
nu tr’eme, ri tsos´ü tenxe ins’ib’i.

Xorü 2. Pa ra pjorübi na joo pesk’a ra patebi

Jñanrra kja nu jñeje ins’ib’i, nu jango
K’axtr’ü  ngeje nu dyaga joo. Na joo ri pech’e
pama, pama.

Dyüs’u kja ints’ixiskuama jango gi ts’apü
Ma gi pech’e ins’ib’i, jango nzii gi tsapü nu paa

l	Gi mankje gi pes’i na joo ins’ib’i, ya gi dyonü
 ts’eje.

Ma ri pjorüji ins’ib’iji, dya ra sö’öji jango
na üü, nujio ne pjütr’k’ü ngejio:

ÿ Dya gi satr’a
ÿ Me na üü ma gi ñonü
ÿ Me na xii
ÿ S’onk’ü ingüñonü
ÿ Ra s’onk’ü yo xe dyaja k’o b’üb’ü kja inzero
ÿ Ri b’ezhi ins’ib’i ma dya ri ma nu’u dadyi
 nu ätr’ä ntee

Pa ri para jangorgi pjorü intee, ñuu nu
Ts’ixiskuama k’a pjorü na joo, nu jango ba enje
Nu jango ga ‘’pjorüji inte’eji’’

2

Nziga tenxe d’aja jyojo2.3

Ma ri kjüsüji injñü’ü ri si’iji nu nrrajma. Pa ra kjogü nujio nrrajma ra 
kjogü kja yo jyojo, nu na xipjijí kjüsnrrajma. Nu ma pedye nu nrrajma 
kja inzeroji xipjijí pjonrrajma. Nziga yeje nrrajma ngeje ma b’ich’i nu 
ts’ütr’ñinge. ( ka xôk’ü kja inchimi).

2

1

3

Ra ätr’äji k’a d’aja jango ga kjaa nu jyojo ngek’o ra jñanrraji jango ga 
ngüsü injñü’ü.

Nujio ne jiod’ü:

l,Jñâxâ, d’aja xito k’a soo ri s’ichi k’a dya ga nojo k’a dyogü a nrrüb’ü, 
nu pjich’mape, d’aja ts’ütr’mape k’a na maja, yeje ts’ütr’xinch’i.

Jangorgi ts’apü:

Pjot’ü nu ts’ütr’mape a mboo kja nu xito ñeje jñanrrb’a a ñünü a nee 
kja nu xito.
Pans’â nu ja a ñünü ma kôtr’ü nu ts’ütr’mape d’aja ts’ütr’xinch’i, ri jyezi 
k’a ra jiod’ü k’a ts’ike pa ri kja nu exingetr’o nu tr’akjüü. 
Pjot’ü nu xito nu k’a d’aja inñ’ünü nu ts’ütr’mape ñeje ri chûtr’ü ko nu 
d’aja ts’ütr’xinchi.
Penchi nu xito ko d’aja indyee. Nu ka d’aja indyee ñünü nu tr’akjüü ga 
maa a jense ñeje a jomü.
Jñanrra pjek’o kjaa nu pjich’mape ma ga ñünü nu ts’ütr’mape ga maa a 
jense ñeje ga maa a jomü.

4

5

Xorü 2. Pa ra pjorübi na joo pesk’a ra patebi

Chets’pi k’o gi jñanrra ma gi tsa’a yo ts’ib’ëpji k’o ba enje a nrrüb’ü 
ko nujio kuatr’üba.

kjüsnrrajma

Pjongrrajma

Mámaji yo gi janrraji. 

Pjeko kja nu ts’ütr’mape. Ja ngek’o b’üb’ü kja yo jyojo jange b’üb’ü nu 
ts’ütr’ñinge. Pjeko kjaa.

Opjü kja ints’ixiskuama nu k’o gi mamage.

Ts’ikits’ixorü

2.4 Ma ri pjotü nu ts’imape2.4

Ri chomü, ya ri pjotü ints’imape b’ezo ñeje ints’imape nrrixu

Ma mengi yepe gi pjotü na joo nu ts’imape je ga kjanu ga xits’iji kja
nu tr’angüngijeme k’a b’üb’ü kja nu xoñijomü, ngeko dya re sodye 
nu songijeme( VIH/ SIDA) ñeje ko dyaja k’o ra sonk’üji ma gi chempibi 
ints’aja k’o nrre naño ntee ñeje ma ga nrrunteji, pa ra ri pjotü na joo 
nrreze ma ri chomü nu ts’imape pesk’a ri ñu’u nujio: ba enje k’a d’aja 
ts’its’ütr’mape k’a juns’ü pje ma paa jo dyätr’äji, ra mezhe k’o jñii kjëë. 
Jñuns’ü pje ma paa ma dyakjarga joo, xeri pjotü. 

Pa ri pjotü na joo nu ts’imape ri tsa’a jango ga xits’iji dya ri jiombeñe 
k’a ri pjotü d’adyo ts’imape magi chempibi.

Ts’imape nrrixu

Yo xits’iji jangorgi pjotü:

Ri chôtr’ü nu ts’imape ngek’o ra 
mbotr’ü nu yotr’nrreje.

Ri pench’i k’a xinch’i k’a b’üb’ü a 
mboo, ri s’ichi a nrree nza kja ma 
gi nee ra ngeme nu pezhe 8.

2

1

Xorü 2. Pa ra pjorübi na joo pesk’a ra patebi

Ri pjotü nu xinch’i nu b ’üb’ü a 
mboo kja nu matr’ogü. 

Ri chütü nu ts’imape ga ma a 
jens’e ko inñidye. Nuna dya  
soo ra chôtr’ü nu xinch’i a 
xes’e ra ngeme a tr’ii kja nu 
matr’ogü.

3 4

5 6Ma ra chempibi intsajui ri jñusb’ü
a ñii nu d’aa kja nu matrogü nu 
jango ya gi b’üb’ü nu ts’imape. 

Pa ri ts’üs’ü, ri s’ich’i yo ch’utr’ü 
nu xinch’i a xes’e. Ri ts’ükü ya ri 
jñusb’ü d’aja rrumbo.
Ri pägä kja ts’añab’ü.

Ma xits’iji:
Pa ri pes’i na punkjü ts’iyotr’nrreje ñeje me na joo, ri ts’apü ko nrre 
naño yotr’nrreje ko nu nrreje.



313

Ts’imape b’ezo

Nu ts’imape dya ra b’ets’i nrreze ma ri pjürü ri cheb’e ra nguarü ri 
chempibi ma ga pjotü kja nu dyetr’ünü, kja nu matr’ogü.

Nu xits’i jangorgi ts’apü:

Ri pes’i nu ts’imape nu jango na jotr’ü ñeje na dyotr’ü.
Ri ñuu pjekjo ma paa ma dya kja ga soo o nrreze nu paa k’a dyätr’äji 
dya ra kjogü jñii kjëë.

Ñanrra nu ts’ütr’mape nu jango ba enje dya xütr’ü ñeje ma ri s’ich’i ra 
pjich’i. Dya ri xütr’ü ko ins’ib’i.

Sich’bi a ñünü pa ri pjongü nu 
nrrajma ma gi pjotü kja nu d’a ma 
ya b’ob’ü.

1

Dya ri ts’ôtr’pu a ñünü, ri xükü ma 
ra zäträ nu jango pjürü nu d’aa.

2 3

5

Nrra ri pjotü nu ts’imape ma ri 
pjürü ri chempibí.
Dya pjek’o ri ts’os’ü yotr’nrreje 
d’ange ra xütr’ü nu ts’imape.
So’o ts’apü ko nu yotr’nrreje ko 
Nrreje.

Ts’otr’ü nu ts’imape na joo 
ngek’o dya ra mb’ibi.

6

4 Ma ri pjongü yo ts’izambo ri 
pench’i nu ts’imape kja inñünü 
ya ri ts’üsü nu d’aa ma xe ri 
b’ob’ütr’o.

Jñuspü ka d’aja rrumbo nu 
ts’imape ya ri pägä kja nu 
ts’añamü.

Ts’ikits’ixorü

Jango nziiga d’akü inmüb’ügo2.5

2

1

3

4

Nuts’k’ets’eje so’o ri dyeyi jango ga kja ma mb’ich’itr’o.
Nu ja ngezeji soo ra dyätr’äji d’aja tr’ezi.

Nujio ts’ib’ëpji: yo ne ñorüji sibi, d’aja yo edyi paa, d’aja ts’itr’ezi kja me 
na s’ûû.

Nu jangorgi ts’apü:

Ri chätr’ä na joo d’aja yo ne ñorüji sibi, d’aja ts’itr’ezi kja na nsüü.

Jñüb’ü kja d’aja ts’itr’ezi o yo ne ñorüji s’ibi kja inb’erra. 

Jñanrra jango ga ñomü nu ne ñôrüji sibi, ga ma a xoñiji ñeje a nrrüb’ü 
ma ra d’ak’ü inm’üb’ü.

Pezhe jango nzii ga d’ak’ü inm’üb’ü k’a d’aja ts’iedyi.

Xorü 2. Pa ra pjorübi na joo pesk’a ra patebi

2

1

3

4

l,Máma ko indyoji nu jango 
ri chotr’ü yo me d’ak’ü k’a 
d’aja ntee.

l,Opjü kja ints’ixiskuama
 nujio ra mamaji ma gi 

tsa’a nu ts’ib’ëpji kja nu 
ts’ikits’ixorü. 

Ri dyedyi jango nzii ga d’ak’ü ma ga mb’ich’i ngek’o ra mboxk’ü yo dyaja 
ntee.

Ri mimi na joo kja nu tr’unü.

Dyotü k’a d’aja ntee k’a ra mb’os’ü inñidye k’a b’üb’ü a nrre kja
injodye ñeje kja inb’erra dya soo ri ts’apü ko ints’iñidye nuna pes’i k’o 
d’ak’üts’eje, soo ri jiop’ü ma gi pezhe. Jñanrra yo kuatr’üba. 

Ma ya gi chotr’ü nu jango d’ak’ü xipji nu ntee ra pjoxk’ü ra mbezhe
jango nzii ga d’ak’ü nu inm’üb’ü soo ra mboxk’ü k’a d’aja nu edyi paa.

Ri pezhe k’o jñii, nrresk’u ya ri chutr’püji nu ko jo xits’iji ya ri xôkü ko 
jñii. Nujio jo mamaji ngeje yo ga kjanu ga d’ak’ü nu jango ga kjaa me 
mbich’i.

Soo ri dyedyi jango ga kjaa ma me mbich’i k’a naño kja inzero. Jango ri 
jiomb’ü nu me d’ak’ü.

Ts’ikits’ixorü

Ri teb’e k’a ts’ike ma na joo2.6

 XORÜ 2 Pa ra pjorübi pesk’a ra pâtêbi

Jñanrra na joo nujio kuatr’üba yo pjenrre kjaji.
Mbeñe jango ga ts’apü nziga d’aja ma ñünü, tsa’a k’a ri dyärä na joo yo 
kuatr’üba.

Jiod’ü yo kuatr’üba k’a d’aja nrrame nu paa pa ri tsa’a yo ba enje kja 
ingumü o kja inb’ëpji.

Dya ri tsa’a yo na s’ezhi, dya ra mboo inkue’e.

Ma ri ñünü, mbeñe jangek’o kjak’ü na joo kja inzero, jangek’o ra 
mboxk’ü. Opjü   nujio kja ints’ixiskuama.
 

4

2

1

3

Ts’ikits’ixorü

Xorü 3 Ri te’egoji ñeje ri porüji

Nu s’ongijeme kja nu s’ib’a soo ri ñu’u ma kja 
pjürütr’o

3.1

A B’onrro nu na yeje ga nrru’u ko s’ongijeme kja yo nrrixu ngeje nu 
s’ongijeme kja nu s’ib’a. Ngek’o na joo ma tenxe yo nrrixu ra nu’uji 
ins’ib’a d’aja paa nu kjëë, ngek’o ra nu’u pjek’o porü. Xits’iji ri tsa’a 
d’aja paa nu zana ma ra mbürü ma ba säjä inpaa.

Jangorga kjapüji ma ra jodüts’eji nu kja ins’ib’a

Nu ma ri jodüji pesk’a ra kjaji ma ra sotü d’aja zana ma edyi yencho 
o dyëch’a paa ma gi soo insämpaa, ma dya ra säjä insämpaa, ri juanü 
k’a d’aja paa nu zana, ( nu k’o ri mbeñe, nza kjaa ma gi sotü kjëë o nu 
nrrongo ma pjürü nu zana). 

Xebo

Nu únü b’aa 

Ximatr’a 
kja 
ins’ib’a 

ñii s’ib’a

Xinch’s’ib’a

1 Ma ri jiod’ü ri jñanrra na joo nujio s’ib’a ri ts’îch’i kja nu jñeje, ontr’ü 
ri ts’ôtü nujio madyee a nanguarü, ya ri pench’i inximatr’a nziga yeje 
indyee nrrezek’u ri pas’ü inmadyee ga ma kja inñii. Ma ga kjanu soo 
ri chotr’ü k’a d’aja yo porü jango ga kja nujio s’ib’a, nu jango ga kjaa 
inxinzero, mazi ri ñu’u kja nu s’ib’a, ngek’o ri ñu’u kjo dya tr’ogü o dya 
ga jêê.

Nrreze k’u, ri b’ob’ü ko inmadyee b’erra ri jñus’ü kja inñii, ri pench’i ko 
injodye ñeje yo inñidye ri xük’ü kja nu s’ib’a b’erra ya ri xinch’b’i ngek’o 
ri chotr’ü ma b’üb’ü ts’ipotr’ü o ri pârâ ma na me’e kja nu ñiis’ib’a; 
ngek’o ri jñanrra kjo ra mbedye ts’ireje, juanch’argi s’ich’i nu s’ib’a. Pa 
re ñu’u nu s’ib’a jodye, ri ts’atr’o jango gi ts’apü yo mama a nrrüb’ü ko 
nu d’aja indyee b’erra.

2

Ri dyob’ü ga ma jense ngeko ri ñu’u nu b’erra s’ib’a, ri pjot’ü d’aja 
b’itü ka na me’e a nrrüb’ü kja inb’erra jyojo ya ri ts’apü ko inmadye a 
nrrüb’ü kja inñii. Ko inchorñidyee kja injodye juanchargi pench’i kja 
inb’erra s’ib’a, nrreze a xes’e kja nu s’ib’a ngeko ri sätr’ä kja nu ñiis’ib’a 
ñeje a xes’e kja inkalu. Juanchargi s’ich’i nu s’ib’a, ngeko ri pârâ kjo 
pedye ts’ireje. Pa ri ñu’u nu s’ib’a jodye ri pjotü nu b’itü kja na me’e a 
nrrüb’ü kja injyojo jodye, ri jñus’ü inmadye a nanguarü, a nrrüb’ü kja 
inñii ya ri jiod’ü pjek’o b’üb’ü kja ins’ib’a ko indyee b’erra.

3

Dya ri jiombeñe , ri jiod’ü ma sotü d’aja zana ri yepetr’o yo dyaja paa, 
ngeko ri mimi na joo.

Nujio nrrixu ko ra dyärä, ra mborü na joo ngeko dya ra sodye, nujio 
mazi soo ngeje yo:

• Ma pes’i o siji inbedyi ko soo nu ngijeme.
• Ma ya kjogü yo jñite ts’icha kjëë, ma dya be musü inchi’i.
• Ma jo säjä insämpaa ma dya mi sot’ü dyëch’a yeje kjëë.
• Ma mbes’i o pes’i ts’ipotr’ü kja ins’ib’a.
• Ma kja be nrrunte ma ya be kjogü jñite kjëë.
• Ma dya jot’ü ints’imbane.
• Ma si’i yo jñeche pa dya ra musü inchi’i ma ya kjogü ts’icha kjëë.
• Ma jo bob’ü insämpaa ma ya be kjogü ko ts’ite kjëë.
• Ma si’iji na punkjü jñonü ko pebi xebo.

Ts’ikits’ixorü

Dach’ko ra kjatr’i3.2

4

2

1

3

Opjü d’aja ts’imb’echine, d’aja ts’ijñaa o d’aja tr’ôjô ko yo na punkjü 
ntee. Na joo dach’ko ra ts’atr’i dadyi. Dya ri xipji nrrezetr’o, ra xipjiji nu 
ko mbeñeji ñeje ko ro so’oji dya.

Pa ri tsa’a nujio ts’ib’ëpji ri jiod’ü d’aja ntee k’o ra xipji nujio b’üb’ü nu.

Nziga tenxets’üji ri mamaji ma gi ne’eji ri kjaji d’aja ts’imb’echine, d’aja 
ts’ijñaa o d’aja tr’ôjô.

Yo ntee ko ra pjütü nu ts’ixorü soo ra mamaji nujio: b’üb’ü k’a d’aja paa.../ 
nudya mi xôrü.../ ri so’ogo.../ ma ri soosgo.../ nrrezek’u, xe d’aja ntee dya 
nrra ra mama naño jñaa, ngek’o nu d’aja indyoji ra sotr’pü nu jango ga 
nee.

Nujio jo ts’aji ra nguarü ma tenxe yo ntee sooji ma ya sotüji nu b’ëpji 
nu k’o ts’aji.

Xorü 3 Ri te’egoji ñeje ri porübi

Ri dyärä na joo tenxe yo mama nu k’o dyaja, ngeko ra mamaji nu k’o ri 
mbeñeji. Ra mamaji nu ko ri sooji pa ra kjaji tenxezüji.
Jñanrra nza kjaa yo dyaja:

l,Nziga ts’idyaxü na joo ga jñaa nu k’o tsa’a nu naño ntee.

l,Nuna mi ngeje d’aja...

l,Ntee k’a mi edyi na punkjü kjëë...

l,Dya mi nee ra mbeñe ma kja mi tr’ii...

l,Mi ts’eje ja ma kjaa inzero...

l,D’aja paa jo dyärä jo mama inb’echi...

l,Kja nu mbeñe, nziga d’aja ntee nrre naño inzero nu k’o dya soo 
pje ri xipji...

l,Nudya ne’e k’a ra mbeñe ma kja mi tr’ii...

Nu jñaa ñeje yo na joo k’o mamaji4.1

Xorü 4 Jango ga mimigoji k’o yo ntee ñeje nu jango ri b’üb’üji

1

2

3

Ra nu’uji ñeje ra ne’eji yo na joo nu jango ga jña’a yo ntee.

Mbeñe k’o ya gi ts’ogü k’o gi dyärä kja nu tôtr’ezi o gi jianrra kja nu 
jñantr’ezi, nu ko mama jango ga kja yo ntee k’o paa kja nu tr’ajñiñi k’a 
b’üb’ü a nanguarü a B’onrro, k’o dyaja jñaa jango ga jñaji a nanguarü.

Pezhe k’o gi ts’ogü ko indyoji. Nrrezek’u, mbeñe tenxe yo tr’onü nujio 
ba enje. Pjek’o kjaa d’aja ntee k’a dya soo ra mama nu k’o nee, nu k’o 
mbeñe ñeje k’o soo. Pjeko kja ma dya ga jo ga mamaji nujio ri pârâji nu 
jango ri b’üb’üji. Ma ra b’ezhi nu jñaa, pjeko ra ts’apü k’a d’aja ntee ma 
b’üb’ü na joo.

Nziga yets’ui dyonübi kjo b’üb’ü nu tr’ataxiskuama k’a pjorü nujio 
meb’onrro pa ra ña’aji nu jñatr’o nu k’a jo meyaji, kja nu ña’aji nrreze 
ma kja mi edyi k’o otr’ü kjëë. Soo ri jiod’ü kja yo xiskuama k’o pes’i o ri 
dyonü k’a d’aja ntee.

4

6

7

Potr’püji ñeje ri mamaji nujio jo mamaji k’o gi jiod’üji.

Zopjü nu pjenrre mama nu b’üb’ü a xoñiji:

Pjeko gi mama nu pjenrre mama a nrrüb’ü. Pjeko ra ts’apü yo ts’itr’i k’a 
ra jichiji ra ña’a k’o naño k’o ñaa a ngeze.

Opjü kja ints’ixiskuama yo na joo k’o mama a nrrüb’ü.

NA JOO RA PES’IJI K’A EXIME’ME YENXORÜ 
KJA YO JÑIÑI NU JANGO KÂRÂ INDYOJI

San Diego California, jñipaa nu yencho zana 1998. 
nudya jo mbürü a California k’a d’aja xiskuama 
k’a pjenrre mama k’o ne kjuatü yo ätr’äji kja nu 
yenxorü jñaa ma xemi edyi 30 kjëë jo mbos’ü k’o 
me na punkju ints’itr’i yo meb’onrro k’o pa’a nu ra 
xorüji kja nu ngunxorü kja nu ts’ib’onrro.
  Nu xiskuama dya pjos’ü yo 1, 400 000 nu k’o xorü 
kja nu yeje ngunxorü.
  K’o angezeji, a nrre nu nrre yo xorü a
California k’a mi jichiji nu jñangistia ñeje nu naño 
jñaa. Nudya ra jichi nu naño jñaa k’a d’akjëë.
  Nuk’a jo pjütü ngeje nu pes’i na punkjü merio nu 
mi b’üb’ü a California ne chu’u Ron Unz, ka mama 
nu xorü jñangistia ñeje nu naño jñaa, mi potr’pü 
yo inchi’i yo meb’onrro nu jango ma kja’aji, mi 
mezhe dya mi zümü dadyi nu jango ma mimiji a 
nanguarü.

5



326

Ts’ikits’ixorü

Pjekjo ne jiongo ngek’o xe ra porügo4.2

Xorü 4. Jangorga kiârgoji ko yo ntee ñeje nu jango ri b’üb’üji

2

1

4

3

Ra tâns’âji nu jango dya yürü kja nu ri mbeñeji, nu jango jmurü yo
jango ga so’oji, yo ne jionk’ü, yo ri ne’eji, nu jango ga kjats’i, nu k’o ri 
kreboji, pjeko ne jiongoji ngek’o ra joküts’eji.

Pa ra ri tsa’a yo dyaja ts’ib’ëpji ri tsa’a k’a ra soya inzero, mbeñe na joo 
nujio ts’ijñaa ya ri opjü kja ints’ixiskuama, ri pâb’â yo pezhe 1-11. Ri 
opjü k’a d’aja jââ a xoñiji nu pezhe ma na joo k’o mamaji, ñeje k’a d’aja 
iyo ma dya ga joo.

Na joo ga so’o inzerogo, nu jñonü, ri pa’a kja nu ätr’ä ntee ma ri janrra 
ma porü kja inzero ñeje yo pëpji.

Ri kjats’ego ma pjek’o ra kjogüzügo.

Ri xorügo k’a ts’ike, ri zopjü ngek’o ra pârâ na punkjü ko yo dyaja yo 
mama na joo ñeje k’o kjogüji.

Ri pârâgo yo ri mama, xe ri kja ra jokü na joo.

Ri ñu’u yo mamaji. Nu jango gi opjü nu jñaa iyo, ngeje yo nee k’a mendi 
ñu’u.

l,Juanü k’o d’aja yo ts’ijñaa nu k’a jo mama iyo ya ri mamaji ja ngek’o je 
ga ts’apü nu.

l,Gi mankje ma ga porü k’a na nets’e soo na joo pa ra ngeze.
l,Nziga tenxets’üji ts’aji k’a ri chotr’üji yo dyaja k’o mama na joo ngek’o 

ra porü nu ja ga kjats’ü.

Ri pârâgo yo ri pjech’i ñeje ri nets’ego.

Ri kjago k’a ra nesgoji.

Ri mama k’o ri mbeñego, ri mäjä, dya ri mäjä, ri üd’ü, ri sû’û ñeje
pjenrre ri mbeñe.

Ri kja k’a ra totr’ü jango b’üb’ü nujio pjeko nrre ri mbeñe, ri kja k’a ra 
jok’ü.

Ma dya ri pëpji ri jod’ü p’jeko nrre ri kja k’a ra mboxk’ü ra jok’ü inzero, 
ma ra mäjä ñeje yo ri mbeñe.

Ri chets’pigo ñeje ri pjos’ü yo ntee ko pjenrre kjogü.

Ri pjos’ü yo b’ëpji yo ra jok’ü nu jango ri b’üb’ügo.

5 

6

7

8

 9 

10 

11 

Nu jango ga jñannrr’k’a yo dyaja4.3

Xorü 4 Jango ga mimiji ko yo ntee ñeje un jango ri b’üb’üji

l,Nujio ntee k’o ri dyokjoji (yo b’edyi, yo indyoji, nujio kârâ nu jango ri 
b’üb’üji yo indyoji kja inb’ëpji), pârâ k’a ts’ike jango ga kjats’i. Pa ra 
pârâji, dyonü pjeko mama.

Dyotü k’o jñanto ntee k’o pârâ opjü kja nu nrrexiskuama jñii ma jango 
ga kjats’ge. Ri xipji ma ra nguarü ra opjü, ri únüji yo nrre xiskuama yo 
chotr’ü. 

Ts’âtr’â tenxe nujio jo mamaji kja nu mbuxa. Dya gi zopjü ngek’o nu 
d’aja ntee ka dyonü kja b’üb’ü a nrrüb’ü ri unü nu k’o jo opjü.

Zopjü na joo tenxe yo mamaji.

Dyätr’ä kja ints’ixiskuama kja d’aja pama k’a ra mbürü nu ts’ijñaa.
Jango ga kjats’go nu ja jomü opjü yo pjenrre mamaji nu k’o gi opjüji. 

Mbeñe nziga d’aja nujio jo mamaji k’o xits’iji.

1

2

3

4

5

Jango ga mimigoji ko nu jango ri b’üb’üji4.4

Xorü 4. Jangorga mimiji ko yo ntee ñeje nu jango ri b’üb’üji

1

2

3

4 

5

Juánü k’a d’aja yo mamaji k’o janrra na joo gi mimige ko nu jango gi 
b’üb’ü ñeje ri mama pjenga.

a) dya ri ne’ego
b) dyanrra ri ne’ego
c) ri ne’ego ñeje ri pjos’ü ra mborü
d) k’a danzhä, dya ga joo ga tsa’a

Nuts’ke gi krebo ra dioti tr’opjü o ra ngôtr’üji kja pjorü ma ra z’ürü 
d’aja ts’iui, kjuatü yo zaa, poxkü nu tr’eje.

Dyonü, ra mboxk’ü inxopunte, jango ga kjaa o pjek’o ma xiskuama k’a 
ra mboxk’ü pa ri pjorü nu tr’eje k’a b’üb’ü nu jango gi kârâji, opjü nujio 
xits’iji kja ints’ixiskuama.

Mama k’o jñii ts’ijñaa ko soo ra mamaji kja nu jñantr’ezi, kja nu tôtr’ezi 
ñeje ko soo ra mamaji ngeko yo ntee na jorga zo’oji nu jango kârâji, 
opjü kja ints’ixiskuama.

6

Jango ga kja ra tsa’a 
ints’kuama nu tr’angumü 
pa ra mborü ñeje ra 
jok’ü na joo nu jango gi 
b’üb’üji, opjü ko mamaji 
kja ints’ixiskuama.

Ñu’u ñeje ri mama nujio 
jo xits’iji ko nujio indyoji.

Ts’ikits’ixorü

Yo chuu ñeje jango ga ts’aji o jango ga ts’aa yo 
chuu

4.5

Xorü 4. Jango ga mimiji ko yo ntee ñeje nu jango ri b’üb’üji

Chûtr’pü nujio mamaji nu k’o pama yo ntee, ko yo chuu k’o b’üb’ü kja 
nu ts’ijuarü       kja inxiskuama tr’ante. Jñanrra nziga ga kjaa yo: 

l,Me kjogü yo dya gi pârâ kja ñi’i, na joo ri jiod’ü nu k’o ra mborü ñeje 
ri pjorü na joo.

Nujio ntee 

Ri ts’aa yo na joo 

1
Yo chuu

Dya pârâ 
 Nujio na s’oo 
 Yo ponü

4

1
 4 



331

Ri opjü kja ints’ixiskuama jangorga ñets’e yo chûû kja yo ntee. Nziga 
kjaa yo:

l,Ma dya ga joo ga ts’aji, pjütü ra chu’uji na punkjü, nu jiobechûû, nu 
dya teb’e ñeje yo me jûs’ü k’o kjaa. 

l,Nujio dya pârâ pjek’o ra ts’aa yo ntee dya ga joo ga zo’oji ñeje me 
sû’ûji.

Juanü k’o yeje o jñii yo chûû yo mazi kjogü nu jango gi kârâji. Opjü 
kja ints’ixiskuama nu k’o dyaja ngek’o ra porü nu jango ga ts’aa kja yo 
chû’û. 

Ñu’u na joo ya ri mamaji nu k’o jo xits’iji.

Juanü k’a d’aja yo chûû nujio gi opjüji ñeje ri mamaji pjeko ri ts’aji pa 
dya kja ra kjogü yo chûû nu k’o ya mamaji.

Mamaji ko inxopunte nu k’o ra dionk’üji: Jangorga mbos’ü nu xorü
nujio ntee ngek’o ra porüji nu jango ga ts’aji, ngek’o ra mbos’üji yo 
dyaja ra jok’üji yo pjenrre kjogü nu jango kârâji. Opjü yo na joo ga 
mama kja ints’ixiskuama.

4

5

6

2 

3

